
ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᐃᖅᓱᒃᑎ 

ᑑᓂ ᐊᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᕐᓇᒃᑲᖅ 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᓂᕐᒧᑦ; ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ ᑲᒪᒋᔭᓕᒃ ᖁᓪᓕᒃ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ 

ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒪᐃ 26, 2015 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑦ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᓯᑏᕝ 

ᒪᑉᓴᓚᒃ, ᐊᖓᔪᖅᑳᖅ ᔪᐊᔾ ᖁᒃᓱᒃ, ᐊᖓᔪᖅᑳᖅ ᔮᓂ 

ᒪᐃᒃ, ᐊᖓᔪᖅᑳᖅ ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐊᖓᔪᖅᑳᖅ ᐹᓪ ᖁᐊᓴ, ᐅᖃᖅᑎ ᔪᐊᔾ 

ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᔅ ᓴᒻᒧᖅᑐᖅ, ᑖᒻ 

ᓴᒻᒧᖅᑐᖅ, ᔫ ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ 

ᐲᑕ ᑕᑉᑑᓇ, ᐊᖓᔪᖅᑳᖅ ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:29-ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): ᑐᒃᓯᐊᓂᒃᑯᑦ 

ᐅᒃᑯᐃᕈᓐᓇᖅᐱᐅᒃ, ᒥᔅᑕ ᐃᓄᒃ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓐᓄᓴᒃᑯᑦ ᑐᓐᖓᓱᑦᑎᐊᕆᑦᓯ 

ᓄᓇᕗᑦᒥᐅᑕᐅᖃᑎᒃᑲ, ᒪᓕᒐᓕᐅᖅᑏᓪᓗ. 

ᑐᓴᖅᓴᐅᕕᑖ? ᑐᓴᖅᓴᐅᓕᖅᐱᑖ? ᖁᔭᓐᓇᒦᒃ.  

 

ᒪᓕᒐᓕᐅᖅᑎᐅᖃᑎᒃᑲ ᑐᓴᖅᑎᑦᑐᒪᕙᑦᓯ ᐅᓪᓗᒥ 

ᒪᓕᒐᓕᐅᖅᑎᐅᖃᑎᒋᔭᕗᒃ ᒪᕐᕉᒃ 

ᐃᓚᐅᔪᓐᓇᖏᒻᒪᑎᒃ, ᓯᒥᐊᓐ ᒥᑭᓐᖑᐊᖅ ᐊᒻᒪᓗ 

ᐸᐅᓗᓯ ᕿᔪᒃᑖᖅ. ᑖᒃᑯᐊ ᓯᓚᒧᓪᓗ ᐱᔾᑎᖃᖅᖢᑎᒃ 

ᐊᒻᒪᑦᑕᐅᖅ ᐃᓚᐃᖅᑐᒥᕕᐅᓐᓂᕐᒥᖕᒪᑦ ᓯᒥᐊᓐ 

ᐃᓗᕕᖅᓯᐅᕐᓂᐊᕐᒥᖕᒪᑕ ᐅᓪᓗᒥ. ᖃᐅᒃᐸᑦ 

ᑎᑭᑦᑐᒃᓴᐅᑎᖃᕐᓂᐊᖅᖢᑎᒃ ᑕᒪᕐᒥᒃ. 

 

ᐊᒻᒪᑦᑕᐅᖅ ᐃᕐᖑᑕᕋᑦᑕᐅᖅ ᑕᐃᓐᓇ ᑎᐅᕋ ᑭᓕᐅ 

ᓇᓪᓕᐅᑎᓯᒪᖕᒥᖕᒪᑦ ᐅᓪᓗᒥ 12-ᓂᒃ ᐅᑭᐅᖃᓕᕐᒪᑦ 

ᐅᓪᓗᖃᑦᑎᐊᕆᑦ ᓇᒡᓕᒋᕙᒋᑦ.  

 

(ᑐᓵᔨᑎᒍᑦ) ᐅᓐᓄᓴᒃᑯᑦ ᑕᒪᔅᓯ ᐊᒻᒪᓗ 

ᑐᓐᖓᓱᖁᕙᔅᓯ ᒪᓕᒐᓕᐅᕐᕕᖕᒧᑦ 

ᐅᑎᖅᓯᒪᓕᖅᑎᓪᓗᑕ. 

ᐱᓪᓗᐊᑕᓄᑦ ᑐᓴᒐᒃᓴᖅ 

 

ᐱᒋᐊᓚᐅᖅᑎᓐᓇᑕ ᐅᓪᓗᒥ ᑲᒪᒋᔭᐅᓂᐊᖅᑐᓂᒃ, 

ᐅᖃᓕᒫᕈᒪᔭᕋ ᐅᓇ ᑎᑎᕋᖅᑕᐅᓯᒪᔪᖅ ᓄᓇᕗᑦ 

ᑲᒥᓯᓇᖓᑕ ᑐᖏᓕᖓᓂᑦ: 

 

ᐅᖃᖅᑎ, ᐊᑐᓕᖅᑎᑦᑎᖁᔨᔪᒪᔪᖓ ᓄᓇᕗᒻᒥ 

ᒪᓕᒐᓕᐅᕐᕕᖕᒧᑦ ᒪᓕᒐᒃᓴᖅ 22 ᐊᖏᖅᑕᐅᖁᓪᓗᒍ, 

ᑮᓇᐅᔭᐃᑦ ᐊᖏᕈᑕᐅᓯᒪᔪᑦ (ᐊᑭᑐᔫᑎᓄᑦ) ᒪᓕᒐᖅ, 

ᓈᓴᐅᑎᖓ 2, 2015-2016 ᐊᐃᑉᐸᖓᓂ 

ᐅᖃᓕᒫᖅᑕᐅᑎᓪᓗᒍ ᒪᓕᒐᓕᐅᕐᕕᐅᑉ ᑎᓯᒪᒋᔭᖓᓂ 

ᑲᑎᒪᑎᓪᓗᒋᑦ. 

 

ᓇᓕ ᑯᓱᒐᖅ.  

 

ᐅᒡᒍᐊᕐᓇᖅᑑᒐᓗᐊᖅ ᑑᓵᔪᓐᓇᐅᑎᕗᑦ ᐊᔪᑲᓚᐅᕐᒪᑦ. 

ᓄᖅᑲᓚᐅᑲᖕᓂᐊᖅᑐᒍᑦ. 

 

>>ᓄᖅᑲᖓᑲᐃᓐᓇᖅᑐᑦ 13:33ᒥ ᑲᔪᓯᒃᑲᓂᖅᑐᑎᓪᓗ 

13:42ᒥ 

 

ᐅᖃᖅᑎ: ᐅᓐᓄᓴᒃᑯᑦ. ᑕᐃᓐᓇ ᐊᔪᕈᑎᖓ 

ᐋᖅᑭᒃᑕᐅᖕᒪᑦ ᖁᔭᓐᓇᒦᒃ. ᑲᔪᓯᓂᐊᓕᖅᐳᒍᑦ.  

 

2. ᒥᓂᔅᑕᐃᑦ ᐅᖃᐅᓯᖏᑦ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ. ᒪᒥᐊᓇᖅ.  

 

ᒥᓂᔅᑕᐃᑦ ᐅᖃᐅᓯᒃᓴᖏᑦ, ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᖓ ᒥᔅᑕ ᖁᐊᓴ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

ᐊᖓᔪᖅᑳᑉ ᐅᖃᐅᓯᖓ 141 - 4(2): 2015-ᒥ 

ᐊᐅᔭᒃᑯᑦ ᑎᑎᕋᕈᓐᓇᓂᕐᒧᑦ ᐃᓕᓐᓂᐊᕐᓂᖅ 

(ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪᓗ ᐅᓪᓗᒃᑯᑦ ᑖᒃᑯᐊ ᓄᓇᖅᑲᑎᒃᑲ ᐊᒥᑦᑐᕐᒥᐅᑦ, 

ᐊᒡᒍᒥᐅᑦ, ᐅᓪᓗᖃᑦᑎᐊᕐᓂᐊᕆᕗᓯ. 

 

ᐅᖃᖅᑎᑦᑎᔩ, ᑕᐃᒪ ᐅᓪᓗᒦᓛᒃ 

ᓇᓗᓇᐃᔭᕈᒪᑦᑎᐊᕆᕗᖓ ᐃᓕᔅᓯᓐᓄᑦ ᑕᕝᕙᓂ 

ᑭᓐᖓᕐᓂ ᐊᒻᒪᓗ ᐊᕐᕕᐊᓂ ᑖᓐᓇ ᐱᒋᐊᕐᓂᐊᖅᑐᖅ 

ᐊᐅᔭᐅᓂᐊᖅᑐᖅ.  
 

ᑖᒃᑯᐊ ᓴᓇᖃᑎᒋᓪᓗᑎᒍ ᐃᓄᐃᑦ ᑕᐱᕇᑦ 

ᑲᓇᑕᑯᓐᓂ ᐊᒻᒪᓗ ᐊᒪᐅᔭᖅ ᐱᓕᕆᕕᖓ ᐃᓄᓐᓄᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᑖᒃᑯᐊ TD 

ᑮᓇᐅᔭᓕᕆᔨᒃᑯᑦ ᑎᒥᖁᑎᖏᑦ TD Bank Group, 

ᐊᒻᒪᓗ ᑖᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ 

ᑲᑎᒪᔨᐅᔪᐃᑦ ᑭᓐᖓᕐᓂ, ᐊᒻᒪᓗ ᐊᕐᕕᐊᓂ, ᑖᒃᑯᐊᓗ 

ᓴᓇᖃᑎᒋᓪᓗᑎᒍ ᐃᓛᒃ ᐃᓕᓐᓂᐊᖅᑐᓕᕆᔩᑦ, 

Frontier College. ᑕᐃᒪ ᒪᕐᕈᒋᓂᐊᓕᖅᑕᖓᓂ 

ᑖᒃᑯᐊ ᐊᐅᔭᐅᓂᐊᖅᑐᒥ ᐅᖃᓕᒫᕆᐅᖅᓴᕐᓂᕐᒥᑦ 

ᐱᑕᖃᕐᓂᐊᓕᕐᒥᒻᒪᑦ ᑭᓐᖓᕐᓂ ᐊᒻᒪᓗ ᑕᐃᑲᓂ 

ᐊᕐᕕᐊᓂ.  

 

(ᑐᓵᔨᑎᒍᑦ) ᐅᖃᖅᑏ, ᖃᐅᔨᓴᐃᓂᖃᖅᑎᓪᓗᑕ 

ᓇᓗᓇᐃᖅᓯᓚᐅᖅᑐᖅ ᑎᑎᕋᕆᐅᖅᓴᕐᓂᖅ, 

ᐅᖃᓕᒫᕆᐅᖅᓴᕐᓂᕐᓗ ᐱᑕᖃᓐᖏᓗᐊᕐᒪᑦ ᐊᒻᒪᓗ 

ᑕᒪᓐᓇ ᐱᔾᔪᑎᒋᓪᓗᒍ ᐱᔭᕇᖅᓯᔪᓐᓇᖃᑦᑕᖏᑦᑐᑦ 

ᐃᓕᓴᖅᑏᑦ ᐃᓕᓐᓂᐊᕐᕕᐊᓗᓐᓂ. ᑕᒪᒃᑯᓇᓂ 

ᐃᓕᓐᓂᐊᖅᑎᑕᐅᑎᓪᓗᒋᑦ ᐊᕐᕌᒍᓖᑦ 5-ᓂᒃ -12-ᒧᑦ 

ᐱᖓᓱᓄᑦ ᐱᓇᓱᐊᕈᓯᕐᓄᑦ 

ᐃᓕᓐᓂᐊᖅᑎᑕᐅᕈᓘᔭᖃᑦᑕᓂᐊᖅᑐᑦ 

ᐅᖃᓕᒫᕆᐅᔅᓴᓂᐊᕐᒪᑕ ᑎᑎᕋᕆᐅᔅᓴᕐᓗᑎᓪᓗ 

ᖃᓪᓗᓈᑎᑐᑦ ᐃᓄᒃᑎᑐᓪᓗ. ᑖᒃᑯᐊ 

ᐃᓕᓐᓂᐊᖅᑎᑕᐅᓂᐊᖅᑐᑦ ᐅᖃᓕᒫᕐᓂᕐᒥᒃ 

ᖁᕕᐊᒋᔭᖃᓕᕐᓂᐊᕐᒪᑕ ᐃᑲᔪᖅᓱᖅᑕᐅᓗᑎᒃ ᐊᒻᒪᓗ 

ᐱᖅᑯᓯᑐᖃᒃᑯᑦ ᐅᑉᐱᕆᔭᐃᑦ ᐃᓄᐃᑦ 

ᐱᖅᑯᓯᖏᑎᒍᓪᓗ ᐃᓕᑉᐸᓪᓕᐊᓂᖅ 

ᐊᑐᖅᑕᐅᖃᑦᑕᓂᐊᕐᒪᑕ ᐊᐅᔭᐅᓂᖓᓂ, ᐊᐅᔭᐅᑉ 

ᑕᖅᑭᖏᑦ ᐊᑐᖅᑎᓪᓗᒋᑦ. 
 

ᐊᐅᔭᒃᑯᑦ ᑎᑎᕋᕆᐅᔅᓴᕐᓂᖅ ᐅᖃᓕᒫᕆᐅᔅᓴᓂᕐᓗ 

ᐊᔪᓗᐊᖅᑐᑦ ᐃᓕᓐᓂᐊᖅᑎᑕᐅᓂᐊᖅᑐᑦ ᐊᒻᒪᓗ 

ᑖᒃᑯᐊ ᐱᓕᒻᒪᔅᓴᖅᑕᐅᖃᑦᑕᓂᐊᖅᖢᑎᒃ 

ᐃᓕᓐᓂᐊᕐᕕᐅᑉ ᐃᓗᐊᓂ. 
 

(ᑐᓵᔨᑎᒎᕈᓐᓃᖅᐳᖅ) ᐅᖃᖅᑎᑦᑎᔩ, ᑕᐃᒪ ᑎᓴᒪᓂᒃ 

ᐅᓪᓗᓂᒃ ᑖᒃᑯᐊ ᐃᓕᓐᓂᐊᖅᑎᑕᐅᖃᑦᑕᕐᓂᐊᖅᑐᑦ 

ᐅᖃᓕᒫᕆᐅᖅᓴᓂᕐᒥᒃ. ᐊᒻᒪᓗ ᑕᕝᕙᓐᖓᑦ 

ᓄᓇᓕᖕᓂ ᓴᓇᔨᖃᕐᓗᑕ. ᑖᓐᓇᐃᓛᒃ 

ᐊᔪᕈᓐᓃᖅᓴᕈᑎᑦᑎᐊᕙᐅᖃᑦᑕᕐᒪᑕ ᑕᒪᒃᑯᓄᖓ 

ᐃᓕᓐᓂᐊᖅᑐᖁᑎᑦᑎᓐᓄᑦ.  
 

ᐊᐅᔭᐅᓚᐅᖅᑐᖅ ᑕᐃᒪ 40-ᒪᕇᑦ ᓄᑕᕋᑦ ᑕᐃᑲᓂ 

ᑭᓐᖓᕐᓂ ᐃᓚᒋᔭᐅᓚᐅᖅᑐᑦ ᑖᔅᓱᒧᖓ  

ᐅᖃᓕᒫᕆᐅᖅᓴᓂᕐᒧᑦ ᑲᔪᓯᑎᓪᓗᒍ ᑭᓐᖓᓂ. ᐊᒻᒪᓗ 

ᑕᒫᓂ 390-ᒪᕆᖕᓂᒃ ᐅᖃᓕᒫᒐᕐᓂᒃ ᑕᐃᑲᓂ 

ᕿᒪᐃᓚᐅᖅᑐᑦ ᑭᓐᖓᓂ ᑖᒃᑯᓄᖓ ᓄᑕᖅᑲᓄᑦ 

ᐊᖏᕐᕋᐅᑎᔭᐅᔪᓐᓇᕐᓂᐊᖅᑐᓄᑦ ᐊᒻᒪᓗ 

ᐃᓚᒋᔭᒥᓄᑦ ᐅᖃᓕᒫᖃᑎᒌᒍᑎᒃᓴᖏᓐᓂᒃ. 

 

(ᑐᓵᔨᑎᒍᑦ) ᐅᖃᖅᑏ, ᕿᑐᓐᖓᕗᑦ 

ᐃᑲᔪᕆᐊᖃᑦᑕᕗᑦ ᐅᖃᓕᒫᕐᓂᕐᒥᒃ 

ᐱᐅᔅᓴᓕᕐᓂᐊᕐᒪᑕ ᖁᕕᐊᒋᔭᖃᓕᕐᓂᐊᕐᒪᑕ 

ᐅᖃᓕᒫᕈᓐᓇᓯᑦᑎᐊᕐᓗᑎᓪᓗ ᐃᓕᓐᓂᐊᕐᓂᕐᒥᒃ 

ᑲᔪᓯᑦᑎᐊᓂᐊᕐᒪᑕ. 

 

(ᑐᓵᔨᑎᒎᕈᓐᓃᖅᐳᖅ) ᐅᖃᖅᑎᑦᑎᔩ, ᖁᔭᓐᓇᒦᒃ 

ᑕᒪᓐᓇ ᑐᓴᕈᒥᓇᖅᑐᖅ ᐃᓕᒃᓯᓐᓄᑦ 

ᓇᓗᓇᐃᔭᓵᕋᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

(ᑐᓵᔨᑎᒍᑦ) ᐃᓕᖅᑯᓯᓕᕆᓂᕐᒧᑦ ᒥᓂᔅᑕᕆᔭᐅᔪᖅ, 

ᒥᔅᑕ ᖁᒃᓱᒃ. 

ᖃᐅᔨᒪᔭᑐᖃᖏᓐᓄᑦ ᐱᓕᕆᔾᔪᑏᑦ (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ ᐊᒻᒪᓗ ᓄᓇᕘᒥᐅᖃᑎᒃᑲ 

ᐅᑉᓗᒃᑰᖅᖢᒋᑦ, ᐊᕐᕕᐊᕐᒥᐅᖃᑎᒃᑲᓗ 

ᑎᑭᕋᕐᔪᐊᕐᒥᐅᑦ ᐅᑉᓗᖃᑦᑎᐊᕐᓂᐊᖅᐳᕼᐃ. 

 

ᐅᖃᖅᑏ, ᐅᑉᓗᒥ ᖁᕕᐊᕼᐅᒃᑲᒪ 

ᓇᓗᓇᐃᖅᓯᒍᓐᓇᕋᒪ, ᐅᖃᕈᓐᓇᕋᒪ ᑖᒃᑯᐊ ᒪᕐᕉᒃ 

ᐅᖃᓕᒫᓕᐊᕆᔭᐅᓚᐅᖅᑑᒃ ᑕᒪᒃᑯᐊ ᐃᓄᐃᑦ 

ᐃᓚᒌᖕᓂᕐᒧᑦ ᑕᐃᒎᓯᖏᑦ ᐱᔾᔪᑎᒋᓪᓗᒋᑦ ᐊᒻᒪᓗ 

ᑕᒪᒃᑯᐊ ᐃᓄᐃᑦ ᐊᖏᔪᖅᑳᖑᓂᖏᑦ, ᐃᓄᐃᑦ 

ᐱᕈᖅᓴᐃᔾᔪᓯᖏᑦ. ᑖᑉᓇ ᐱᔾᔪᑎᒋᓪᓗᒍ ᐅᑉᓗᒥ 

ᓇᖏᖅᕼᐃᒃᔪᑎᖃᑉᐳᖓ ᑖᒃᑯᐊ ᐃᓄᑐᖃᑉᑎᓐᓂᒃ, 

ᐃᓐᓇᕆᔭᑉᑎᓐᓂᒃ ᐊᒻᒪᓗ ᒪᒃᑯᑦᑐᕆᔭᑦᑎᓐᓂᒃ 

ᑲᑎᖅᕼᐅᖅᑕᐅᓚᐅᖅᑎᓪᓗᒋᑦ ᓄᓇᕗᑦ ᐃᓗᐊᓂ. 



ᐊᐃᑉᐱᖅ, ᒪᐃ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᐅᖃᖅᑏ, ᐃᓕᖅᑯᓯᓕᕆᔨᒃᑯᑦ ᐃᓚᒌᓄᑦ 

ᑐᕌᖓᔪᓂᒃ ᐱᓕᒻᒪᔅᓴᐃᖃᑦᑕᖅᓯᒪᓕᖅᑐᑦ ᓅᕖᕙ 

2010 ᐊᒻᒪᓗ ᐊᒃᑑᕙ 2012 ᐊᑯᓐᓂᖓᓂᒃ. 

ᐃᓕᓐᓂᐊᖅᑎᑕᐅᖃᑦᑕᓚᐅᖅᑐᑦ 

ᑲᑎᓐᖓᑎᑕᐅᓪ.ᓗᑎᓪᓗ ᓄᓇᕗᑦᒥᐅᑦ  

ᐃᓐᓇᖁᑎᖏᑦ, ᒪᒃᑯᑦᑐᖁᑎᖏᓪᓗ ᐃᓚᔮᕇᓐᓄᑦ 

ᑐᕌᖓᔪᑦ ᐅᖃᐅᓯᖅᑕᐃᑦ ᑲᑎᖅᓱᖅᑕᐅᔪᓐᓇᓂᐊᕐᒪᑕ 

ᐊᒻᒪᓗ ᓯᐊᒻᒪᑎᖅᑕᐅᔪᓐᓇᓂᐊᕐᒪᑕ ᓄᓇᓕᓐᓄᑦ. 

 

(ᑐᓵᔨᑎᒎᕈᓐᓃᖅᐳᖅ) ᑲᑎᒪᔨᐅᖃᑎᑉᑲ, 

ᑭᓇᑐᐃᓐᓇᕐᓗ ᑕᕝᕙᓃᑦᑐᖅ ᑲᑎᒫᓂᒃᓯᒪᓕᕈᑦᑕ 

ᐅᑉᓗᒥ ᑖᑉᓱᒪ ᐃᒡᓘᑉ ᕼᐃᓚᑖᓂ 

ᑕᑯᔭᒃᕼᐊᖅᑕᖃᑉᒪᓐ ᑕᒪᒃᑯᐊ ᐃᓕᖅᑯᓯᑦᑕ 

ᐃᓄᒃᑎᒍᑦ ᐱᖅᑯᕼᐃᕗᑦ ᑕᐃᒎᓯᕗᓪᓗ 

ᑭᓇᑐᐃᓐᓇᕐᒧᑦ ᑕᑯᔭᔅᓴᐅᓂᐊᕐᒪᑕ ᑐᓐᖓᕼᐅᓪᓗᓯ 

ᑕᑯᔪᓐᓇᓂᐊᖅᐳᓯ ᑲᑎᒫᓂᒃᑯᑦᑕ ᐅᑉᓗᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐃᑦ 

ᐅᖃᐅᓯᖏᑦ. ᐃᓄᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅ 

ᐅᒡᔪᒃ. 

ᑲᑐᔾᔭᐅᓂᒃᑯᑦ ᖃᐅᔨᓴᐃᓂᖅ ᓱᕈᓯᕐᓂᒃ 

ᖁᓄᔪᓐᓂᐊᓂᕐᒧᑦ ᐱᓂᕐᓗᖅᑕᐅᓂᕐᒥᒃ 

ᐱᓕᒻᒪᖅᓴᐃᓂᕐᒥᒃ (ᐅᒡᔪᒃ) 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᐱᓐᖔᑦᑎᐊᕙᐅᒻᒪᑦ ᐅᑉᓗᒥ ᖁᕕᐊᓇᖅᑯᕐᓗ 

ᐅᐱᓐᖔᖅᕼᐃᐅᑎᑉᑎᓐᓂ ᐱᒋᐊᓕᕐᒥᒐᑉᑕ.  

 

ᐅᖃᖅᑎᑦᓯᔩ, ᖁᕕᐊᕼᐅᖅᑐᖓ ᐅᑯᓂᖓ 

ᑐᓴᖅᑎᑦᑎᔪᒪᓪᓗᖓ ᑖᒃᑯᐊ ᐃᓄᓕᕆᔨᐅᔪᑦ 

ᓄᓇᓕᓐᓂ ᓴᓇᔪᑦ ᑕᕝᕙᓂ ᐃᓚᐅᒻᒪᑕ ᐃᓚᐃ 

ᖃᐅᔨᓴᕐᓂᕐᒧᑦ. ᑖᑉᑯᐊ ᖁᓄᔪᓐᓂᐊᖅᑕᐅᔪᑦ 

ᓄᑕᖅᑲᑦ ᖃᓄᖅ ᐅᖃᖃᑎᒋᔭᐅᔪᓐᓇᕆᐊᔅᓴᐃᑕ 

ᑕᕝᕙᓂ ᐱᓇᓱᐊᕈᓯᕐᒥᒃ ᐱᒋᐊᖅᑐᑎᒃ ᒪᐃ 20-26-

ᒧᑦ ᑎᑭᑉᓗᒍ. ᑖᒃᑯᐊ ᐃᓄᓕᕆᔨᒃᑯᑦ ᐱᓕᐅᕼᐃᒪᓪᓗ 

ᑖᑉᓱᒥᖓ ᐃᓕᕼᐊᒃᒪᑕ. 

 

ᑖᓐᓇ ᐃᓕᕼᐊᓐᓂᖅ ᐱᒋᐊᕈᑕᐅᔪᖅ 

ᐱᕚᓪᓕᑎᑦᑎᓂᐊᕐᒪᑦ ᐅᖃᖃᑎᒌᑦᑎᐊᓂᕐᒥᑦ  

ᐃᓄᓕᕆᔨᓄᑦ ᐱᓕᐅᕼᐃᒪᓄᓪᓗ, ᓄᓇᓕᓐᓂᓪᓗ 

ᐃᓄᓕᕆᔨᐅᔪᑦ, ᓱᓇᖅᑭᖃᕐᕖᓪᓗ ᑖᒃᑯᐊᓗ 

ᓄᑕᖅᑲᓄᑦ ᑐᕌᖅᑕᕐᕖᑦ ᓱᕈᓯᕐᓄᑦ ᐊᒻᒪᓗ 

ᐃᓅᓱᒃᑐᓄᑦ ᑭᒡᒐᑐᖅᑎ. ᑖᒃᑯᐊ ᐊᐱᖅᓱᖅᑕᐅᔪᑦ 

ᖃᓄᐃᓕᐅᖅᑕᐅᔪᕕᓃᑦ ᓄᑕᕋᐃᑦ 

ᐊᐱᖅᓱᖅᑕᐅᕙᓪᓛᖁᓇᒋᑦ ᐊᒥᓱᒻᒪᕆᓐᓄᑦ ᑕᐃᒪᓐᓇ  

ᐃᓕᓴᒻᒪᑕ. ᐊᑕᐅᓯᐅᓯᓐᓇᕐᓗᑎᑦ 

ᐅᖃᒪᔪᓐᓇᖅᑎᑕᐅᔪᓐᓇᖅᓯᕙᓪᓕᐊᑎᑕᐅᓪᓗᑎᒃ.  

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᓱᓇᒃᑯᑖᑦ 

ᐃᓕᓐᓂᐊᕈᑎᔅᓴᐃᑦ ᐊᑐᖅᑕᐅᔪᑦ ᐱᐅᓂᖅᐹᑦ 

ᐃᓕᓐᓂᐊᕈᑎᒋᔭᐅᓂᐊᖅᑐᑦ ᖃᓄᖅ 

ᐊᐱᖅᓱᖅᑕᐅᖃᑦᑕᕈᓐᓇᕐᓂᐊᕐᒪᑕ ᓱᕈᓰᑦ ᐊᒻᒪᓗ 

ᒪᒃᑯᑦᑐᑦ, ᐱᓂᕐᓗᒃᑕᐅᓯᒪᔪᑦ, ᑕᑯᓐᓇᖅᑐᕕᓃᓪᓗ 

ᖁᓄᔪᓐᓂᐊᕐᓂᒃᑯᑦ, ᐋᓐᓂᖅᓯᖅᑕᐅᓂᒃᑯᑦ, 

ᐃᑦᓯᓇᒃᑰᓂᒃᑯᓘᓐᓃᑦ. ᑕᒪᓐᓇ ᐃᓕᓐᓂᐊᕐᓂᖅ 

ᐃᓕᖅᑭᒃᑕᐅᓚᐅᖅᓯᒪᔪᖅ ᓄᓇᕗᑦᒥᐅᓄᑦ 

ᐃᓄᓕᕆᔨᒃᑯᓐᓄᑦ, ᐸᓕᓰᒃᑯᓐᓄᓪᓗ 2011-ᒥᑦ. 

ᐃᓗᓕᖃᐅᕐᒥᔪᖅ ᐃᓄᐃᑦ ᐱᖅᑯᓯᖏᑦ, ᖃᓪᓗᓈᓪᓗ 

ᐱᖅᑯᓯᖏᑦᑕ ᐊᔾᔨᒌᓐᖏᓐᓂᖏᑦ ᐊᒻᒪᓗ ᐃᓄᓐᓄᑦ 

ᑐᕌᖓᔪᑦ. ᖄᒃᑲᓐᓂᐊᒍᑦ ᐊᐱᖅᓱᕐᓃᑦ ᑖᒃᑯᐊ 

ᐊᑐᖅᑕᐅᖃᑦᑕᕐᓂᐊᖅᑐᑦ ᐅᖃᐅᓯᖅᑕᓂᓪᓗ 

ᐊᑐᖃᑦᑕᕐᓗᑎᑦ ᑖᒃᑯᓂᖓᔅᓴᐃᓐᓇᖅ 

ᐅᖃᓪᓚᖃᑎᖃᖅᑎᓪᓗᒋᑦ ᒪᒃᑯᑦᑐᓂᑦ, ᓱᕈᓯᕐᓂᓪᓗ.  

 

12 ᐃᓚᒋᔭᐅᖃᑕᐅᓚᐅᖅᑐᑦ ᐃᓕᓐᓂᐊᖃᑕᐅᓪᓗᑎᑦ 

ᐊᒃᓱᕉᓴᒃᑐᑎᓪᓗ ᐃᖅᑲᓇᐃᔭᓚᐅᖅᑐᑎᑦ ᓄᓇᒥᓐᓂ 

ᑕᒪᒃᑯᓂᖓ ᐱᔭᕐᓂᖏᑦᑐᓂᑦ 

ᐱᓕᕆᐊᖃᖃᑦᑕᕆᐊᖃᖅᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐅᖅᓱᖅᑑᒧᑦ, ᒥᔅᑕ ᐋᖁᐊᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᕿᑎᕐᒥᐅᑦ ᐳᐃᒍᖅᑕᐅᑦᑕᐃᓕᓕᑦ (ᐋᖁᐊᖅ) 

 

ᐋᖁᐊᖅ: ᖁᔭᓐᓇᖅᑯᑎᑦ ᐅᖃᖅᑎᑦᑎᔩ. ᐅᓪᓗᒥ 

ᓇᖏᖅᓯᔪᖓ, ᓯᕗᓪᓕᖅᐹᒥ ᖁᔭᓐᓇᒦᕈᒪᓪᓗᒋᑦ 

ᑕᐃᒃᑯᐊ ᒥᓂᔅᑕᐅᔪᑦ ᐅᖅᓱᖅᑑᒦᓚᐅᖅᑐᑦ 

ᐱᓗᐊᖅᑐᑦ, ᒥᔅᑕ ᖁᒃᓱᒃ, ᒥᓂᔅᑕ ᐅᑲᓕᖅ, ᐊᒻᒪᓗ 

ᒥᓂᔅᑕ ᖁᐊᓴ. ᐃᓕᓴᕆᔪᒪᐃᓐᓇᐅᔭᖅᑕᕗᑦ 

ᕿᑎᕐᒥᐅᑦ ᐳᐱᒍᖅᑕᐃᓕᒋᔅᓯ ᑕᐃᒃᑯᐊ  

ᐳᐃᒍᖅᑕᐅᓕᓚᕗᑦ ᑭᕙᓪᓕᕐᒥᐅᑕᐃᑦ, ᑕᐃᒃᑯᐊᓗ 

ᕿᑭᖅᑖᓗᖕᒥᐅᑕᐃᑦ, ᕿᑎᕐᒥᐅᓪᓗ 

ᐳᐱᒍᖅᑕᐅᔭᕆᐊᖃᓐᖏᑦᑐᑦ. (ᑐᓵᔨᑎᒍᑦ) 

ᖁᔭᓐᓇᒦᒃ, ᐅᖃᖅᑏ.   

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 285 - 4(2): 

ᐱᒃᑯᒋᔭᐅᓂᖏᑦ ᐃᓕᓴᕆᔭᐅᔾᔪᑎᑖᖅᑐᑦ 

ᑲᒥᓯᓇᒥᒃ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᑦᑎᒪᑕᓕᖕᒥᐅᑦ 

ᐅᓐᓄᓴᒃᑯᑦ, ᓄᓇᕗᑦᒥᐅᓪᓗ ᐊᒻᒪᓗ ᓄᓇᖅᑲᑎᒃᑲ 

ᒥᑦᑎᒪᑕᓕᖕᒥᐅᑦ ᐅᓪᓗᒥ ᐃᖅᑲᐅᒪᑦᑎᐊᖅᐳᒍᑦ 

ᐃᓚᓐᖓᖅᓯᒪᑎᓪᓗᑕ ᓄᓇᑦᑎᓐᓂ, 

ᐃᖅᑲᐅᒪᕙᑦᑎᒋᑦ.  

 

ᐅᖃᖅᑏ, ᐅᓪᓗᒥ ᐱᒃᑯᒍᓱᒍᒪᓪᓗᖓ ᓂᑯᕕᑦᑐᖓ 

ᐃᒃᑯᐊ ᓄᓇᖅᑲᑎᒃᑲ ᖃᔅᓯᑲᓪᓚᒻᒪᕇᑦ 

ᑐᓂᔭᐅᕋᑖᕐᓂᑰᓚᐅᕐᒪᑕ ᑲᒥᓯᓇᒧᑦ ᑕᕝᕙᓂ 

ᓄᓇᕗᑦᒥ ᑲᒥᓯᓇᒋᔭᑦᑎᓐᓄᑦ.  

 

ᐅᖃᖅᑏ, ᐊᐃᐳᕉᓪ 15-ᖑᑎᓪᓗᒍ ᑲᒥᓯᓇᕗᑦ 

ᓄᓇᑦᑎᓐᓃᓚᐅᖅᓯᒪᖕᒪᑦ ᒥᑦᑎᒪᑕᓕᖕᒥ, ᑲᒥᓯᓇ 

ᐃᓚᐃᔭᔅ. ᑖᒃᑯᓂᖓ 11-ᖑᔪᓂᑦ ᑐᓄᓯᓪᓗᓂ 

ᓄᓇᖅᑲᑎᑦᑎᓐᓂᒃ ᐊᒻᒪ ᐅᕙᖓ ᐱᒃᑯᓕᓪᓚᕆᒃᑐᖓ  

ᐃᓚᐅᖃᑕᐅᔪᓐᓇᓚᐅᕋᒪ ᐊᒻᒪᓗ ᑲᒥᓯᓇ ᓄᓇᕗᑦᒧ 

ᑲᒥᓯᓇ ᑎᑎᕋᕐᕕᖓ ᖁᔭᓐᓇᒦᖅᖢᒍ 

ᐃᓚᐅᑎᑕᐅᔪᓐᓇᓚᐅᕋᒪ ᐊᒻᒪᓗ 

ᒥᑦᑎᒪᑕᓕᖕᒧᐊᕈᓐᓇᓚᐅᕐᒪᑕ.  

 

ᐅᖃᖅᑏ, ᐱᒃᑯᒍᓱᖃᑎᒋᔪᒪᓪᓗᑎᑦ ᐅᕙᓂᓗ 

ᐃᓪᓗᒦᑦᑐᑦ ᐱᒃᑯᒍᓱᖃᑎᒋᔪᒪᓪᓗᓯ ᐅᑯᐊ 

ᑐᓂᔭᐅᓚᐅᖅᑐᑦ ᑕᐃᔪᒪᒐᒃᑭ ᐱᒃᑯᒋᓪᓚᕆᒃᑲᑦᑎᒍᑦ 

ᒥᑦᑎᒪᑕᓕᖕᒥᐅᑎᒍᑦ ᐊᒻᒪᓗ ᓄᓇᕗᑦᒥᐅᓄᑦ 

ᐱᒃᑯᒋᔭᐅᖁᓪᓚᕆᒃᑲᑦᑎᒍᑦ. ᐅᑯᐊ ᑕᐃᓚᐅᕐᓚᒃᑲ 

ᑐᓂᔭᐅᓚᐅᖅᑐᑦ:  

 

 ᓇᐃᑕᓐ ᐆᑦᑐᕙᒃ, ᑐᓂᔭᐅᓚᐅᖅᑐᖅ ᑲᒥᓯᓇᒧᑦ 

ᐃᓅᓕᐊᖃᖅᓯᒪᔪᕕᓂᐅᓂᖓᓂᒃ;  

 

 ᔨᐊᓯ ᐲᑦᑐᓘᓯ, ᑕᐃᒪᓐᓇᑦᑕᐅᖅ 

ᐃᓅᓕᐊᖃᖅᑐᕕᓂᐅᓂᕐᒧᑦ ᑐᓂᔭᐅᓚᐅᖅᑐᖅ;  

 

 ᓯᐊᑎ ᑕᒑᖅ, ᑐᓂᔭᐅᓚᐅᕐᒥᔪᖅ ᓄᓇᓕᒻᒥᓄᑦ 

ᐃᑲᔪᖃᑦᑕᕐᓂᖓᓄᑦ ᐊᒻᒪᓗ ᓄᓕᐊᖓ  

 

 ᓕᐊ ᑕᒑᖅ, ᓄᓇᓕᖕᒥᓄᑦ ᐃᑲᔪᖃᑦᑕᓂᖓᓄᑦ 

ᑐᓂᔭᐅᓚᐅᕐᒥᔪᖅ ᐊᑭᓕᖅᓱᖅᑕᐅᓇᑎᒃ.  

 

ᐅᖃᖅᑏ, ᐅᑯᐊᑕᐅᖅ ᑐᓂᔭᐅᓚᐅᕐᒥᔪᑦ:  

 

 ᐊᐱᐊ ᕿᓕᖅᑎ  

 

 ᓕᓯ ᓴᐃᒨᓂ  

 

 ᐊᐃᓴᒃ ᕿᔪᐊᐱᒃ  

 

ᑖᒃᑯᐊᑦᑕᐅᖅ ᑐᓂᔭᐅᓚᐅᖅᑐᑦ ᓄᓇᓕᖕᒥᓄᑦ 

ᐃᑲᔪᖃᑦᑕᕐᓂᕐᒥᓄᑦ ᐊᑭᓕᖅᓱᖅᑕᐅᓇᑎᒃ. 

 

ᐊᒻᒪᓗ ᕋᐃᒡᒋᓕ ᐆᑦᑐᖅ ᑕᐃᒪᓐᓇᑦᑕᐅᖅ 

ᑐᓂᔭᐅᓚᐅᖅᐳᖅ ᐊᑭᓕᖅᓱᖅᑕᐅᓇᓂ 

ᐃᑲᔪᖃᑦᑕᕐᓂᕐᒧᑦ ᐃᓚᖃᕆᓪᓗᑎᒃ ᕉᑕ 

ᐱᐅᒑᑦᑐᐊᓗᒃ, ᑖᒃᑯᐊ ᐊᑭᓕᖅᓱᖅᑕᐅᒐᑎᑦ 

ᓄᓇᓕᒻᒥᓄᑦ ᐃᑲᔪᕐᓂᕐᒧᑦ ᑐᓂᔭᐅᓚᐅᖅᑐᑦ. 

 

ᐊᒻᒪᑦᑕᐅᖅ ᐅᑯᐊ ᒪᕐᕉᒃ ᑐᓂᔭᐅᓚᐅᕐᒥᔫᒃ 

ᐃᖅᑲᐅᒪᔪᒪᓗᐊᓪᓚᕆᒻᒥᔮᒃᑲ ᐊᒻᒪᓗ 

ᐱᒃᑯᒋᓗᐊᓪᓚᕆᑦᑐᑎᒍ ᓄᓇᑦᑎᓐᓂ; ᒐᒪᐃᓕ 

ᕿᓗᖅᑭᓵᖅ ᐃᓐᓇᒻᒪᕆᒃ  

ᑖᓐᓇ ᑐᓂᔭᐅᓚᐅᖅᑐᖅ ᐊᔪᓐᖏᑦᑐᕐᔪᐊᖑᓂᖓᓄᑦ 

ᐱᓕᕆᕕᓂᖓᓄᑦ ᑕᐃᔅᓱᒪᓂᑲᓪᓚᐅᓕᖅᑎᓪᓗᒍ, 

ᐊᒻᒪ ᑭᖑᓪᓕᖅᐹᒥ ᐃᖅᑲᐅᒪᔪᒪᒥᒻᔭᕋ ᑕᐃᔪᒪᓪᓗᒍᓗ 

ᐅᖂᖂ ᖁᐊᕋᖅ, ᑐᓂᔭᐅᓚᐅᖅᑐᖅ 

ᐃᓕᓴᕆᔭᐅᔪᑎᖃᖅᑐᓂ ᐊᕐᕌᒍ 50 

ᐅᖓᑎᑦᑎᐊᖓᓄᑦ ᐃᓚᒋᔭᐅᓕᕐᓂᖓᓄᑦ ᑲᓇᑕᒥ 

ᕿᓂᖅᑏᑦ 

ᐅᓇᑕᖅᑐᖅᓴᓐᖑᐊᖑᓂᕋᖅᑕᐅᕙᓚᐅᖅᑐᓄᑦ, 

ᑖᓐᓇᑦᑕᐅᖅ. ᐱᒃᑯᓇᓗᐊᒻᒪᕆᓚᐅᖅᑐᖅ.  

 

ᐅᕙᓂ ᐃᓪᓗᒦᑦᑐᑎᒍᑦ ᐅᖃᖅᑏ, 

ᖁᕕᐊᓱᖃᑎᒋᓚᐅᕐᓚᕗᑦ, ᐱᒃᑯᒋᓚᐅᕐᓚᕗᑦ ᑖᒃᑯᐊ 

ᓄᓇᖅᑲᑎᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᐊᕐᕕᐊ ᓂᒋᐊᓄᑦ, ᒥᔅᑕ 

ᓴᕕᑲᑖᖅ.  

ᐱᒃᑯᒋᔭᐅᓂᖓ ᔫ ᖃᕆᑕᒃ 

ᑲᑉᐱᐊᑦᑕᐃᑦᑑᓂᕐᒧᑦ 

ᐃᓕᓴᕆᔭᐅᔾᔪᑎᑖᖅᓯᒪᓂᖓᓄᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᒃᑰᖏᑦᑐᖅ) ᓯᕗᓪᓕᖅᐹᒥ ᐅᖃᕈᐊᖅᑐᖓ 

ᑖᒃᑯᐊ ᓯᕗᓕᐅᖅᑎᕗᑦ ᒥᔅᑕ ᑕᑉᑑᓇ, ᐊᒻᒪ 

ᒥᓂᔅᑕᖏᑦ, ᒥᔅᑕ ᖁᒃᓱᒃ ᐊᒻᒪᓗ ᒥᔅᑕ ᖁᐊᓴ, 

ᐊᕐᕕᐊᓅᓚᐅᕐᒪᑕ ᐅᓪᓗ ᒪᕐᕉᒃ ᑕᐃᑲᓃᓚᐅᕐᒪᑕ, 

ᐊᒻᒪ ᐊᕐᕕᐊᒥᐅᑦ ᖁᕕᐊᓱᒃᑎᐊᓚᐅᕐᒪᑕ 

ᑕᐃᑲᓃᒻᒪᑕ. ᒪ`ᓈᑎᐊᒥᐊᖅᐸᒃᑲ ᐊᕐᕕᐊᓅᓚᐅᕐᒪᑕ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᖁᔭᓐᓇᒦᕈᑎᔪᒪᓪᓗᒍ ᑕᐃᓐᓇ ᐅᔭᒥᑦᑕᐅᓚᐅᖅᑐᑦ 

ᑲᑉᐱᐊᓱᓐᖏᓚᐅᕐᓂᖓᓄᑦ. 

 

ᒪᕐᕉᒃ ᐊᕐᕉᒎᓕᖅᑑᒃ, ᔫ ᖃᕆᑕᖅ ᐊᖏᔪᑦᑎᖅ 

ᑲᑉᐱᐊᓱᓐᖏᓪᓚᕆᑦᑐᓂ ᐃᓅᓯᕐᒥᓂᒃ ᐃᒃᓯᓇᐃᓪᓗᓂ 

ᐊᓯᒥᓂᒃ ᐱᐅᓕᔨᐊᖃᓚᐅᖅᓯᒪᔪᑦ ᐊᕐᕕᐊ ᓯᓚᑖᓂ. 

 

ᔭᓐᓄᐊᕆ 2013-ᖑᑎᓪᓗᒍ ᒥᔅᑕ ᖃᕆᑕᖅ  

ᖁᓕᒥᒎᓕᒻᒥᑦ ᐊᖁᑎᒥᒃ ᐱᐅᓕᔨᐊᖃᕋᓱᑦᑐᒥᒃ 

ᐃᓅᐃᑲᓴᑦᑎᓪᓗᒍ ᐃᑲᔪᓚᐅᖅᓯᒪᔭᖓ.  

 

ᒥᔅᑕ ᖃᕆᑕᖅ ᐃᓱᒪᑐᒧᑦ ᖃᓄᐃᓕᐅᕆᐊᖃᕐᓂᒥᓪᓕ 

ᖃᐅᔨᒪᒧᑦ ᐅᕆᐊᓇᖅᑐᖃᖅᑎᓪᓗᒍ  

ᐱᐅᓕᔨᐊᖃᓚᐅᖅᓯᒪᔪᖅ ᐊᒻᒪᓗ ᐅᐱᓐᓇᖅᑐᖅ 

ᑕᐃᒪᐃᑦᑐᒥᑦ ᓄᓇᖅᑲᑎᖃᕋᑦᑕ ᐊᕐᕕᐊᓂ.  

 

ᒪᐃ 1-ᖑᑎᓪᓗᒍ ᑯᐃᓐ ᑭᒡᒐᖅᑐᐃᔨᖓ 

ᐅᔭᒥᔅᓯᓚᐅᖅᓯᒪᔪᖅ ᒥᔅᑕ ᖃᕆᑕᕐᒥᑦ. 

 

ᑲᑉᐱᐊᓱᓐᖏᑦᑐᓂ ᐱᔾᔪᑎᒋᓪᓗᒍ ᐊᓯᒥᓂᒃ 

ᐃᓱᒪᒋᔭᖃᖅᑐᓂ ᐅᓗᕆᐊᓇᕐᓂᕐᒥᑦ ᐱᑕᖃᖅᑎᓪᓗᒍ.  

 

ᐅᖃᖅᑏ, ᑕᐃᒃᑯᐊ ᐸᖅᓴᐃᓚᐅᖅᑐᑦ ᖃᐅᑕᒫᑦᑎᐊᖅ 

ᐅᓗᕆᐊᓇᖅᑐᒦᖃᑦᑕᖅᑐᑦ ᑭᓯᐊᓂᑦᑕᐅᖅ 

ᐃᓄᑐᐃᓐᓇᖅ ᐃᓛᓐᓂᒃᑯᑦ ᐃᑲᔪᕆᐊᖅᑐᓂᐅᒐᓗᐊᖅ 

ᐃᑲᔪᖔᓕᓲᖅ, ᑕᐃᒪᐃᓚᐅᖅᑐᖅ ᒥᔅᑕ ᖃᕆᑕᖅ, 

ᐃᕐᓂᕇᒃ.  

 

ᑖᓐᓇ ᖁᕕᐊᓲᑎᒋᓚᕗᑦ ᔫ ᖃᕆᑕᖅ, 

ᑕᐃᒪᐃᓕᐅᓚᐅᕐᒪᑦ ᓇᓗᓇᐃᒃᑯᑎᖅᑕᐅᓚᐅᕐᒪᓪᓗ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᙶ, ᒥᓯᔅ 

ᐊᕐᓇᒃᑲᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 287 - 4(2): 

ᐋᓐᓂᐊᓯᐅᖅᑎᐅᓂᖅ ᓄᓇᕗᒻᒥ (ᐊᕐᓇᒃᑲᖅ) 

 

ᐊᕐᓇᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᒥᑦᑕᐅᖅ ᑐᓐᖓᓱᖁᔨᕗᖓ ᑐᓵᔪᓕᒫᓂᑦ 

ᐱᓗᐊᖅᑐᒥ ᐊᐃᑉᐸᑯᓗᒐ.  

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᑕᕝᕙ ᖁᔭᒋᔪᒪᓪᓗᒋᑦ 

ᐱᓕᕆᐊᖃᖃᑦᑕᖅᑐᑦ ᑕᒪᒃᑯᓂᖓ ᐊᒥᓱᓂᒃ ᐊᒻᒪᓗ 

ᐃᑲᔪᑦᑎᐊᖃᑦᑕᖅᑐᑎᑦ ᐊᒻᒪᓗ 

ᐋᓐᓂᐊᖅᑐᓕᕆᓂᕐᒧᑦ ᑕᒫᓂ ᓄᓇᕗᑦᒥ.  

 

ᐅᖃᖅᑏ, ᒪᐃ 11-17-ᒧᑦ ᑕᐃᒪ ᑖᒃᑯᐊ 

ᐋᓐᓂᐊᓯᐅᖅᑏᑦ ᐱᓇᓱᐊᕈᓯᕆᓚᐅᕐᒪᒍ ᑕᐃᔅᓱᒪᓂ 

ᐊᒻᒪᓗ ᑕᒪᒃᑯᐊ ᖃᐅᔨᔭᐅᓚᐅᖅᑐᑦ ᑕᐃᔅᓱᒪᓂ 

ᐃᓕᑕᕆᔭᐅᓪᓗᑎᑦ ᑕᒪᒃᑯᐊ ᓲᕐᓗ 

ᐱᔭᕇᖅᓯᒪᒐᓗᐊᖅᑎᓪᓗᒋᑦ ᑭᓱᒥ 

ᐃᖅᑲᐅᒪᖃᑦᑕᕆᐊᖃᕋᑦᑎᒍ ᖁᔭᒋᖃᑦᑕᕐᓗᑎᒍᓗ 

ᑕᒪᒃᑯᐊ ᑕᒪᒃᑯᓇᓂ ᐃᓘᓐᓇᐃᓐᓂᑦ ᐅᕝᕙᑦᑎᓐᓂᒃ 

ᐃᑲᔪᖅᓱᖅᑐᑎᒃ.  

 

ᑕᐃᒪᓕ ᑕᒪᒃᑯᐊ ᑕᐃᒪ ᒫᓐᓇ 

ᐱᑕᖃᑦᑎᐊᓐᖏᑎᓪᓗᒍ ᑕᒪᒃᑯᓂᖓ 

ᐋᓐᓂᐊᓯᐅᖅᑎᓂᒃ ᑕᒫᓂ ᑕᐃᒪᓗ ᑕᒫᓃᒻᒪᑕ 

ᓄᓇᖁᑎᑦᑎᓃᑉᐸᒻᒪᑕᓗ ᑕᒪᒃᑯᐊ ᐊᒻᒪᓗ ᐊᒥᓱᓂᒃ 

ᐱᓕᕆᐊᖃᕋᓗᐊᖅᑐᑎᒃ ᑲᒪᒋᔭᖃᑦᑐᑎᓪᓗ. 

 

ᐅᖃᖅᑏ, ᑕᐃᒪ ᑕᒪᒃᑯᐊ 

ᐃᑲᔪᑦᑎᐊᖃᑦᑕᕆᐊᖃᑦᑕᕗᑦ ᐋᓐᓂᐊᓯᐅᖅᑏᑦ 

ᓄᓇᕗᑦᒥ. 

 

ᐊᒻᒪᓗ ᑕᒪᒃᑯᐊ ᓄᓇᕗᑦᒥᐅᑕᐃᑦ 

ᐃᓕᓐᓂᐊᖃᑦᑕᑦᑎᐊᖁᓪᓗᒋᑦ ᑕᐃᒪᓐᖓᑦ ᐊᒻᒪᓗ 

ᐱᔭᕇᑦᑎᐊᖁᓪᓗᒋᑦ ᐃᓕᓐᓂᐊᕐᕕᓐᓂ ᐊᒻᒪᓗ ᑕᐃᒪ 

ᐃᒻᒪᖃ ᐋᓐᓂᐊᓯᐅᖅᑎᐅᓂᕐᒥᓪᓗ 

ᐃᖅᑲᓇᐃᔭᖅᑖᕈᒪᓪᓗᑎᒃ. 

 

ᐅᖃᖅᑏ, ᑕᐃᒪ ᒫᓐᓇ ᐱᑕᖃᓪᓚᕆᒃᑲᑦᑕ ᓄᓇᕘᒥ 

ᑕᒫᓂ ᐋᓐᓂᐊᓯᐅᖅᑎᓂᒃ. ᑭᓯᐊᓂᓕᑦᑕᐅᖅ ᑕᐃᒪ 

ᖃᐅᔨᒪᓪᓗᑕ ᑕᒪᒃᑯᐊ ᐋᓐᓂᐊᓯᐅᖅᑏᑦ 

ᖃᑦᑏᓐᓇᐅᓗᐊᕐᒪᑕ ᑕᒫᓂ ᐊᒻᒪᓗ ᐊᒥᓱᒻᒪᕇᑦ 

ᐃᖅᑲᓇᐃᔭᓗᐊᓕᖃᑦᑕᕐᒪᑕ ᐊᒥᓱᓂᓪᓗ 

ᐱᔭᕆᐊᖃᑦᑐᑎᒃ. 

 

ᐊᒻᒪᓗ ᒐᕙᒪᒃᑯᕗᑦ ᑕᐃᒪ ᒫᓐᓇ ᑕᒪᑐᒥᓐᖓ 

ᐃᑉᐱᒋᑦᑎᐊᕆᐊᖁᔭᕗᑦ. ᑕᐃᒪᓗ  

ᐅᖃᕈᓐᓇᖅᓯᑐᐊᕈᒪ ᐅᖃᕆᐊᓪᓚᓛᖅᑐᖓ 

ᑖᒃᓱᒧᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᕿᑭᖅᑖᓗᑉ ᓂᒋᐊᓄᑦ, ᒥᔅᑕ 

ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 288 - 4(2): 

ᓄᓇᕗᑦ ᓯᕗᓂᒃᓴᕗᑦ ᓴᖅᑭᓯᒪᓕᕐᓂᖓ 30-

ᓂᒃ ᐅᑭᐅᓂᒃ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᓄᓇᕗᑦᒥᐅᓕᒫᑦ ᐊᒻᒪᓗ ᑕᕝᕗᖓ ᐳᓛᕆᐊᖅᓯᒪᔪᑦ 

ᑐᓐᖓᓱᒋᑦᓯ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᒍᑎᖃᖅᑯᖓ 

ᓄᓇᕗᑦ ᓯᕗᓂᒃᓴᕗᒃᑯᓐᓂ 

ᐃᓕᓐᓂᐊᖅᑎᐅᓚᐅᖅᓯᒪᓪᓗᖓ ᐅᓂᒃᑳᕆᒍᒪᓪᓗᒋᑦ 

ᐊᕐᕌᒍᓄᑦ 30-ᓄᑦ 

ᓇᓪᓕᐅᓂᖅᓯᐅᕐᓂᖃᓚᐅᕐᓂᖏᓐᓂᒃ 

ᑕᖅᑭᕆᓚᐅᖅᑕᑎᓐᓂᒃ ᑕᐅᓇᓂ ᐊᑐᕚ ᓄᓇᖓᓐᓂ.  

 

ᐅᖃᖅᑎᑦᑎᔩ, ᐱᖓᓱᓄᑦ ᐅᓪᓗᓄᑦ 

ᑲᑎᒪᕕᔾᔪᐊᕐᓂᖃᑦᑎᓪᓗᒋᑦ 200-ᖏᓐᓃᑦᑐᑦ 

ᐅᖓᑖᓄᓗ ᓇᑭᑐᐃᓐᓇᖅ ᑲᓇᑕᒥ, ᑲᓇᑕᐅᓪᓗ 

ᓯᓚᑖᓃᓐᖔᖅᑐᑦ ᑎᑭᓚᐅᕐᒪᑕ 

ᑲᑎᒪᒋᐊᖅᑐᖃᑕᐅᓯᒪᓪᓗᑎᒃ ᓯᓚᑦᑐᖅᓴᕐᕕᓕᕆᓂᖅ 

ᐱᔾᔪᑎᒋᓪᓗᑎᒍ ᓄᓇᕗᑦᒥᐅᓄᑦ ᑐᕌᖓᑎᓪᓗᒍ. 

ᑖᓐᓇᑦᑕᐅᖅ ᑲᑎᒪᕕᔾᔪᐊᕐᓂᖅ 

ᖁᕕᐊᓱᒍᑕᐅᓚᐅᕆᕗᖅ ᓄᓇᕗᑦ ᓯᕗᓂᒃᓴᕗᒃᑯᑦ 

ᐊᑐᖅᓯᒪᔭᕕᓂᖏᑦ ᐊᓂᒎᑎᓯᒪᔭᖏᓪᓗ 

ᖁᕕᐊᒋᓪᓗᑎᒍ ᐊᕐᕌᒍᐃᑦ 30-ᓂᒃ 

ᐊᓂᒍᖅᓯᒪᓕᖅᑎᓪᓗᒋᑦ. 

 

ᐅᖃᖅᑎᑦᑎᔩ, ᐅᓪᓗᒥᒧᑦ 450-ᐸᓗᐃᑦ ᐃᓄᐃᑦ 

ᓄᓇᕗᑦ ᓯᕗᓂᒃᓴᕗᒃᑯᓐᓂ ᐊᓂᒍᐃᓯᒪᕗᑦ 

ᐱᒋᐊᓚᐅᖅᓯᒪᒻᒪᑕᓂᒃ 1985-ᖑᑎᓪᓗᒍ. 

ᐅᔾᔨᕆᔭᐅᖁᕙᕋ ᖃᐅᔨᓴᕋᑖᓚᐅᖅᓯᒪᓂᖏᓐᓂᒃ 

ᓄᓇᕗᑦ ᓯᕗᓂᒃᓴᕗᒃᑯᑦ ᐃᓱᓕᑦᓯᔪᒥᓂᕐᓂᒃ 

ᐊᐱᖅᓱᓚᐅᕐᒪᑕ 212-ᓗ ᑭᐅᓪᓗᑎᒃ. ᑕᐃᒃᑯᐊ 121-

ᒎᖅ ᐃᖅᑲᓇᐃᔭᐃᓐᓇᐸᑦᑐᑦ, 45-ᓗ 

ᐱᓕᒻᒪᔅᓴᒋᐊᒃᑲᓐᓂᖅᓯᒪᓪᓗᑎᒃ 

ᓯᓚᑦᑐᖅᓴᕐᕕᒧᓪᓗᓐᓃᑦ ᐃᓕᓐᓂᐊᕐᕆᐊᒃᑲᓂᖅᓯᒪᔪᑦ 

ᓄᓇᕗᑦ ᐃᓗᐊᓂ ᓯᓚᑖᓂᓪᓗ. ᑖᒃᑯᐊ 5.19 ᐳᓴᓐ 

ᐅᕝᕙᓗᓐᓃᑦ 11 ᐃᓄᐃᑦ 

ᐃᖅᑲᓇᐃᔭᓐᖏᓐᓂᕋᓚᐅᖅᓯᒪᔪᑦ ᑖᓐᓇᓗ 

ᒥᑭᓂᖅᓴᐅᓪᓗᓂ ᑲᓇᑕᓕᒫᒧᑦ ᑭᓪᓕᓯᓂᐊᖅᑕᐅᓂᑯᑦ 

ᑕᐅᑐᒃᑯᑦᑎᒍ 6.6 ᐳᓴᓐᖑᓚᐅᖅᑎᓪᓗᒋᑦ 2014-

ᖑᑎᓪᓗᒍ. 

ᐅᖃᖅᑎᑦᑎᔩ, ᑲᑎᒪᕕᔾᔪᐊᕐᓂᖅ ᐃᓱᓕᒻᒪᑦ 

ᖁᕕᐊᓇᓪᓚᕆᓚᐅᖅᑐᐃᓛᒃ ᓄᓇᕗᑦ ᓯᕗᓂᒃᓴᕗᒃᑯᑦ 

ᐱᔭᕇᖅᓯᕙᓪᓕᐊᔪᑦ ᖁᕕᐊᓲᑎᒋᔭᐅᓚᐅᕐᒪᑕ.  

 

ᐅᖃᖅᑎᑦᑎᔩ, ᐱᕕᖃᑦᑎᑕᐅᔪᒪᒐᓗᐊᖅᑐᖓ 

ᐅᖃᐅᓯᒃᓴᒃᑲ ᐱᔭᕇᕈᒪᓪᓗᒋᑦ. 

 

ᐅᖃᖅᑎ: ᒪᓕᒐᓕᐅᖅᑎ ᕿᑭᖅᑖᓗᑉ ᓂᒋᐊᓄᑦ 

ᐱᕕᖃᑦᑎᑕᐅᒃᑲᓐᓂᕈᒪᒻᒪᑦ ᐅᖃᐅᓯᕐᒥᓂᒃ 

ᐱᐊᓂᒃᓯᒍᒪᓪᓗᓂ. ᐋᒡᒑᖅᑕᐅᕚ? ᐋᒡᒑᖅᑐᒥᒃ 

ᑐᓴᓐᖏᓐᓇᒪ ᑲᔪᓯᒋᑦ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᑲᑎᒪᔨᐅᖃᑎᒃᑲ.  

 

ᐅᖃᖅᑲᐅᒐᒪᐃᓛᒃ ᖁᕕᐊᓲᑎᒋᔭᐅᓚᐅᕐᒪᑕ 

ᐃᓱᓕᒃᓯᕙᓪᓕᐊᑎᓪᓗᒋᑦ ᐃᖅᑲᐅᒪᒋᔭᒥᓂᒃ 

ᐃᓕᓐᓂᐊᖅᓯᒪᔭᒥᓂᓪᓗ ᐊᕐᕌᒍᐃᑦ ᐃᓗᐊᓂ 

ᐅᓂᒃᑳᖃᑦᑕᓚᐅᕐᒪᑕ. 

 

ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒃᑲ 

ᖁᕕᐊᓱᖃᑎᒋᔪᒪᕙᒃᑲ ᑖᒃᑯᐊ ᐊᕐᕌᒍᑦᑎᓐᓂ 

ᐃᓱᓕᒃᓯᓚᐅᕐᒪᑕ.  

 

ᓯᕗᓪᓕᖅᐹᖓᓂ ᐃᓕᓐᓂᐊᕐᓂᑯᑦ ᐅᑯᐊᖑᓪᓗᑎᒃ:  

 

 ᐊᓕᓰᐃ ᐱᓛᔪᕈᒻ  

 ᐋᓐᓇ ᓲᑦᓯᐅᓪ  

 ᕼᐋᑦ ᓵᑦᓯᐊᓇ  

 ᐋᓯᓕ ᐊᐸᖅᑲᖅ  

 ᐋᓯᓕ ᑯᓄᒃ  

 ᑎᓴᕋᐃ ᐊᐅᑐᑦ  

 ᐄᕙ ᐆᐸᑦ, ᑖᓐᓇ ᓄᓇᑦᓯᐊᕗᒻᒥᐅᒦᓐᖔᖅᑐᖅ.  

 ᓯᓖᓯᐊ ᑑᒑᖅ  

 ᔨᐊᓯᑲ ᐃᓅᑭ  

 ᑮᓴ ᓂᕕᖔᓗᒃ 

 ᑯᕆᔅᑎᓐ ᖃᐅᓐᓇᖅ  

 ᓗᐃᔅ ᓴᒻᒧᖅᑐᖅ  

 ᓕᓐ ᒪᐃᒃ  

 ᒫᑎ ᑖᑎ  

 ᐲᑕ ᔨᐅᕆᒃ ᐅᑦᑐᕿ  

 ᕿᓚᖅ ᑲᓗᔾᔭᖅ  

 ᕇᑕ ᑭᓕᐅᕐ ᒪᐃᒃ  

 ᓯᐅᓪᐸ ᓱᐊᕋᖅ, ᑖᓐᓇᑦᑕᐅᖅ 

ᓄᓇᑦᓯᐊᕙᒻᒥᐅᑕᑦᑕᐅᖅ  

 ᑕᒥᐅᕋ ᑕᑉᐹᓂ  

 ᑕᐱᓴ ᑯᓄᒃ, ᐊᒻᒪᓗ  

 ᕙᓂᓴ ᐊᒡᓘᒃᑲᖅ  

 

ᑖᒃᑯᐊ ᐊᐃᑉᐹᓂ ᐊᕐᕌᒍᖓᓄᑦ ᐃᓕᓐᓂᐊᕐᓚᐅᖅᑐᑦ 

ᐅᑯᐊᖑᓪᓗᑎᒃ:  

 

 ᐃᐅᕆᒃ ᐄᑯ  

 ᔨᐊᓂᕗ ᐊᒪᕈᐊᓕᒃ  

 ᔪᐊᓐ ᐃᑦᓚᐅᑦ  

 ᔫᑕᐃ ᑐᓄᒃ ᔫᓂᐅ  

 ᒫᓕ ᑕᓐᑯᔅ  

 ᒥᒃ ᐊᐸᒃᑲᖅ, ᐊᒻᒪ  

 ᓂᑰᓪ ᕼᐋᓯ 

 

ᐅᖃᖅᑎᑦᑎᔩ, ᓄᓇᕗᑦ ᓯᕗᓂᒃᓴᕗᒃᑯᑦ 

ᑲᔪᓯᑦᑎᐊᖁᕙᒃᑲ ᐊᕐᕌᒍᒐᓴᔾᔪᐊᑲᓐᓂᕐᓄᑦ 

ᒪᓕᒐᓕᐅᖅᑎᐅᖃᑎᒃᑲᓗᑦᑕᐅᖅ ᐃᑲᔪᖅᑐᖁᓪᓗᒋᑦ 

ᓄᓇᕗᑦᒥᐅᖃᑎᑦᑎᓐᓄᑦ ᓴᖅᑭᔮᑦᑎᐊᑲᓐᓄᖁᓪᓗᑎᒍ 

ᑐᓴᐅᒪᔭᐅᒋᐊᒃᑲᓂᕐᓂᐊᕐᒪᑕᓗ ᓄᓇᓕᒋᔭᑦᑎᓐᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᑕᑉᑑᓇ. 

ᐃᓕᓴᕆᔭᐅᓂᖓ ᑲᒥᓯᓇ ᐃᑦᓇ ᐃᓚᐃᔭᔅ 

(ᑕᑉᑑᓇ) 

ᓯᕗᓕᖅᑎ ᐲᑕ ᑕᑉᑑᓇ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᑦ, ᒥᓂᔅᑕᐅᖃᑎᕗᓪᓗ, 

ᓄᓇᕗᑦᒥᐅᑦ, ᖁᕐᓗᖅᑐᒥᐅᓪᓗ.  

 

ᐅᖃᖅᑎᑦᑎᔩ, ᐅᓇ ᓂᑯᕕᔾᔪᑎᒋᔭᕋ 

ᐃᓕᑕᑉᕼᐃᒍᒪᓪᓗᖓ ᖁᕐᓗᖅᑐᒥᐅᑕᒥᒃ, ᑖᓐᓇ 

ᑲᒥᓯᓇᐅᒐᓗᐊᖅ ᖁᓪᓗᖅᑐᒥᐅᑕᖅ ᐃᐊᑦᓇ 

ᐃᓚᐃᐊᔅ.  

 

(ᑐᓵᔨᑎᒍᑦ) ᐅᖃᖅᑏ, ᐃᐊᑦᓇ ᑲᒪᓂᖃᑦᑎᐊᓚᐅᕐᒪᑦ  



ᐊᐃᑉᐱᖅ, ᒪᐃ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔾᔨᒌᖏᑦᑐᓂᒃ ᑕᒪᒃᑯᓇᓂ ᓄᓇᑦᑎᓐᓂ ᐊᒻᒪᓗ 

ᑕᐃᒪ ᑭᖑᓂᖃᓈᕆᓂᐊᖅᑕᕗᑦ.  

 

ᑖᓐᓇ ᑲᒥᓯᓇᕆᓚᐅᖅᑕᕗᑦ 

ᐱᓕᕆᖃᑕᐅᑦᑎᐊᓚᐅᕐᒪᑦ ᑕᒪᒃᑯᓄᖓ ᐊᒻᒪᓗ  

ᐊᑭᖃᓐᖏᑦᑐᒥᒃ ᐃᑲᔪᖅᑐᐃᖏᓐᓇᖃᑦᑕᓚᐅᕐᒪᑦ 

ᑕᒫᓂ ᓄᓇᕗᑦᒥᐅᓂ.  

 

ᐊᒻᒪᓗ ᑖᓐᓇ ᑕᐃᒪ ᕿᓂᖃᑦᑕᓚᐅᕐᒥᒻᒪᑦ ᑳᓐᓱᒧᑦ 

ᐋᓐᓂᐊᖃᑦᑐᐃᑦ ᐱᔾᔪᑎᒋᓪᓗᒋᑦ ᑕᒪᓐᓇ 

ᖃᐅᔨᕚᓪᓕᖅᑕᐅᖁᓪᓗᒍ ᓄᓇᕗᑦᒥᐅᓄᑦ. 

 

ᐅᖃᖅᑏ, ᑕᐃᒪ ᑖᓐᓇ ᐃᐊᑦᓇ ᐱᔭᕇᖅᓯᒪᓕᖅᑐᖅ 

ᑲᒥᓯᓇᐅᓂᕐᒥᓂᒃ ᐊᒻᒪᓗᒃᑕᐅᖅ ᑕᐃᒪ ᐱᔾᔪᑎᒋᓪᓗᒍ 

ᖁᕐᓗᑐᕐᒥᐅᓂ ᐱᓗᐊᖅᑐᒥᒃ ᑕᐃᒪ ᐃᐊᑦᓇ 

ᖁᔭᒋᓪᓚᕆᒍᒪᔭᕗᑦ ᑕᒪᐅᖓ ᓄᓇᕗᑦᒥᐅᓕᒫᓄᑦ 

ᑲᒥᓯᓇᐅᓚᐅᖅᑐᓂ ᑕᐃᒃᓱᒪᓂ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ ᑎᑭᕌᔾᔪᐊᖅ. 

ᒥᔅᑕ ᖁᒃᓱᒃ. 

ᖁᔭᒋᓕᓂᖅ ᓯᕗᓕᖅᑎᒥᒃ ᒥᓂᔅᑕᒥᓪᓗ 

ᐃᓕᓐᓂᐊᖅᑐᓕᕆᓂᕐᒧᑦ (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, ᒪ’ᓇᑲᓐᓂᖅ 

ᐅᖃᖅᑎᑦᑎᔩ. ᐊᒻᒪ ᐅᑉᓗᑰᒃᑲᓐᓂᖅᖢᒋᑦ 

ᐊᕐᕕᐊᕐᒥᐅᖃᑎᒃᑲ, ᑎᑭᕌᕐᔪᐊᕐᒥᐅᑦ, ᓄᓇᕗᑦᒥᐅᓪᓗ. 

 

ᐅᖃᖅᑎᑦᑎᔩ, ᐅᑉᓗᒥ ᓇᖏᖅᓯᔾᔪᑎᖃᖅᐳᖓ 

ᖁᕕᐊᓱᓪᓚᕆᒃᑲᒪ ᑖᒃᑯᐊ ᒫᓐᓇᕼᐋᖑᓚᐅᖅᑐᖅ 

ᓯᕗᓕᖅᑎᒋᔭᖅᐳᑦ ᑕᑉᑑᓇ ᐊᒻᒪᓗ 

ᒥᓂᔅᑕᐅᖃᑎᒋᔭᕋ, ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᕆᔭᐅᔪᖅ ᒥᔅᑕ  

ᖁᐊᓴ, ᐊᕼᐃᖏᓪᓗ ᑖᒃᑯᐊ ᐃᑲᔪᖅᑎᖏᑦ 

ᐊᕐᕕᐊᕐᒧᐊᕈᓐᓇᓚᐅᕐᒪᑕ ᐃᑉᐸᔅᓵᓂᕼᐋᖅ. ᐊᒻᒪᓗ 

ᑲᑎᒪᖃᑎᖃᕈᓐᓇᓚᐅᕐᒪᑕ ᑖᒃᑯᓂᖓ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪᓗ ᕼᐋᒻᓚᒃᑯᓐᓂᑦ. 

ᖁᔭᓐᓇᒦᓪᓚᕆᒃᑲᒃᑭᑦ ᑖᒃᑯᐊ ᐱᓕᕆᐊᔅᓴᖏᑦ 

ᐊᒥᕼᐆᒐᓗᐊᖅᑎᑉᓗᒋᑦ ᐱᔪᓐᓇᓚᐅᕐᒪᑕ ᐊᕐᕕᐊᒧᑦ.  

 

(ᑐᓵᔨᑎᒍᑦ) ᐅᖃᖅᑏ, ᒫᓐᓇ ᖁᕕᐊᓱᒻᒪᕆᑉᐳᖓ 

ᑖᓐᓇ ᒥᓂᔅᑕ ᖁᐊᓴ ᑕᐃᑯᓐᖓᓚᐅᕐᒪᑕ ᐊᕐᕕᐊᓄᑦ 

ᖁᔭᒋᕙᕋ. ᑖᓐᓇ ᐊᒻᒪᓗ ᐃᓚᐅᔪᓄᑦ ᑕᒪᒃᑯᓄᖓ 

ᐃᓗᓐᓇᐃᓄᑦ. ᑕᒪᒃᑯᐊ ᐃᓗᓐᓇᑎᒃ ᓄᓇᓕᑦᑎᓄᓪᓗ 

ᖃᐃᖃᑦᑕᕐᒪᑕ. ᐊᒻᒪᓗ ᑕᐃᒪ 

ᑕᐅᖅᓰᖃᑎᒌᑦᑎᐊᖃᑦᑕᓚᐅᖅᐳᒍᑦ 

ᐅᖃᐅᓯᒃᓴᕆᔭᑦᑎᓐᓂᒃ ᐊᒻᒪ ᐅᓂᒃᑳᒃᓴᑎᓐᓂᒃ. 

ᐊᒻᒪᓗ ᑖᓐᓇ ᐱᐅᔪᓪᓚᕆᐅᓚᐅᖅᑐᖅ 

ᐳᓛᕆᐊᕐᓂᕆᓚᐅᖅᑕᖓ. 

 

ᑖᒃᑯᐊ ᑎᑭᕌᕐᔪᐊᕐᒥ ᒥᓂᔅᑕᐅᑎᑦ ᖃᐃᓚᐅᕐᒪᑕ 

ᐊᒃᑑᕙᐅᑎᓪᓗᒍ ᐊᒻᒪᓗ ᒥᓂᔅᑕᖓ 

ᐃᓕᓐᓂᐊᖅᑐᓕᕆᓂᕐᒧᑦ ᓯᕗᓕᖅᑎ. ᑕᐃᒪ 

ᐱᓇᓱᐊᕈᓯᐅᓚᐅᖅᑐᒥ ᐊᕐᕕᐊᓄᑦ 

ᐳᓛᕆᐊᖅᓯᒪᔪᐊᐱᐅᓚᐅᕐᒪᑕ ᖁᕕᐊᒋᓚᐅᕋᑦᑎᒍ 

ᓄᓇᕗᑦᒥᐅᓄᓪᓗ ᐅᕙᒍᓪᓗ ᒐᕙᒪᒃᑯᑎᓐᓄᑦ ᑕᒪᒃᑯᐊ 

ᐃᑉᐱᒋᔭᐅᑦᓯᐊᕐᒪᑕ ᐊᖏᔫᑎᐅᓂᖅᓴᐃᑦ 

ᒥᑭᑦᑑᑕᐅᓂᖅᓴᐃᓪᓗ ᓄᓇᓖᑦ ᐃᑉᐱᒋᔭᐅᑦᑎᐊᕐᒪᑕ.  

 

ᓯᕗᓕᖅᑎ ᐊᒻᒪᓗ ᒥᓂᔅᑕ ᖁᐊᓴ ᑕᒪᕐᒥᒃ 

ᑲᑎᒪᖃᑎᖃᓚᐅᖅᑑᒃ ᕼᐋᒻᓚᒃᑯᒥᐅᓂᒃ ᐊᒻᒪᓗ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᐊᒻᒪᓗ ᕼᐋᒻᓚᒃᑯᑦ 

ᑕᐃᒪ ᑎᑎᕋᕐᕕᖓ ᑕᑯᔭᖅᑐᓚᐅᖅᑕᕗᑦ, 

ᐋᓐᓂᐊᕐᕕᖓᑦ ᐊᒻᒪᓗ ᑖᒃᑯᐊ ᕼᐋᒻᓚᒃᑯᓐᓂᑦ 

ᐱᕙᓪᓕᐊᔪᓕᕆᔨᖏᓐᓂᒃ ᑲᑎᒪᖃᑎᖃᓚᐅᖅᑐᑦ 

ᑕᒪᒃᑯᓂᖓ ᐊᔾᔨᒌᓐᖏᑦᑐᓂᑦ. ᑖᓐᓇ 

ᖁᕕᐊᒋᒻᒪᕆᓚᐅᖅᑕᕋ ᑕᕝᕙᓂ ᑲᒪᒋᔭᐅᓚᐅᖅᑐᖅ 

ᓄᓇᓕᓐᓂ ᐊᐅᓚᓂᖃᑦᑎᐊᖅᑐᓂᓗ.  

 

ᐊᒻᒪᓗ ᑕᐃᒪ ᓂᕆᖃᑕᐅᓚᐅᕆᓪᓗᑕ ᐃᓐᓇᐃᑦ 

ᖃᒻᒪᖓᓐᓂᑦ ᑕᐃᑲᓂ, ᐊᒻᒪ ᖁᔭᒋᔪᒪᓪᓗᒋᑦ ᑖᒃᑯᐊ 

ᐊᕐᕕᐊᓂ ᐃᖅᑲᓇᐃᔭᖅᑎᐅᔪᑦ ᐃᓐᓇᑯᕕᖓᓂᑦ 

ᓂᕆᑎᑦᑎᑦᑎᐊᓚᐅᕐᒪᑕ ᐅᓪᓗᕈᕐᒥᑕᖅᑎᑎᓪᓗᑎᑦ 

ᐊᕐᕕᐊᒧᑦ ᑎᑭᒻᒪᑕ.  

ᐊᒻᒪᓗᑦᑕᐅᖅ ᑖᓐᓇ ᖁᔭᒋᔪᒪᓪᓗᒍ ᑖᓐᓇ 

ᒪᓕᒐᓕᐅᖅᑎ ᐊᕐᕕᐊ ᓂᒋᐊᓄᑦ, ᒥᔅᑕ ᓴᕕᑲᑖᖅ 

ᑖᓐᓇ ᐃᓚᐅᓚᐅᕐᒪᑦ, ᐊᒻᒪ ᐳᓛᕆᐊᖅᑐᖃᖅᑎᓪᓗᒍ 

ᐃᓚᐅᒍᓐᓇᑦᑎᐊᓚᐅᕐᒪᑦ ᑕᒪᒃᑯᓂᖓᓗ 

ᐱᖃᑎᖃᕈᓐᓇᑎᐊᖅᑐᓂ ᑕᒪᒃᑯᐊ.  

 

ᑕᐃᒪ ᖁᕕᐊᒋᑦᑎᐊᖅᑕᕗᑦ ᑖᒃᑯᐊ ᐊᒻᒪᓗ 

ᐊᓯᖏᑦᑕᐅᖅ ᖃᐃᖃᑦᑕᖁᕙᕗᑦ ᒥᓂᔅᑕᐃᑦ ᑕᐃᒪ 

ᓄᓇᕗᑦᒥ ᖁᕕᐊᓇᖅᑐᒥ ᓄᓇᖃᕋᑦᑕ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑕ ᖁᐊᓴ.  

ᖁᔭᓕᓂᖃᕐᓂᖅ ᕿᓂᖅᑎᓂᒃ ᐸᖅᓴᐃᔨᓂᓪᓗ 

(ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓯᕗᓪᓕᖅᐹᒥᖃᐃ ᐅᖃᓚᐅᐱᓪᓚᒃᑯᒪ ᑕᒪᒃᑯᐊᖏᓛᒃ 

ᐅᐱᒋᑦᑎᐊᕋᒃᑭᑦ ᐊᒻᒪᓗ ᐅᐱᒋᑦᑎᐊᖅᑕᕗᑦ 

ᓇᓗᓇᓐᖏᑦᑐᖅ ᕿᓂᖅᑏᑦ, ᕿᓂᖅᑏᐅᖃᑦᑕᖅᑐᑦ 

ᓄᓇᑦᑎᓐᓂ ᐊᒥᓱᐃᑦ, ᐊᒥᓱᐃᓱᖅᑐᑎᑦ ᑕᒪᒃᑯᐊ 

ᓇᓂᓯᖃᑦᑕᖅᑐᐃᑦ ᕿᓂᖅᑏᑦ ᐊᒃᓱᕈᖅᑎᐊᖅᑐᑎᑦ 

ᐊᑭᓕᖅᓱᖅᑕᐅᓐᖏᑦᑐᑎᑦ ᕿᓂᖃᑦᑕᕐᒪᑕ, ᑖᒃᑯᐊ 

ᓯᕗᓪᓕᖅᐹᒥ ᐅᐱᒋᑦᑎᐊᑕᒃᑲ.  

 

ᒫᓐᓇᓵᖅ ᑕᐃᒪᐃᓛᒃ ᕿᓂᖅᑐᖃᓵᓚᐅᕐᒪᑦ ᑕᑉᐹᓂ 

ᓄᓇᑦᑕ ᐃᓚᖓᓂᑦ. ᑖᒃᑯᐊ ᓄᓇᓖᑦ ᑎᓴᒪᒻᒪᕇᑦ 

ᐃᑲᔪᖅᑎᒌᑦᑐᑎᒃ ᕿᓂᓚᐅᕐᒪᑕ, ᑖᓐᓇ 

ᑐᓴᐅᒪᔭᐅᑦᑎᐊᖅᑰᖅᑐᖅ ᕗᕋᐃᔭᓐ ᑰᓄ ᐊᒻᒪᓗ 

ᐊᓕᐊᓇᐃᑦ ᖃᓄᐃᓐᖏᑦᑐᓂ ᑖᓐᓇ 

ᐊᖏᕐᕋᐅᔪᓐᓇᖅᓯᓂᐊᓕᕐᒪᑦ. ᐅᑯᐊ 

ᐃᓕᑕᕆᔪᒪᓗᐊᖅᑕᒃᑲᐃᓛᒃ ᕿᓂᖅᑏᑦ 

ᐊᒥᓲᒐᓗᐊᖅᑎᓪᓗᒋᑦ, ᑭᓯᐊᓂ ᐅᑯᐊ ᑕᐃᔪᒪᔭᒃᑲ 

ᐊᒃᓱᕈᓪᓚᕆᖃᑦᑕᓚᐅᖅᑐᐃᑦ ᕿᓂᖅᑏᑦ. 

 

ᓴᓂᕋᔭᒻᒥᐅᑕᓂ ᑖᓐᓇ ᓵᓚᒪᓐ ᓇᓱᒃ, ᑖᓐᓇ 

ᓯᓂᓚᖅᓯᒪᓗᐊᕈᓐᓃᖅᑐᓂ ᐅᓪᓗᓂ 7-ᓂᑦ 

ᓄᖅᑲᓚᐅᖅᓯᒪᔪᓐᓃᖅᑐᓂ ᐊᓪᓛᑦ ᑕᐃᑲᓂ 

ᕿᓂᖅᑏᑦ ᐃᓪᓗᖁᑖᓂ ᐃᓪᓕᖃᒻᒪᕆᓕᓚᐅᖅᑐᖅ. 

ᑖᓐᓇᐃᓛᒃ ᐅᐱᒋᑦᑎᐊᖅᑕᕋ ᑕᐃᒪᓐᖓᑦ 

ᐊᒃᓱᕈᖃᑦᑕᓚᐅᕐᒪᑦ, ᐱᖓᓱᐊᕈᓯᐅᑉ ᐅᖓᑖᓂ ᑖᓐᓇ 

ᑕᐃᑲᓂ ᐃᓪᓗᖃᒻᒪᕆᓕᖅᑐᓂ ᑕᐃᑲᓂ ᕿᓂᖅᑏᑦ 

ᐃᓪᓗᖁᑖᓂ. ᑖᒃᑯᐊ ᑕᕝᕙ ᓴᓂᕋᔭᒻᒥ 

ᕿᓂᖅᑎᐅᓚᐅᖅᑐᑦ. 

 

ᐅᑯᐊᓗ ᑕᐃᔪᒪᒻᒥᔭᒃᑲ ᓯᓂᖅᑲᖅ ᑕᐅᓴᕈᐊᐱᒃ, 

ᓴᓂᕋᔭᒻᒥᐅᑕᖅ ᐊᒻᒪᓗ ᐊᐃᕙᓚᕼᒻ ᐅᓪᓚᓛᖅ, 

ᑖᓐᓇᑦᑕᐅᖅ ᐅᐱᒋᑦᑎᐊᕐᒥᔭᕋ ᐃᓚᐃᕋᓗᐊᖅᑎᓪᓗᒍ 

ᓱᓕ ᑕᒪᑐᒥᖓ ᐊᒃᓱᕉᑎᖃᓚᐅᕐᒪᑦ ᕿᓂᕐᓂᕐᒥᑦ.  

 

ᐃᒡᓗᓕᖕᒥᑦᑕᐅᖅ ᑖᒃᑯᐊ ᕿᓂᖅᑎᐅᓚᐅᕐᒥᔪᐃᑦ 

ᑕᐃᔪᒪᒻᒥᔭᒃᑲ: ᔭᐃᒃ ᒪᓕᑭ, ᑖᓂ 

ᕗᐃᖑᓂᕋᖅᑕᐅᔪᖅ ᑭᓯᐊᓂ ᑖᓂ ᐊᖏᓕᖅ ᑖᓂ 

ᕗᐃᒥᑦ ᐊᑎᖃᖅᑎᑕᐅᔪᖅ, ᐊᒻᒪᓗ ᑖᓐᓇ ᑕᐃᕙᑦ 

ᐊᒻᒪᒃᓴᐃᓐᓄᒃ ᐊᕿᐊᕈᖅ. 

 

ᑖᒃᑯᐊ ᑕᕝᕙ ᐃᒡᓗᓕᖕᒥᓪᓗ ᓴᓂᕋᔭᖕᒥᓗ ᑖᒃᑯᐊ 

ᕿᓂᖅᑎᓪᓗᒋᑦ ᐱᓕᕆᔾᔪᐊᓚᐅᖅᑐᑦ. ᑖᒃᑯᐊ 

ᐅᐱᒋᑦᑎᐊᖅᑕᒃᑲ ᐊᒻᒪᓗ ᐅᐱᒋᑦᑎᐊᕐᒥᔭᒃᑲ ᑖᒃᑯᐊ 

ᐸᓖᓰᑦ ᐃᒡᓗᓕᒃᒦᑦᑐᑦ ᐊᑐᖅᑎᑦᑎᔪᓐᓇᓚᐅᕐᒪᑕ 

ᖃᒧᑕᐅᔭᕐᓂᒃ ᕿᓂᖅᑎᓪᓗᒋᑦ.  

 

ᑭᓯᐊᓂ ᑖᓐᓇ ᖁᕕᐊᓱᖃᑎᒋᔪᒪᔭᒃᑲ 

ᒪᓕᒐᓕᐅᖅᑎᐅᖃᖅᑎᒃᑲ ᑖᓐᓇ ᒥᑦᑎᒪᑕᓕᒻᒥᐅᑕᖅ 

ᕗᕋᐃᔭᒃ ᑯᓄᑦ ᐊᖏᕐᕋᐅᔪᓐᓇᖅᓯᓛᓕᕐᒥᖕᒪᑦ 

ᑐᓴᐅᒪᓪᓗᒍᓗ ᑕᐃᑲᓂ ᓇᐅᔮᓂ 

ᐅᑕᖅᑭᑐᐃᓐᓇᖅᑐᖅ ᒫᓐᓇ. ᖁᔭᓐᓇᒦᕌᓗᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᓯᔅ ᐅᒡᔪᒃ.  

ᐃᓕᓐᓂᐊᕐᓇᐅᑉ ᐊᕐᕌᒍᖓ 

ᐃᓱᓕᒃᑲᓂᑦᑕᕆᕗᖅ (ᐅᒡᔪᒃ) 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᑦ 

ᐅᖃᖅᑎᑦᓯᔩ, ᖁᔭᓐᓇᖅ ᐅᖃᕈᓐᓇᖅᑎᑕᐅᒐᒪ. 

ᐅᐱᕐᖔᖅᑎᐊᕙᐅᓕᕐᒪᑦ  



ᐊᐃᑉᐱᖅ, ᒪᐃ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᐱᕐᖓᖅᓯᐅᑎᓂᑦ ᐊᑐᓕᕋᑦᑕ ᑕᐃᑲᓂ ᑕᓗᕐᔪᐊᓂ.  

 

ᐅᓪᓗᒥ ᑭᖑᓪᓕᐅᔫᒻᒪᑦ ᓄᑕᖅᑲᑦ ᐃᓕᓴᖅᑐᑦ 

ᑕᐃᑲᓂ ᓇᑦᑎᓕᐅᑉ ᐃᓕᓴᕐᕕᐊᓂ. 

ᐃᓕᓴᖅᑐᐊᓐᓄᐃᑦ ᐅᐱᕐᖔᖃᑦᑎᐊᖁᕙᒃᑲ,  

ᐊᐅᔭᖃᑦᑎᐊᖁᕙᒃᑲ ᐃᓕᓴᐃᔩᓪᓗ 

ᑕᖃᐃᖅᓯᖅᑎᐊᕐᓗᑎᑦ.  

 

ᓄᑳᒃᑲᒃ ᒪᕐᕉᒃ ᐃᓕᓴᐃᔨᐅᒻᒪᑎᒃ ᐃᓚᕋᓗᒃᑲᓪᓗ 

ᑕᐃᒃᑯᐊ ᐃᓄᐃᑦ ᐃᓕᓴᐃᔩᑦ ᑕᐃᑲᓃᑦᑐᑦ 

ᐅᐱᕐᖔᖃᑦᑎᐊᖁᕙᒃᑲ. ᓱᓕᐊᕐᓂᐊᖅᐸᑕ 

ᓱᓕᐊᖅᓯᒪᑦᑎᐊᖁᕙᒃᑲ. ᐅᐱᕐᖔᖅ 

ᖁᕕᐊᓇᖃᑦᑕᕐᒪᑦ ᓂᕿᓯᐅᖅᑐᓂ, ᑕᐃᒪᓐᓇ 

ᓱᓕᐊᖅᓯᒪᒐᓗᒃᑐᓂ.  

 

ᑕᐃᒪᓐᓇᐃᑦᑎᐊᖁᓪᓗᒋᑦ ᐅᖃᐅᓯᕆᔪᒪᕙᓛᖅᑕᒃᑲ 

ᑕᐃᓐᓇᓗ ᐃᓕᓴᐃᔨᐅᑉ ᐊᑕᓂᐊ ᔩᓇ ᐲᓲ 

ᐅᐱᕐᖔᖃᑦᑎᐊᖁᓪᓗᒍ, ᓇᑦᑎᓕᐅᑉ ᐃᓕᓴᕐᕕᐊᓂ 

ᓴᓇᔨᑐᖃᓇᓘᒻᒪᑦ.  

 

ᐅᐱᕐᖔᖅᓯᐅᑦᑎᐊᖁᓪᓗᒋᑦ ᑕᓗᕐᔪᐊᕐᒥᐅᑕᑦ 

ᓄᑕᕋᓐᓃᑦ ᐱᕙᓪᓛᖅᑐᒋᑦ ᑲᒪᒋᔭᐅᑦᑎᐊᕐᓗᑎᓪᓗ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ, ᒥᔅᑕ ᓴᒻᒧᖅᑐᖅ. 

ᐋᓕᒃ ᓴᒻᒧᖅᑐᖅ. 

 

>>ᐃᓪᓚᖅᑐᑦ 

ᖁᔭᓕᓂᖅ ᓇᓂᔭᐅᑦᑎᐊᕐᓂᖓ ᐳᕋᐃᐊᓐ 

ᑯᓄᒃ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᓇᖏᖅᓯᔪᑎᖃᖅᑐᖓ ᑕᐃᒃᑯᐊ ᓂᖓᐅᓐᓂᒃ 

ᕿᓂᕆᐊᓚᐅᖅᓯᒪᔪᑦ ᓴᓂᕋᔭᒻᒥᐅᑕᑦ, 

ᐃᒡᓗᓕᖕᒥᐅᑕᑦ, ᒥᑦᑎᒪᑕᓕᖕᒥᐅᑕᑦ ᐊᒻᒪ 

ᓇᐅᔮᕐᒥᐅᑕᑦ.  

ᖁᔭᓕᒍᒪᑦᑎᐊᖅᑐᒋᑦ ᕿᓂᖅᑎᖏᑦ 

ᐊᒃᓱᕈᖅᑎᐊᖅᑐᑎᒃ ᕿᓂᓕᓚᐅᖅᓯᒪᖕᒪᑕ 

ᐱᖏᓐᓇᖅᑐᖃᖅᑎᓪᓗᒍ  

 

ᐊᒻᒪᓗ ᒥᓂᔅᑕ ᐹᓪ ᖁᐊᓴ ᐃᕝᕕᓪᓗ ᒥᔅᑕ ᐅᖃᖅᑎ, 

ᖁᔭᓕᔪᒪᑦᑎᐊᖅᑐᖓ ᓇᒧᑦ ᖃᐅᔨᓇᓱᒋᐊᔅᓴᖅ  

ᓇᓗᓕᖅᓯᒪᑎᓪᓗᖓ ᐅᖃᓪᓚᖃᑎᒋᖃᑦᑕᖅᑐᓯᓗ 

ᐊᒻᒪᓗ ᐅᖄᓚᐅᑎᕋᓛᒃᑯᑦ ᑎᑎᕋᖃᑦᑕᖅᑐᓯ 

ᐱᓚᐅᕋᔅᓯ.  

 

ᖁᔭᓐᓇᒦᒻᒪᕆᐊᓗᐃᑦ ᓄᓇᕗᑦᒥᐅᑕᑦ ᕿᓂᖅᑎᓂᒃ 

ᐃᑲᔪᑎᐊᕆᐊᖃᕆᐊᖃᕋᑦᑕ ᖁᔭᓕᑦᑎᐊᖅᑐᖓ 

ᑖᒃᑯᓂᖓ ᕿᓂᖅᑐᐊᓘᓚᐅᖅᑐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. (ᑐᓵᔨᑎᒍᑦ) 4. 

ᐅᖃᐅᓯᕐᓄᑦ ᐊᐱᖅᑯᑎᓄᑦ ᑭᐅᔪᑏᑦ. 5. 

(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᖁᕕᐊᓱᓪᓚᕆᑦᑐᖓ ᒫᓐᓇ ᐃᓕᓴᖅᓯᒍᓐᓇᕋᒪ 

ᐊᑕᐅᓯᐅᓐᖏᒻᒪᕆᑦᑐᒥᑦ ᑕᕝᕗᖓ ᐳᓛᕆᐊᖅᓯᒪᔪᓂᑦ 

ᒪᓕᒐᓕᐅᕐᕕᒻᒧᑦ, ᑖᒃᑯᐊ ᖃᐃᖃᑕᐅᓯᒪᒻᒪᑕ 

ᒪᓕᒐᓕᐅᕐᕕᔪᐊᕐᒥ ᐃᖅᑲᓇᐃᔭᕆᐅᖅᓴᔪᑦ  

 

ᑖᒃᑯᐊ ᐃᓅᓱᒃᑐᐃᑦ ᐊᓪᓚᕕᒻᒥ ᐃᖅᑲᓇᐃᔭᖅᑐᐃᑦ, 

ᒪᓕᒐᓕᐅᕐᕕᔪᐊᖓᓂᑦ ᑲᓇᑕᐅᑉ, ᐊᕐᕌᒍᑕᒫᑦ 

ᖃᐅᔨᓴᕆᐊᕐᓂᕐᒥᓂᒃ ᐊᑐᖅᑐᐃᑦ. 

 

ᑕᐃᒪ ᓈᑦᑎᓐᖑᔭᐅᓚᐅᖅᑐᒥ ᒥᓯᔅ ᐊᕐᓇᒃᑲᖅ 

ᐃᓚᒋᓪᓗᒍ ᐊᒻᒪ  



ᐊᐃᑉᐱᖅ, ᒪᐃ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᔅᑕ ᔪᐊᓇᓯ ᐃᓚᒋᓪᓗᒍᑦᑕᐅᖅ ᐊᐱᖅᓱᑕᐅᔪᒐᑦᑕ 

ᑖᒃᑯᓄᖓ ᐃᓕᓐᓂᐊᖅᑎᓄᑦ.  

 

ᑕᐃᔅᓱᒪᓂᓗ ᐅᓐᓄᑲᓐᓂᐅᑎᓪᓗᒍ ᐊᐱᖅᑯᑎᖏᓐᓂᑦ 

ᐅᖃᐅᓯᖃᕆᐊᒃᑲᓐᓂᕈᓐᓇᔪᒐᒪ ᓄᓇᕗᑦᒥ 

ᖃᐅᔨᒍᒪᓂᖃᖅᑐᕕᔾᔪᐊᕌᓘᒻᒪᑕ, ᐊᒻᒪᑦᑕᐅᖅ ᑕᒫᓂ 

ᐃᓕᓯᒪᔭᖏᓐᓂᑦ ᑕᐅᓄᖓ ᓇᔅᓴᖁᓇᖅᑑᒐᓗᐊᑦ 

ᒪᓕᒐᓕᐅᖅᑎᔪᐊᖑᔪᓄᑦ ᐋᑐᕚᒧᑦ.  

 

ᐅᖃᖅᑏ, ᓄᓇᕗᑦᒦᓂᕐᒥᓂᒃ ᓇᒻᒥᓂᖅ 

ᐊᑭᓕᖅᓱᐃᓗᑎ ᑭᒻᒥᕈᓕᐊᕐᓂᐅᓴᒻᒥᔪᐃᑦ, 

ᓄᓇᓕᕋᓛᖑᓂᖅᓴᒥᒃ ᑕᑯᓚᐅᖅᓯᒪᓛᕋᒥ, 

ᐊᑐᓚᐅᖅᓯᒪᓛᕋᒥᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑏ, ᑖᒃᑯᐊ ᑐᓐᖓᓱᒃᑎᓪᓚᕗᑦ:  

 

 ᒍᕋᒍᐊ ᕙᓕᕗ 

 

 ᔨᐊᓯᑲ ᕗᖅᓲ 

 

 ᓈᑕᓕ ᕗᕐᓇᐃ 

 

 ᕙᓂᓴ ᑯᐊᓕᐋᑯᕗ 

 

 ᑎᐅᕆᐊ ᑑᓯᑰᕙ 

 

 ᐸᑐᕆᓴ ᑐᐃᔪᓪ ᑖᓐᓇ ᒫᓂᑑᕙᐅᑉ 

ᒪᓕᒐᓕᐅᕐᕕᖓᓄᑦ ᐃᖅᑲᓇᐃᔭᓚᐅᖅᓯᒪᔪᖅ 

ᔨᐊᔾ ᕼᐃᒃᔅ ᐊᖏᔪᑦᑎᕐᒧᑦ;  

 

 ᐊᓚᒃᓴ ᒍᕆᐊᒡ 

 

 ᐹᔅᑲᐅᓪ ᓚᓚᕕᑏᒫᑎᓄ 

 

 ᒥᓯᐅᓪ ᒪᐃᐆᓪᓴᓚᕙᓐ, ᐊᒻᒪᓗ  

 

 ᑳᓐᔅᑖᓐᔅ ᓅ−ᐊᑳᑦ.  

 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓯᒍᑦ ᑐᓐᖓᓱᒃᑎᐊᕆᔅᓯ ᐃᓘᓐᓇᓯ. 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 

ᐊᑎᖁᑎᖃᓐᖏᓐᓇᒪ, ᑭᓯᐊᓂᓕ ᐅᕙᖓᑦᑕᐅᖅ 

ᑐᓐᖓᓴᐃᔪᒪᔪᖓ.  

 

(ᑐᓵᔨᑎᒍᑦ) ᖁᕕᐊᓱᓪᓚᕆᑦᑐᖓ 

ᑐᓐᖓᓱᒃᑎᑦᑎᒋᐊᔅᓴᖅ ᑕᕝᕗᖓ 

ᐳᓛᕆᐊᖅᓯᒪᖃᑕᐅᔪᒧᑦ ᐊᕙᓐᖓᕕᔾᔪᐊᕌᓘᖅᓯᒪᔪᒥᒃ 

ᑕᒪᐅᖓ. 

 

ᑖᓐᓇ ᔨᐅᕆ ᕘᑦ, ᐃᒻᒥᒃᑰᖅᑐᓂ 

ᒪᓕᒐᓕᐅᖅᑎᐅᖃᑕᐅᔪᖅ, ᐅᐊᓐᓇᖅᐸᓯᖓᓂᑦ. 

ᓇᒻᒥᓂᖅ ᐊᑭᓖᓪᓗᓂ ᑖᓐᓇ ᒥᔅᑕ ᕘᑦ ᑖᕙᙶᓗᒃ 

ᐋᔅᑐᕋᐃᓕᐊᒦᙶᖅᓯᒪᔪᖅ ᑕᒪᐅᖓ ᐅᑭᐅᖅᑕᖅᑐᒧᑦ 

ᒪᓕᒐᓕᐅᕐᕕᑎᓐᓂᑦ ᑕᑯᕋᓐᓈᕆᐊᖅᑐᖅᑐᓂ. ᒫᓐᓇ 

ᐱᓇᓱᐊᕈᓯᐅᓂᐊᖅᑐᒥᒃ ᒥᔅᑕ ᕘᑦ 

ᔨᐊᓗᓇᐃᕝᓕᐊᕐᓂᐅᓴᒻᒥᔪᖅ ᐃᓕᓴᔭᖅᑐᕐᓗᓂ 

ᒪᓕᒐᓕᐅᕐᕕᐅᖃᑎᑦᑎᓐᓂᒃ ᑖᕙᓂ 

ᖃᓄᐃᓕᐅᓲᖑᒻᒪᖔᑕᓕ. 

 

ᑖᓐᓇ ᐳᓛᖅᑎᖁᑎᐊᐱᑉᐳᑦ ᑐᓐᖓᓱᒃᑎᓪᓚᕗᑦ ᒥᔅᑕ 

ᕘᑦ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓯᒍᑦ ᑐᓐᖓᓱᑦᑎᐊᕆᑦᓯ.  

 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, 

ᒥᔅᑕ ᒪᑉᓴᓚᒃ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 



ᐊᐃᑉᐱᖅ, ᒪᐃ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 482 - 4(2): ᑐᓴᒐᒃᓴᖅ ᓇᐅᔮᓂ 

ᓄᑖᖅ ᑭᓈᓗᖃᕐᕕᒻᒧᑦ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓂᐊᖅᑕᕋ ᓄᓇᓕᓐᓄᑦ 

ᒐᕙᒪᖏᓐᓄᑦ ᒥᓂᔅᑕᐅᔪᖅ, ᒥᔅᑕ ᒪᐃᒃ. 

 

ᐅᖃᖅᑎᑦᑎᔩ, ᐃᒃᓯᕙᑎᓪᓗᑕ ᐊᐱᕆᓚᐅᖅᓯᒪᒐᒪ 

ᑖᓐᓇ ᓇᐅᔮᑦ ᑯᕕᑦᑕᕐᕕᖃᖏᒻᒪᑦ 

ᐊᐱᖅᑯᑎᒋᖃᑦᑕᓚᐅᖅᓯᒪᒐᒃᑯ ᑕᒪᓐᓇ ᒥᓂᔅᑕᒧᑦ, 

ᒥᓂᔅᑑᓚᐅᖅᑐᒧᑦ ᐊᒻᒪᓗ ᖃᑯᒍ 

ᓴᓇᔭᐅᒋᐊᕈᒪᒻᒪᖔᑦ ᐊᐱᖅᑯᑎᒋᕙᒃᖢᒍ.  

 

ᑕᐃᑲᓂ ᑭᐅᔭᐅᓂᕆᓚᐅᖅᑕᕋ ᒫᑦᓯ 12-ᒥ, 2015-

ᖑᑎᓪᓗᒍ ᑖᓐᓇ ᒥᓂᔅᑕ ᑭᐅᓚᐅᖅᓯᒪᒻᒪᑦ 

ᒥᓂᔅᑑᓚᐅᖅᑐᖅ ᐅᑕᖅᑭᔭᖃᓚᐅᕐᒪᑕᒎᖅ 

ᓚᐃᓴᓐᓯᒥᒃ ᐃᒪᕐᒧᑦ ᑕᒪᓐᓇ 

ᐱᒋᐊᖅᑕᐅᓂᐊᓵᕐᓂᖓᓂᒃ ᐅᑕᕿᔭᖃᓚᐅᖅᓯᒪᒻᒪᑕ.  

 

ᑕᐃᒪᓕ ᒥᓂᔅᑕ ᐊᐱᕆᔪᒪᔭᕋ ᑖᓐᓇᑭᐊᖅ 

ᓇᓃᓕᖅᐸ ᐱᐊᓂᒃᓯᒪᓕᖅᐳᖃᐃ ᓚᐃᓴᓐᔅ ᑕᐃᓐᓇ 

ᑭᓐᖒᒪᔭᐅᓚᐅᖅᓯᒪᔪᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑖᓐᓇ ᒪᓕᒐᓕᐅᖅᑎᐅᖃᑎᒐ ᑖᒃᓱᒥᖓ 

ᐊᐱᕆᒻᒪᑦ. ᑖᓐᓇ ᑕᐃᒫᑦᑎᐊᖅ ᑐᑭᓯᒍᒃᑯ 

ᐅᐊᑦᑕᖁᑕᐅᑎᖃᕝᕕᒃ ᐅᕝᕙᓗ ᐃᒥᖅᑕᐅᑎᖃᕝᕕᒃ. 

ᑖᓐᓇ ᑐᑭᓯᑦᑎᐊᖏᓐᓇᒃᑯ ᓇᓕᐊᓪᓚᕆᐅᒻᒪᖔᑦ 

ᒪᒥᐊᓇᐅᒐᓗᐊᖅ. ᓇᓗᓇᐃᕆᐊᑦᑎᐊᑲᓐᓂᖅᑲᒍ 

ᑖᓐᓇ ᑭᐅᓇᓱᐊᑦᑎᐊᕈᓐᓇᖅᑕᕋᓗᐊᕋ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᐃᕕᓕᒃᒧᑦ, 

ᑐᑭᓯᓇᑦᑎᐊᖅᑐᒥᒃ ᐊᐱᕆᑦᑎᐊᑲᐃᓐᓇᕈᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᔭᕋ, ᑭᓈᓗᒻᒧᑦ ᑯᕕᑦᑕᕐᕕᒃ ᐱᑕᖃᖏᒻᒪᑦ 

ᓇᐅᔮᓂ ᑯᕕᑦᑕᕐᕕᒻᒥᒃ. ᑖᒃᓱᒥᖓ ᐊᐱᖅᑯᑎᖃᑦᑐᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ  

ᓄᓇᓕᓐᓄ ᒐᕙᒪᒃᑯᓄᓪᓗ ᐱᔨᑦᑎᕋᖅᑎᑯᓐᓄᑦ, ᒥᔅᑕ 

ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᑖᓐᓇ 

ᐅᑎᕐᕕᒋᒋᐊᖃᕐᓂᐊᖅᑕᕋ ᐊᐱᖅᑯᑎᒋᔭᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐊᐱᖅᑯᑕᐅᔪᖅ 

ᖃᐅᔨᒋᐊᕈᒫᒻᒪᒍ ᑭᖑᓪᓕᕐᒥ ᑭᐅᔪᒫᕐᒪᒍ. 

ᑲᔪᓯᑐᐃᓐᓇᕐᓗᑕ. ᒪᓕᒐᓕᐅᖅᑎ ᐊᕐᕕᐊᕐᒧᑦ, ᒥᔅᑕ 

ᓴᕕᑲᑖᖅ. 

 

ᐊᐱᖅᑯᑦ 483 - 4(2): ᓂᕈᐊᖅᑎᑦᑎᓂᖅ 

ᓄᓇᓕᓐᓂ ᓄᓇᐃᑦ 

ᓂᐅᕕᐅᖅᑕᐅᑎᑕᐅᓂᒃᓴᖏᓐᓂᒃ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑖᒃᓱᒧᖓ ᓄᑖᒧᑦ ᒥᓂᔅᑕᒧᑦ ᑐᕌᖓᔪᑦ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᓐᓄᑦ.  

 

ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᐊᐱᖅᓱᖃᑦᑕᔪᒐᒃᑯ 

ᐅᑭᐅᒃᑯᑦ ᑲᑎᒪᕐᔪᐊᕐᓂᕆᕋᑖᓚᐅᖅᑕᑎᓐᓂᒃ 

ᐱᔾᔪᑎᖃᑦᑐᓂ ᐊᕐᕌᒍᒥ ᓄᓇᕘᒻᒥ 

ᓂᕈᐊᖅᑎᑦᑎᓂᐅᓛᖅᑐᒥᒃ. ᐊᐱᖅᑯᑎᖃᓪᓗᑎᒃ 

ᓄᓇᐃᑦ ᓂᐅᕕᐊᔅᓴᐅᖃᑦᑕᖁᔭᐅᒻᒪᖔᑕ ᓄᓇᓖᑦ 

ᓄᓇᖏᑦ. ᑖᓐᓇ ᓴᖅᑭᓚᐅᖅᓯᒪᒐᒃᑯ ᑕᖅᑭᓂᒃ 

ᖃᑦᑎᒻᒪᕆᓐᓂᒃᑭᐊᖅ ᐃᓱᒪᔅᓴᖅᓯᐅᕐᕕᖃᖅᓯᒪᓕᕐᖓᑦ 

ᑭᐅᔪᓐᓇᓂᐊᖅᑐᒋᓕᕋᒃᑯᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᑳ ᓇᓕᐊᒃ ᒐᕙᒪᒃᑯᑦ 

ᐱᓕᕆᕕᖓᓐ ᓂᕈᐊᖅᑎᑦᑎᔨᐅᓛᕐᒪᖔᑕ ᑖᒃᓱᒧᖓ 

ᐊᕐᕌᒎᓛᖅᑐᒥ. ᖁᔭᓐᓇᒦᒃ. 

 



ᐊᐃᑉᐱᖅ, ᒪᐃ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᓐᓄᑦ 

ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᔅᓱᒥᖓ ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ 

ᖁᕕᐊᒋᓪᓗᒍ. ᐊᐃᐳᕉᓪ 16, 2015-ᖑᑎᓪᓗᒍ 

ᑖᒃᑯᐊ ᒐᕙᒪᒃᑯᑦ ᐊᖏᔪᖅᑲᐅᑎᖏᑦ ᑖᔅᓱᒥᖓ 

ᓄᓇᓕᓐᓄᑦ ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ  

ᑎᓕᓯᓚᐅᖅᑐᑦ ᑖᔅᓱᒥᖓ ᓂᕈᐊᖅᑐᓕᕆᓂᕐᒧᑦ 

ᑲᒪᔨᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪᓕ ᖃᐅᔨᒪᓕᕋᑦᑕ ᑖᒃᑯᐊ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ 

ᓂᕈᐊᖅᑎᑦᑎᔨᐅᓛᕐᖓᑕ ᓄᓇᐃᑦ ᐱᓪᓗᒋᑦ. ᑖᓐᓇ 

ᐅᖃᐅᓯᕆᖃᑦᑕᖅᓯᒪᒻᒥᒐᒃᑯ ᓄᓇᓖᑦ, ᓄᓇᒥ 

ᐊᑐᖅᑐᐊᖅᑏᓪᓗ ᑕᐃᒃᑯᐊ ᑕᐃᒪ 

ᐋᖅᑮᔨᐅᒋᐊᖃᕐᓂᐊᖅᑐᒋᔪᒐᑦᑎᒍ ᑭᒃᑯ 

ᓂᕈᐊᕈᓐᓇᓂᐊᕐᒪᖔᑕ ᓄᓇᒥ ᓂᕈᐊᕈᑎᖃᓕᖅᑲᑕ. 

ᑖᒃᑯᐊ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ 

ᐋᖅᑮᓯᒪᓕᖅᑲᑦ ᑭᒃᑯᑦ ᓂᕈᐊᖃᑕᐅᒍᓐᓇᓛᕐᒪᖔᑕ 

ᓄᓇᒥ ᓂᕈᐊᕈᑎᖃᓕᖅᑲᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᓄᓇᓕᓐᓂᑦ ᒐᕙᒪᒃᑯᓄᓪᓗ ᐱᔨᑦᑎᕋᖅᑎᑯᓐᓄᑦ, ᒥᔅᑕ 

ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦ, ᐅᖃᖅᑎᑦᑎᔩ. 

ᑖᓐᓇ ᓇᓗᓇᐃᑦᑎᐊᕆᐊᑲᓂᕐᓗᒍᖃᐃ 

ᓂᕈᐊᖅᑎᑦᑎ, ᐃᓛᒃ ᓂᕈᐊᕐᓂᐅᓚᐅᖅᑐᖅ 

ᐱᔾᔪᑎᒋᓪᓗᒍ ᓄᓇᐃᑦ ᒥᔅᓵᓄᑦ, ᑕᒪᒃᑯᐊ 

ᕼᐋᒻᓚᐅᔪᑦ ᓄᓇᖁᑎᖏᑕ ᐃᓗᐊᓃᑦᑐᑦ. ᑖᒃᑯᐊ 

ᐊᖏᖃᑎᒌᒍᑏᑦ ᓄᓇᕘᑖᕈᑎᒥᓂᕐᓄᑦ ᒪᓕᑦᑐᒋᑦ 

ᓂᕈᐊᕐᓂᖅᑕᖃᕆᐊᖃᓚᐅᖅᓯᒻᒪᒻᒪᑦ 1995-

ᖑᑎᓪᓗᒍ, ᐊᐃᐳᕉᓪ 10, ᐊᕐᕉᒍᓄᑦ 20-ᓄᑦ ᑖᓐᓇ 

ᑕᐃᒪᐃᓕᖓᓂᐊᖅᓯᒪᓪᓗᓂ. ᑕᒪᑐᒪᓂ ᐊᐃᐳᕉᓪ 

10, 2015 ᓈᒻᒪᓯᔭᐅᓚᐅᕐᖓᑦ, ᑖᒃᑯᐊ 

ᐊᖏᖃᑎᒌᒍᑏᑦ ᒪᓕᑦᑐᒋᑦ ᒪᓕᒋᐊᖃᕐᖓᑕ, 

ᑖᓐᓇᓗ ᐊᑐᕆᐊᖃᖅᑐᓂ.  

 

ᑕᐃᒪ ᑖᒃᑯᐊ ᒐᕙᒪᒃᑯᑦ ᑖᒃᑯᓂᖓ ᓄᓇᓕᓐᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᖅᑎᒃᑯᑦ ᑎᓕᓯᓚᐅᕐᒪᑕ 

ᑕᒪᒃᑯᐊ ᐸᕐᓇᑕᐅᖁᓪᓗᒋᑦ ᖃᓄᖅ ᓂᕈᐊᕐᓂᖅ 

ᑐᑭᖃᕐᓂᐊᕐᒪᖔᖅ, ᑭᓇᓗ ᓂᕈᐊᕈᓐᓇᓂᐊᕐᒪᖔᖅ, 

ᖃᖓᒃᑯᓗ ᓂᕈᐊᕐᓂᖅᑕᖃᓛᕐᒪᖔᖅ, ᐊᒻᒪᓗ 

ᖃᓄᑎᒋ ᑐᓴᐅᒪᑎᑦᑎᒐᓱᓐᓂᕐᒥᑦ ᑕᖅᑲᒃᑯᓂᖓ 

ᐱᓕᕆᓂᖅᑕᖃᕐᓂᐊᕐᒪᖔᖅ. ᑕᒪᒃᑯᐊ ᒫᓐᓇᐅᔪᖅ 

ᐸᕐᓇᑕᐃᓐᓇᑦᑎᐊᖑᔪᑦ, ᐅᖃᕈᓐᓇᖅᑐᖔ ᑕᐃᒫᒃ 

ᑭᐅᔪᓐᓇᖅᑐᖓᓗ. ᒫᓐᓇ ᐸᕐᓇᓂᒻᒦᒻᒪᑕ, 

ᐊᑐᐃᓐᓇᕈᖅᓴᓂᕐᒦᑦᑐᑦ ᒫᓐᓇ 

ᐱᔭᕇᖅᓯᒪᑦᑎᐊᓕᖅᑲᑕ ᑖᒃᑯᐊ ᐅᖃᐅᓯᕆᕋᑖᖅᑕᒃᑲ  

ᓇᓗᓇᓐᖏᑦᑐᖅ ᖃᓄᖅ ᓂᕈᐊᕐᓂᖅ ᑕᒪᔅᓱᒧᖓ 

ᑐᕿᖃᓪᓚᕆᓛᕐᒪᖔᖅ ᓄᓇᖁᑎᒋᔭᐅᔪᓄᑦ 

ᕼᐋᒻᓚᒃᑯᓐᓄᑦ, ᕼᐋᒻᓚᐅᓪᓗ ᓄᓇᖁᑎᖏᑕ 

ᐃᓗᐊᓃᑦᑐᓄᑦ. 

 

ᑖᓐᓇ ᐱᔾᔪᑎᒋᓪᓗᒍ ᐅᖃᖅᑎᑦᑎᔩ. ᒫᓐᓇ 

ᐊᐱᖅᑯᑎᒋᔭᖓ ᑭᐅᒻᒪᕆᒍᓐᓇᓐᖏᑕᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᒻᒪᖄ, ᖁᔭᓐᓇᒦᖅᐸᕋ ᒥᓂᔅᑕ ᒥᔅᓯᐊᖏᑦᑎᐊᖅᑐᓂ 

ᓱᓕᒻᒪᑦ ᐸᕐᓇᐃᓂᐊᕐᓂᕐᒥᓂᒃ ᓯᕗᓂᒃᓴᒧᑦ. 

ᑖᒃᑯᐊᖃᐃ ᐸᕐᓇᐃᑕᐅᑎᒋᖁᓐᓇᐅᒐᓗᐊᖅ ᒫᑦᓯ 

2016 ᕿᓚᒥᕈᓗᒃ ᖃᐃᓂᐊᓕᕐᒥᒻᒪᑦ. ᑕᐃᒪᓕ 

ᓂᕈᐊᕇᖅᐸᑕ ᓄᓇᓕᓐᓂ ᐊᑐᓂ ᑭᒃᑯᑦ 

ᓂᕈᐊᕐᓂᐊᕐᒪᖔᑕ ᓇᓗᓇᐃᖅᓯᓂᐊᖅᐹᑦ ᐊᑐᓂ 

ᓄᓇᓕᓐ ᓄᓇᐃᓇᑯᓗᒻᒥᓄᑦ ᓂᕈᐊᕈᑎᖃᕐᓂᐊᖅᐸᑦ, 

ᐅᕝᕙᓘᓐᓃᑦ ᓄᓇᕗᑦᓕᒫᕌᓗᒻᒧᑦ ᑐᕌᖓᓂᐊᖅᐸᑦ 

ᓂᕈᐊᕈᑎᒋᔭᖏᑦ? ᐅᕙᓘᓐᓃᑦ ᐋᒡᒐ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓄᑦ ᐊᒻᒪ 

ᒐᕙᒪᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒻᒪᑦ. ᑖᒃᑯᐊᖏᓛᒃ 

ᒥᓂᔅᑕᐅᖃᑎᒃᑲ ᐊᒻᒪᓗ ᑲᑎᒪᔩᑦ ᒥᓂᔅᑕᖏᑦ 

ᑎᓕᓯᓯᒪᒻᒪᑕ ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑎᑯᓐᓂᑦ ᑖᒃᑯᐊᓗ ᓄᓇᓕᓐᓂᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᖅᑎᒃᑯᑦ ᑖᒃᑯᓂᖓ 

ᓯᕗᓕᖅᑎᐅᑉ ᐊᓪᓚᕕᖓᓂᑦ 

ᐱᓕᕆᖃᑎᖃᕆᐊᖃᖅᑐᑕ ᐊᒻᒪ 

ᐃᖅᑲᖅᑐᐃᕕᓕᕆᔨᒃᑯᓐᓂᑦ. 



ᐊᐃᑉᐱᖅ, ᒪᐃ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᑦᑕᐅᖅ ᑖᒃᑯᐊ ᑕᒪᓐᓇ ᓂᕈᐊᖅᑐᓕᕆᓂᖅ 

ᐸᕐᓇᓯᒪᓂᖓ ᒫᓐᓇ ᑲᔪᓯᒋᐊᖅᓯᒪᔪᖅ 

ᐅᖃᕈᓐᓇᖅᑐᖓ. ᑖᒃᑯᐊ ᓄᓇᕗᑦ ᑐᓐᖓᕕᒃᑯᓪᓗ 

ᐊᒻᒪᓗ ᓂᕈᐊᖅᑐᓕᕆᔨᒃᑯᑦ ᓄᓇᕗᑦᒥ ᑕᒪᒃᑯᐊ 

ᓂᕈᐊᕈᑕᐅᒐᔭᖅᑐᐃᑦ ᖃᓄᖅ ᐅᖃᐅᓯᖅᑕᖏᑦ 

ᑐᑭᖃᕋᔭᕐᒪᖔᑕ ᐊᒻᒪᓗ ᖃᓄᖅ 

ᐋᖅᑭᓱᖅᓯᒪᓂᖃᕋᔭᕐᒪᖔᑕ. ᑕᐃᒪ ᑕᒪᐅᓇ 

ᐱᓕᕆᖃᑎᒌᑦᑎᐊᖅᑐᐃᑦ ᒫᓐᓇᐅᔪᖅ. ᑕᐃᒪ ᑕᒪᒃᑯᐊ  

ᒫᓐᓇ ᐊᐱᖅᑯᑏᑦ ᑭᐅᔪᓐᓇᖏᓐᓇᒃᑭᑦ ᓇᓛᒍᑦ. 

ᑕᒪᒃᑯᐊ ᐋᖅᑭᓱᖅᐸᓪᓕᐊᓂᕐᒥᒃ ᑐᑭᑖᖅᐸᓪᓕᐊᓂᕐᒥᒃ  

ᐸᕐᓇᑕᐅᓂᕐᒥᒃ ᐱᓕᕆᔭᐅᒻᒪᑕ. ᑕᒪᓐᓇ 

ᐱᔭᕇᖅᓯᒪᓕᖅᑲᑦ ᐊᐅᔭᐅᓂᐊᖅᑐᖅ 

ᑭᐅᔪᓐᓇᖅᓯᔪᒪᒐᓗᐊᕐᒥᔪᖓ ᐊᐱᖅᑯᑎᒋᔭᖓᓂᒃ. 

ᒫᓐᓇ ᐃᖅᑲᓇᐃᔮᖑᒻᒪᑕ ᑭᓯᐊᓂ 

ᐱᓕᕆᐊᖑᓪᓗᑎᐅᒐᓗᐊᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 484 - 4(2): ᖃᓄᐃᓕᖓᓂᖓ 

ᐃᕐᓂᓱᒃᓰᓂᖅ ᓄᓇᕗᒻᒥ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕᒧᑦ 

ᐊᐱᕆᒍᒪᔪᖓ. 

 

2008-ᖑᑎᓪᓗᒍ ᓄᓇᕗᑦᒥ ᒪᓕᒐᓕᐅᕐᕕᒃ ᑖᒃᑯᐊ 

ᐊᓂᒍᖅᑎᑦᑎᓚᐅᖅᓯᒪᒻᒪᑕ ᐃᕐᓂᓱᒃᓰᓂᕐᒧᑦ 

ᒪᓕᒐᕐᒥᒃ. ᑖᓐᓇ ᒪᓕᒐᐅᔪᖅ ᕿᓂᓚᐅᖅᑐᖅ 

ᐱᐅᓂᖅᓴᒥᒃ ᓇᔾᔨᔪᓂᒃ ᐃᕐᓂᓱᒃᓰᖃᑦᑕᖁᓪᓗᒋᑦ 

ᐊᖏᕐᕋᕆᔭᖏᓐᓂ ᐃᕐᓂᓱᒃᓰᔪᓐᓇᓂᐊᕐᖓᑕ 

ᐱᖃᓯᐅᔾᔨᓗᑎᓪᓗ ᐃᓄᐃᑦ ᖃᐅᔨᒪᔭᑐᑎᖃᖏᓐᓂᒃ 

ᐃᕐᓂᓱᒃᓰᓂᕐᒧᑦ.  

 

ᐃᕐᓂᓱᖅᓰᕖᑦ ᒪᑐᐃᖅᑕᐅᓚᐅᖅᓯᒪᔪᑦ ᓄᓇᓕᓐᓂ 

ᐊᕐᕕᐊᓂᒃ, ᑲᖏᖅᖠᓂᕐᒥ ᐊᒻᒪᓗᒃᑕᐅᖅ 

ᓄᓇᕗᑦᒥᐅᑦ ᓄᓇᖁᑎᖏᑦ ᐅᓄᖅᑐᐊᓗᐃᑦ 

ᓂᕆᐅᓐᓂᖃᑦᑎᐊᓚᐅᕐᒪᑕ ᓄᓇᓕᓐᓂ 

ᐃᕐᓂᖃᑦᑕᕐᓂᐊᓕᕐᓂᖏᓐᓂᒃ. ᒥᓂᔅᑕ 

ᑐᓴᖅᑎᑦᑎᔪᓐᓇᖅᐹ ᖃᓄᐃᓕᖓᓕᖅᐸ ᓄᓇᕗᑦᒥ 

ᐃᕐᓂᓱᒃᓰᓂᕐᒥᒃ ᐱᔨᑦᓯᕈᑕᐅᖃᑦᑕᖅᑐᑦ ᐱᓪᓗᒍ 

ᖃᑦᓰᓪᓗ ᐃᕐᓂᓱᒃᓰᕖᑦ ᐊᐅᓚᓂᖃᑉᐸᑦ ᓄᓇᕗᑦᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᑦᑎᐊᕙᒃ. 

ᑖᒃᑯᐊᖏᓛᒃ ᐅᓪᓗᒥ ᐊᑐᐃᓐᓇᐅᕙᑦᑐᑦ 

ᐃᕐᓂᓱᒃᓰᔨᐅᕙᑦᑐᑦ ᑕᒫᓂ ᑲᖏᖅᖠᓂᕐᒥ ᐊᒻᒪᓗ  

ᐃᖃᓗᒃᑑᑦᑎᐊᕐᒥ ᑕᐃᑲᓂ ᐃᖅᑲᓇᐃᔭᖅᑎᖃᑦᑐᒍᑦ 

ᒫᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᔭᓐᓂᒃ ᐃᓕᑲᐃᓐᓇᓂᐊᖅᐸᕋ. ᒥᓂᔅᑕ 

ᑭᐅᒻᒪᑦ ᐃᓚᖓᓐᓂᒃ ᐊᐱᖅᑯᑎᒪ.  

 

ᐅᖃᖅᑏ, ᑭᒡᒐᖅᑐᐃᔨ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂ ᑲᑎᒪᑎᑦᑎᓚᐅᕐᒪᑕ 

ᑐᓴᐅᒪᑎᑦᑎᓂᕐᒧᑦ ᓲᕐᓗ ᑕᐃᒃᑯᐊ ᐃᕐᓂᓱᒃᓰᕕᓐᓂᒃ 

ᐱᖃᓐᓂᖅᓴᐅᖁᓪᓗᒋᑦ ᓇᔾᔨᔪᓂᓪᓗ 

ᑲᒪᖃᑦᑕᓂᖅᓴᐅᖁᓪᓗᒋᑦ ᖃᐅᑕᒫᖅᓯᐅᑎᖏᓐᓂᒃ. 

ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᖅ ᑕᐃᒃᑯᐊ 

ᐃᕐᓂᓱᒃᓰᔨᐅᔪᑦ ᖃᓄᐃᓕᐅᕐᓗᑎᒃ ᓇᔾᔨᔪᓂᒃ 

ᑲᒪᓂᖅᓴᐅᖃᑦᑕᕈᓐᓇᕐᒪᖔᑕ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐊᓐᓂᐊᖃᓐᓇᖏᑦᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊᖏᓛᒃ ᐃᖅᑲᓇᐃᔭᖅᑎᐅᕙᑦᑐᑦ 

ᑖᒃᑯᓂᖓ ᓄᓇᓖᓐᓂᒃ ᒪᕐᕉᓐᓂᒃ ᐱᓗᐊᖅᑐᒥᒃ 

ᐃᑲᔪᑦᑎᐊᐸᑦᑐᑦ ᐊᒻᒪᓗ ᐃᕐᓂᓱᒃᓰᑎᐊᖅᐸᑦᑐᑎᒃ. 

ᐃᓕᓐᓂᐊᕐᕇᑦᑎᐊᖅᓯᒪᓪᓗᑎᓪᓗ ᐊᒻᒪᓗ 

ᐃᓕᓴᕆᔭᐅᑦᑎᐊᖅᓯᒪᔭᕆᐊᖃᑉᐸᒻᒪᑕ ᑕᐃᒫᒃ 

ᑲᒪᓂᐊᖅᑲᑕ. ᑖᒃᑯᐊ ᓱᓕ ᕿᓂᕋᓗᐊᖅᑐᒍᑦ 

ᐃᖅᑲᓇᐃᔭᖅᑎᓴᒃᑲᓂᕐᓂᒃ. ᓲᓕ ᓄᖅᑲᔾᔮᖏᑦᑐᖅ 

ᑕᒪᓐᓇ ᑲᔪᓯᑦᑎᐊᑲᓐᓂᖁᓇᐅᒐᓗᐊᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒥᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᕼᐃᒃᔅ. 

 



ᐊᐃᑉᐱᖅ, ᒪᐃ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᓇᓗᓇᐃᖅᓯᖃᐅᒻᒪᑦ ᕿᓃᓐᓇᐅᔭᖃᑦᑕᕐᒪᑕᒎᖅ 

ᐃᕐᓂᓱᒃᓰᔨᓂᒃ. ᐃᕐᓂᓱᒃᓰᔩᑦ 

ᐃᓕᓴᕆᔭᐅᓯᒪᔭᕆᐊᖃᕐᖓᑕ ᓄᓇᕗᑦᒥ 

ᑲᑎᒪᔨᕋᓛᖏᑕ. ᓄᓇᕗᑦᒥ 

ᐃᓕᓴᕆᔭᐅᓯᒪᔭᕆᐊᖃᕐᒪᑕ ᐃᕐᓂᓱᒃᓰᔪᓐᓇᖁᓪᓗᒋᑦ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᑦᓯᐅᕙᑦ  

ᐊᑎᓕᐅᖅᑕᐅᓯᒪᔪᑦ ᐃᕐᓂᓱᒃᓰᔪᓐᓇᖅᑐᑦ ᓄᓇᕗᑦ 

ᐃᓗᐊᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪᐃᓛᒃ ᖁᓕᓂᒃ ᐃᖅᑲᓇᐃᔮᓂᒃ 

ᐊᑐᐃᓐᓇᖃᑦᑎᑦᑎᒐᓗᐊᖅᑐᒍᑦ ᑭᓯᐊᓂ ᓱᓕ 

ᑎᓴᒪᓂᖅᑲᐃ ᕿᓂᒃᑲᓂᖅᑐᒍᑦ. ᑖᓐᓇ ᐅᓪᓗᒥ 

ᖃᐅᔨᒪᔭᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ. 

 

ᐊᐱᖅᑯᑦ 485 - 4(2): ᐃᓄᖃᓐᖏᑦᑐᑦ 

ᐃᖅᑲᓇᐃᔭᖅᑎᓄᑦ ᐃᔨᓗᒃᓴᐃᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᐊᐱᖅᑯᑎᒃᓴᒃᑲ ᑐᕌᖅᑎᑦᑐᒪᓪᓗᒋᑦ ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᐅᔪᒧᑦ.  

 

ᑕᐃᒪ ᒥᓂᔅᑕ ᐃᖅᑲᐅᒪᖕᒪᑦ ᐅᑭᐅᖅ ᐅᕙᓂ 

ᒪᓕᒐᓕᐅᕐᕕᐅᑉ ᐃᓗᐊᓂ ᑮᓇᐅᔭᓂᑦ $20 ᒥᓕᐊᓐ 

ᐃᓚᒋᐊᕈᑎᓂᒃ ᐊᖏᓚᐅᖅᓯᒪᒐᑦᑕ. ᑖᒃᑯᐊ ᑮᓇᐅᔭᑦ 

ᐊᑐᖅᑕᐅᓂᐊᖅᖢᑎᒃ ᓄᑖᓄᑦ ᐃᖅᑲᓇᐃᔭᖅᑏᑦ 

ᐃᒡᓗᒃᓴᖏᓐᓄᑦ. ᑕᐃᔅᓱᒪᓂ ᑕᐃᒃᑯᐊ 

ᑐᓴᖅᑎᑕᐅᔾᔪᓯᐊᕗᑦ ᐃᒪᓐᓇ 

ᐅᖃᐅᓯᖃᓚᐅᖅᓯᒪᖕᒪᑕ ᐃᓚᖏᑦ ᐃᓚᖓᒍᑦ 

ᑕᐃᒧᖔᕐᓚᒍᐊᐃᑦ, “ᐱᓕᕆᐊᕆᒋᐊᕐᓂᐊᕐᓗᒋᑦ 

ᐃᓱᒫᓗᓇᐃᓐᓇᖅᑐᑦ ᐃᓚᖃᖅᖢᑎᒃ ᒪᑯᓂᖓ, 

ᐃᖅᑲᓇᐃᔭᖅᑏᑦ ᐃᒡᓗᖃᑎᒌᒋᐊᖃᖃᑦᑕᕐᓂᖏᑦ 

ᐊᒻᒪᓗ ᐃᖅᑲᓇᐃᔮᒃᓴᑦ ᐊᑯᓂᐊᓗᒃ 

ᐃᓐᓄᓚᐅᖅᓯᒪᓐᖏᑦᑐᑦ. ᑕᒪᒃᑯᐊᓗ ᖃᓄᖅ  

ᓄᓇᓕᖕᓂ ᐊᒃᑐᐃᓂᖃᖅᓯᒪᖕᒪᖔᑕ 

ᖃᐅᓯᔭᖅᑕᐅᖃᓯᐅᔾᔭᐅᓂᐊᖅᑐᑦ”. ᑕᐃᒧᖔᕇᖅᐸᕋ.  

 

ᐅᖃᖅᑏ, ᒥᓂᔅᑕ ᖃᐅᔨᒪᑦᑎᐊᕐᒪᑦ ᑕᒪᓐᓇ 

ᐊᑯᓂᒻᒪᕆᐊᓗᒃ ᐅᕙᓂ ᐃᒡᓘᑉ ᐃᓗᐊᓂ 

ᐅᖃᐅᓯᕆᖃᑦᑕᖅᓯᒪᒐᒃᑯ ᐃᓱᒫᓘᑎᒋᓯᒪᓪᓗᒍᓗ. 

ᒥᓂᔅᑕ ᐊᐱᕆᔪᒪᔭᕋ ᐅᓪᓗᒥ, ᖃᓄᖅ ᑕᒪᑐᒪ  

ᒥᒃᓵᓄᑦ ᑐᓴᖅᑎᒋᐊᕈᓐᓇᓕᖅᐱᑎᒍᑦ ᐱᓗᐊᖅᑐᒥᑦ 

ᑖᒃᑯᐊ ᐃᖅᑲᓇᐃᔭᖅᑏᑦ ᐃᓐᓄᒍᓐᓇᙲᓐᓇᐅᔭᖅᑐᑦ 

ᐱᓪᓗᒋᑦ, ᖃᓄᐃᓕᐅᕆᐊᖅᓯᒪᓕᖅᐱᓯᐅᒃ ᑕᒪᓐᓇ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᑲᒪᔪᖅ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᐅᓪᓗᒥ ᐅᖃᕈᓐᓇᖅᑐᖓ ᑖᒃᑯᐊ 

ᐊᐱᖅᑯᑎᒋᔭᖓ $20 ᒥᓕᐊᓐ ᐱᔾᔪᑎᒋᓪᓗᒍ 

ᑖᒃᑯᓄᖓ ᐃᖅᑲᓇᐃᔭᖅᑎᑦ 

ᐃᓪᓗᖁᑎᒋᓂᐊᖅᑕᖏᓐᓄᑦ. ᒫᓐᓇ ᑕᐃᑲᓂ 2016 

ᐃᓗᐊᓂ ᓇᓗᓇᐃᖅᑕᐅᔪᒫᖅᑐᑦ 

ᓇᒧᓐᖓᕐᓂᐊᕐᒪᖔᑕ, ᐅᓪᓗᒥᒧᑦ ᓱᓕ ᑲᒪᒋᔭᐅᒻᒪᑦ 

ᐱᓕᕆᕕᒋᔭᒻᒪ ᓱᓕ ᑲᒪᒋᒻᒪᒍ ᐱᐊᓂᒃᓯᒪᓐᖏᒻᒪᑦ 

ᐱᔭᕆᐊᖁᖅᑐᒻᒪᑦ ᓱᓕ ᑕᕝᕘᓇ ᑖᔅᓱᒧᖓ 

ᐅᖃᐅᑎᔪᓐᓇᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩᑐᖅ 

ᐊᐱᕆᓚᐅᓐᖓ ᐊᐱᖅᑯᑎᒐ ᑐᑭᓯᓇᕆᐊᒃᑲᓐᓂᕐᓗᒍ 

ᐊᐱᕆᖁᓚᐅᓐᖓᑐᖅ ᑖᔅᓱᒥᖓ 

ᐊᐱᖅᑯᑎᒋᓐᖏᑦᑎᐊᖅᑕᓐᓄᑦ ᑭᐅᔭᐅᒐᒪ.  

 

ᐊᐱᕆᓇᓱᒃᑲᓗᐊᖅᑐᖓ ᑕᐃᒃᑯᐊ ᑕᐃᔅᓱᒪᓂ $20 

ᒥᓕᐊᓐ ᐊᖏᓚᐅᖅᓯᒪᒐᑦᑎᒍᑦ, ᐆᒥᖓᓕ 

ᐊᐱᕆᓇᓱᒃᑲᓗᐊᖅᑐᖓ. ᑕᐃᔅᓱᒪᓂ ᑐᓴᖅᑎᑦᑎᒐᔅᓯ 

ᐅᖃᓚᐅᖅᓯᒪᒐᔅᓯ ᒪᑯᐊᒎᖅ 

ᑕᑯᓇᒃᑕᐅᖃᓯᐅᔾᔭᐅᓂᐊᖅᑐᑦ, ᐃᖅᑲᓇᐃᔮᑦ 

ᐃᓐᓄᓚᐅᖅᓯᒪᓐᖏᑦᑐᑐᖄᓗᐃᑦ, ᑕᒪᒃᑯᐊᓗᒎᖅ 

ᑕᑯᓇᒃᑕᐅᖃᓯᐅᔾᔭᐅᓂᐊᖅᑐᑦ. 

ᐊᐱᖅᑯᑎᒋᓇᓱᕋᑖᖅᐸᕋ ᑖᓐᓇᑐᐊᖅ,  

ᐃᖅᑲᓇᐃᔮᑦ ᐃᓐᓄᒍᓐᓇᖏᑦᑐᐊᓗᐃᑦ 

ᐃᓐᓄᓚᐅᖅᓯᒪᓐᖏᑦᑐᐊᓗᐃᑦ. 

 

ᖃᓄᖅ ᖃᓄᐃᓕᐅᕆᐊᖅᓯᒪᓕᖅᐱᓯᐅᒃ? 

ᑖᔅᓱᒥᖓᑐᐊᑦᑎᐊᖅ, $20 ᒥᓕᐊᓐ 

ᐃᓱᒪᒋᓐᖏᓚᐅᑲᒃᖢᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᑦᒧ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᐅᔪᖅ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐅᖃᖅᑎᑦᑎᔩ, 

ᑐᑭᓯᓐᓇᑦᑎᐊᕈᒪᒐᓗᐊᖅᐳᖓ 

ᑐᑭᓯᓐᓇᑦᑎᐊᕆᐊᕐᓂᐊᖅᐸᕋ. ᒪᕐᕈᐃᓕᖓᔫᔭᓚᐅᕐᒪᑦ 

ᐅᐊᑦᑎᐊᖅ ᐊᐱᖅᑯᑎᖃᖅᐸᓪᓕᐊᓕᓵᖅᑎᓪᓗᒍ $20 

ᒥᓕᐊᓐ ᐊᐱᖅᑯᑎᖃᕈᐃᓚᐅᕋᒃᑯᑦ ᐄᑯᓗᒃ.  

 

ᐅᖃᖅᑎᑦᑎᔩ, ᑕᒪᓐᓇ ᐃᓪᓗᑦ ᐃᓄᖃᓐᖏᑦᑐᑎᒃ 

ᐃᓄᖃᙲᓐᓇᕐᓂᕋᖅᑕᖏᑦ 

ᒥᑦᑎᒪᑕᓕᖕᒥᑐᐃᓐᓇᐅᓐᖏᑦᑐᖅ ᐃᒪᓐᓇᓂᑦ ᓄᓇᓖᑦ 

ᐃᓚᖏᑦ ᑕᒪᓐᓇᑦᑕᐅᖅ ᑕᐃᒪᓐᓇᐃᑦᑑᔪᖅ. ᑭᓯᐊᓂ 

ᐅᖃᖅᑎᑦᑎᔩ, ᐅᖃᐅᑎᔪᓐᓇᕋᒐ ᐅᕙᒍᑦ 

ᐃᒡᓗᓕᕆᔨᕐᔪᐊᑎᒍᑦ ᐃᓚᖓᒍᑦ 

ᐱᔪᓐᓇᕐᓂᖃᓐᖏᑕᖅᑎᓐᓂ, 

ᐊᐅᓚᒃᑐᓇᓐᖏᑕᑦᑎᓐᓂᒃ ᐱᔾᔪᑎᖃᖅᑐᑎᒃ 

ᐃᓐᓄᒍᓐᓇᖏᑦᑐᑦ. ᐱᓕᕆᕖᑦ ᐊᓯᖏᑦ ᐅᕝᕙᓘᓐᓃᑦ 

ᐆᑦᑑᑎᖃᕐᓗᖓ ᓄᓇᓕᓐᓂᑦ ᒐᕙᒪᒃᑯᓂᓪᓗ 

ᐱᔨᑦᑎᖅᑎᑯᓘᓐᓃᑦ ᐱᓕᕆᖃᑎᒋᓗᒋᑦ ᑕᒪᓐᓇ 

ᑲᒋᔭᐅᔭᕆᐊᖃᖅᑕᕐᓂᖓ. 

 

ᐅᕙᒍᑐᐃᓐᓇᖅ ᐃᒡᓗᓕᕆᔨᕐᔪᐊᑯᑐᐃᓐᓇᐅᓗᑕ 

ᐃᓚᖓᒍᑦ ᓯᕗᒧᐊᒍᓐᓇᑕᓐᖏᓇᑦᑕ ᑖᒃᑯᐊ 

ᐃᓄᖃᓐᖏᑦᑐᑦ ᐱᔾᔪᑎᒋᓪᓗᒋᑦ, ᐊᓯᖏᑦ ᐱᔾᔪᑕᐅᔪᑦ 

ᐅᕙᒃᑯᑦ ᐱᓕᕆᕕᒻᒪ ᓯᓚᑖᓂ 

ᑲᒪᒋᔭᐅᔭᕆᐊᖃᖃᑦᑕᑎᓪᓗᒋᑦ ᑕᐃᒪᓐᓇᐃᑎᓪᓗᒍ, 

ᑕᐃᒪ ᐃᓚᖏᑦ ᐊᑯᓂᐊᔮᖅᐳᖅ 

ᐃᓄᖃᓐᖏᖃᑦᑖᖅᑑᔭᖅᐳᑦ ᐊᒥᓱᓂᒃ 

ᐱᔾᔪᑎᖃᑕᖅᑎᓪᓗ. ᓇᓕᐊᓪᓚᕆᒃ ᑕᐃᑲᓂ 

ᓄᓇᓕᖁᑎᒋᔭᖓᓂᑦ ᒥᑦᑎᒪᑕᓕᖕᒥᒃ ᓇᓕᐊᓪᓚᕆᒃ 

ᓱᓇ ᐱᔾᔪᑕᐅᓪᓚᕆᑉᐸ ᐊᔾᔨᒌᓐᖏᑑᒻᒪᑕ.  

 

ᐅᖃᖅᑎᑦᑎᔩ, ᑕᒪᒃᑯᐊ 

ᑐᑭᓯᒋᐊᑎᐊᑲᓐᓂᕈᓐᓇᖅᑐᒋᑦ ᒥᑦᑎᒪᑕᓕᖕᒧᑐᐊᖅ 

ᐊᐱᖅᑯᑎᖃᖅᑎᓪᓗᒍ ᐃᓄᖃᓐᖏᑦᑐᑦ ᓱᓇᒧᑦ 

ᐃᓄᖃᓐᖏᖃᑦᑖᖅᐸᑦ? ᐱᓕᕆᐊᓴᓘᕝᕙ 

ᐃᓐᓄᐸᓪᓕᐊᖏᒻᒪᑕ.  

ᐊᔾᔨᒌᓐᖏᑑᒻᒪᑕᐃᓛᒃ ᑕᒪᔅᓱᒥᖓ ᓇᓗᓇᐃᕈᒌᔭᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᒻᒪ ᑭᖑᓪᓕᖅᐹᖅ, 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑏ, 

ᖃᐅᔨᒪᓇᕐᒪᑦ ᐊᒻᒪᓗ ᓇᓗᓇᓐᖏᖦᖢᓂ 

ᒥᑦᑎᒪᑕᓕᖕᒥᓗ ᐊᒻᒪᓗ ᐊᓯᖏᓐᓂ ᓄᓇᓕᖕᓂ 

ᖃᐅᔨᒪᔪᖓ ᖁᕕᐊᓱᖏᓪᓚᕆᖕᓇᖃᑦᑕᖅᑐᖅ 

ᒐᕙᒪᒃᑯᑦ ᐃᒡᓗᖁᑎᖏᑦ 

ᐃᓐᓄᓚᐅᖅᓯᒪᖏᑦᑐᐊᓘᑎᓪᓗᒋᑦ ᐊᕐᕌᒍᓄᑦ 

ᐅᓄᖅᑐᒻᒪᕆᐊᓗᖕᓄᑦ.  

 

ᓄᓇᓕᖕᓂ ᐅᕝᕙ ᐃᓄᑐᐃᓐᓇᖅᑎᒍᑦ 

ᐃᒡᓗᑭᒃᓴᐃᓐᓇᐅᔮᓗᒃᑎᓪᓗᑕ. ᐅᖃᕈᓐᓇᖅᑐᖓ 

ᒥᑦᑎᒪᑕᓕᖕᒥ ᐃᒻᒪᖃ 8 – 10 ᑕᒫᓂ ᐃᒡᓗᑦ 

ᐃᓐᓄᓚᐅᖅᓯᒪᖏᑦᑐᑦ ᐊᕐᕌᒍᓄᑦ 16, ᒥᑦᑎᒪᑕᓕᖕᒥ 

ᑕᕝᕙ ᐃᒡᓗᑭᒃᓴᖅᑐᐊᓗᕗᒍᑦ. 

 

ᐊᒻᒪᓗ ᐅᖃᕋᓱᖃᑦᑕᖅᓯᒪᒐᒪ 

ᐃᓱᒪᒃᓴᖅᓯᐅᕈᑕᐅᔪᓐᓇᕐᒪᖔᑦ ᑖᒃᑯᐊ 

ᐃᓐᓄᒍᓐᓇᖏᑦᑐᐊᓗᐃᑦ ᐃᓄᑐᐃᓐᓇᕐᓄᑦ 

ᐅᕙᑦᑎᓐᓄᑦ ᐃᒡᓗᑖᕆᔭᐅᕙᓪᓕᐊᔪᓐᓇᖏᒻᒪᖔᑕ 

ᐃᓱᒪᒃᓴᖅᓯᐅᕈᑕᐅᔪᓐᓇᕐᒪᖔᑦ ᑕᒪᓐᓇ 

ᐃᒡᓗᑭᒃᓴᖅᑐᐊᓗᒐᑦᑕ ᐃᓄᑐᐃᓐᓇᖅᑎᒍᑦ. ᑕᒪᓐᓇ 

ᐃᓱᒪᒃᓴᖅᓯᐅᕈᑎᒋᒋᐊᖅᓯᒪᓕᖅᐱᓯᐅᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᑲᒪᔪᖅ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ. ᐊᐱᖅᑯᑎᖓ ᐊᐱᖅᑯᑎᑦᑎᐊᕙᐅᒻᒪᑦ. 

ᐅᖃᖅᑎᑦᑎᔩ ᑕᒪᓐᓇ ᐊᐱᖅᑯᑎᖓ 

ᐃᓱᒪᔅᓴᖅᓯᐅᕈᑎᒋᓯᒪᓕᖅᐱᑎᒍᖄ ᒪᑯᓄᖓ 

ᐱᓕᕆᔨᑦᑎᓐᓄᑐᐃᓐᓇᐅᖏᑦᑐᖅ ᐃᓄᑐᐃᓐᓇᕐᓄᑦ 

ᓄᓇᓕᒻᒥ ᑲᒪᒋᔭᐅᔪᓐᓇᕐᒪᖔᑕ. ᐅᖃᖅᑎᑦᑎᔩ, 

ᑖᒃᑯᐊ ᐊᖏᖃᑎᒌᒍᑎᒋᓯᒪᔭᕗᑦ ᐃᓪᓗᓂᒃ 

ᐱᓕᕆᔨᑦᑎᓐᓄᑦ ᑐᕌᖓᔪᓂᒃ ᐃᓚᖏᑦ 

ᓇᒻᒥᓂᕆᔭᐅᑉᓗᑎᒃ ᐊᒻᒪᓗ ᐃᓚᖏᑦ ᐅᕙᒍᑦ 

ᒐᕙᒪᐅᓪᓗᑕ ᓇᒻᒥᓂᕆᑉᓗᑎᒍ ᑭᓯᐊᓂ 

ᐃᓚᖏᑦᑕᐅᖅ ᐊᑐᖅᑐᐊᖅᖢᑕ  

2681 

ᓇᒻᒥᓂᖃᑦᑑᔪᓂᒃ, private sector-

ᓂᕋᖅᑕᐅᔪᑎᒍᓪᓗᓐᓃᑦ. ᑕᒪᓐᓇ 

ᐃᖅᑲᓇᐃᔭᖅᑎᑎᓐᓄᑦ, ᐱᓕᕆᔨᑉᑎᓐᓄᑦ 

ᐃᑉᓗᖃᑉᑎᑦᑎᓂᖅ ᐱᔾᔪᑎᒋᓪᓗᒍ ᑖᓐᓇ ᐅᑯᓄᖓ 

ᐃᓄᑐᐃᓐᓇᕐᓄᑦ ᓄᓇᓕᒻᒥᐅᑕᑐᐃᓐᓇᕐᓄᑦ 

ᐃᖅᑲᓇᐃᔭᖅᑎᓄᑦ ᐃᓪᓗᒋᔭᐅᔪᖅ ᒐᕙᒪᒃᑯᓐᓂᒃ 

ᐃᖅᑲᓇᐃᔭᖅᐅᓐᖏᒃᑲᓗᐊᖅᑎᓪᓗᒍ 

ᐊᑐᖅᑕᐅᔪᓐᓇᕋᔭᖅᐹ? 

 

ᑐᑭᓯᓐᓂᕈᒃᑯ ᑖᑉᓇ ᐊᐱᖅᑯᑎᒋᔭᕋ. ᐅᖃᖅᑎᑦᑎᔩ, 

ᑕᒪᓐᓇ ᑎᐊᓐᓇᐃᑦᑐᒥᒃ ᓱᓕ ᐅᕙᖓ ᓇᒻᒥᓂᖅ 

ᐅᖃᐅᔾᔭᐅᓯᒪᖏᓐᓇᒪ ᐱᓕᕆᕕᒋᔭᕋ ᑕᒪᑉᓱᒥᖓ 

ᑕᑯᕆᐊᕋᔭᕐᒪᖔᑦ. ᒫᓐᓇᒧᑦ ᑭᐅᔪᓐᓇᖏᑉᐸᕋ ᑖᓐᓇ 

ᑭᕼᐃᐊᓂ ᑕᒪᑦᓱᒥᖓ ᓱᓕ ᐅᖃᐅᓯᖃᖅᓯᒪᖏᓇᑦᑕ 

ᑖᒃᑯᓄᖓ ᐃᖅᑲᓇᐃᔭᖅᑎᐅᖏᑦᑐᓄᑦ 

ᐃᖅᑲᓇᐃᔭᖅᑎᓄᑦ ᐃᓪᓗᖁᑎᐅᒐᓗᐊᖅᑎᓪᓗ 

ᐊᑐᖅᑕᐅᔪᓐᓇᖅᐹ ᓄᓇᓕᐅᑉ ᐃᓗᐊᓂ. ᑕᒪᓐᓇ 

ᕼᐅᓕ ᑕᑯᓚᐅᖅᓯᒪᖏᓇᒃᑯ ᑕᐃᒪᐃᑉᑐᒧᑦ 

ᐸᕐᓇᒃᓯᒪᓂᐊᕐᒪᖔᑉᑕ. ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᖒᑦ, ᒥᓯᔅ 

ᐊᕐᓇᒃᑲᖅ. 

 

ᐊᐱᖅᑯᑦ 486 - 4(2): ᐊᑦᑐᐃᓂᖓ 

ᒐᕙᒪᑐᖃᒃᑯᑦ ᑮᓇᐅᔭᖅᑑᑎᒃᓴᖓᑦ 

ᑐᓚᑦᑕᕐᕕᓕᕆᓂᕐᒧᑦ ᓄᓇᕗᒻᒥ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᐊᐱᖅᑯᑎᒋᓂᐊᖅᑕᕋ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᑖᓐᓇ ᒥᓂᔅᑕᕆᔭᐅᔪᖅ ᖃᐅᔨᒪᑦᑎᐊᑐᔅᓴᐅᔪᖅ 

ᓄᓇᕗᑦᒥᐅᑦ ᐱᖁᑎᕐᔪᐊᓂᒃ 

ᐱᑕᖃᖏᓗᐊᖅᑐᔪᐊᕐᒪᕆᐊᓗᒻᒪᑦ ᓲᕐᓗ 

ᑐᓚᑦᑕᕐᕕᓐᓂᒃ. ᐅᑭᐅᒃᑯᑦ ᑲᑎᒪᕐᔪᐊᕐᓂᖃᑦᑎᓪᓗᑕ 

ᖁᕕᐊᓱᓚᐅᖅᑐᖓ ᑖᓐᓇ ᒥᓂᔅᑕ ᐅᓂᒃᑲᐅᓯᖃᒻᒪᑦ 

ᐊᒃᓱᕉᑎᖃᖅᓯᒪᓂᕋᖅᖢᓂ ᑲᓇᑕᐅᑉ 

ᒐᕙᒪᒃᑯᖏᓐᓂᓪᓗ ᐊᔭᐅᖅᑐᐃᓇᓱᒃᖢᓂ 

ᑮᓇᐅᔭᖅᑖᖅᑎᑕᐅᔪᓐᓇᓂᐊᕐᒪᑕ ᑕᒪᒃᑯᓄᖓ 

ᐱᖁᑎᕐᔪᐊᓄᑦ ᐊᑐᖅᑐᔅᓴᐅᑕᐅᓂᐊᖅᑐᓂᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᑦᓯᓂᒃ ᓄᑖᓂᒃ 

ᑮᓇᐅᔭᓂᒃ ᐃᓚᓕᐅᔾᔨᓯᒪᓕᕐᒪᖔᖏᑦ 

ᑕᖅᑭᐅᓚᐅᖅᑐᒥ ᑲᓇᑕᐅᑉ ᒐᕙᒪᒃᑯᖏᑕ ᑮᓇᐅᔭᑦ 

ᐊᑐᕈᒫᓐᓂᐊᖅᑐᓂᒃ ᐱᓕᕆᑎᓪᓗᒋᑦ ᓄᓇᕗᑦᒥ 

ᐊᑐᖅᑐᔅᓴᐅᑕᐅᓂᐊᖅᑐᓂᒃ ᐱᖁᑎᕐᔪᐊᓄᑦ? 

ᖁᔭᓐᓇᒦᒃ, ᐅᖃᖅᑏ.   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓐ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᒥᔅ ᐊᕐᓇᒃᑲᖅ ᐊᐱᕆᒻᒪᑦ. 

ᖃᐅᔨᒪᔪᔅᓴᐅᕗᖅ ᑖᓐᓇ ᒥᔅ ᐊᕐᓇᒃᑲᖅ ᐱᖓᓱᓂᒃ 

ᑐᒃᓯᕋᐅᓯᐅᖅᓯᒪᒐᑦᑕ ᑲᓇᑕᐅᑉ ᒐᕙᒪᒃᑯᖏᑕ 

ᑮᓇᐅᔭᓕᕆᔨᖏᓐᓂᒃ $300 ᒥᓕᐊᓐ ᐃᒡᓗᒃᓴᓄᑦ, 

$200 ᒥᓕᐊᓐ ᐆᒪᖅᑯᑎᓕᕆᔨᒃᑯᓐᓄᑦ 

ᓄᑖᕈᕆᐊᖅᑎᑕᐅᒍᓐᓇᓂᐊᕐᒪᑕ ᐊᒻᒪᓗ ᑕᐃᒃᑯᐊ 

ᐊᑭᓕᒃᓴᖅᑖᕆᔪᓐᓇᖅᑕᕗᑦ ᐅᓄᕐᓂᖏᑦ 

ᑭᓪᓕᓕᐅᖅᑕᐅᓯᒪᓂᖓ 

ᐸᐅᓐᖓᕆᐊᖅᑕᐅᑲᓐᓂᖁᓪᓗᒍ $750 ᒥᓕᐊᓄᑦ. 

ᐊᐃᑦᑖᖑᒐᓗᐊᖅ ᐊᑭᓕᒃᓴᖃᕈᓐᓇᕐᓂᕕᒃ ᑭᓪᓕᖓ 

ᐊᑭᑦᑐᕆᐊᖅᑕᐅᑐᐃᓐᓇᓚᐅᖅᑐᖅ  $650 ᒥᓕᐊᓄᑦ. 

ᑖᒃᑯᐊ ᓱᓕ ᐱᓕᕆᐊᕆᔭᐅᕙᓪᓕᐊᔪᑦ ᐅᓪᓗᒥᒧᑦ 

ᑎᑭᒃᖢᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᕝᕙ 

ᐊᐱᖅᑯᑎᒋᑲᓂᕐᓂᐊᖅᑕᕋ, ᐅᖃᖅᑲᐅᒐᕕᑦ ᑖᓐᓇ 

$650 ᒥᓕᐊᓐ ᐃᓕᔭᐅᓚᐅᕐᒪᑦ 

ᐊᑭᓕᔅᓴᖅᑖᕈᑎᒋᔪᓐᓇᖅᑕᕗᑦ. ᐅᓪᓗᒥ 

ᓴᖅᑭᑦᑎᐊᖅᑐᖓ ᒪᓕᒐᓕᐅᕐᕕᒻᒧᑦ 

ᐅᓂᒃᑲᐅᓯᕆᔭᐅᓚᐅᖅᓯᒪᔪᖅ ᓄᓇᕗᑦᒥ 

ᐅᔭᕋᓐᓂᐊᕐᓂᓕᕆᓂᖅ ᑲᑎᒪᒃᔪᐊᕈᑎᒋᔭᐅᑎᓪᓗᒍ. 

ᐅᖃᖅᓯᒪᓪᓗᑎᑦ ᐃᖃᓗᓐᓂᑦ ᑐᓚᒃᑕᕐᕖᑦ 

ᐱᐅᓯᒋᐊᖅᑕᐅᑉᐸᑦ ᑭᓯᐊᓂ ᓄᓇᕗᑦᒥᐅᑦ 

ᓄᓇᓕᖁᑎᖏᓐᓄᑦ ᐃᑲᔫᑕᐅᔪᓐᓇᕐᓂᐊᕐᒪᑕ.  

 

ᒥᓂᔅᑕ ᓇᓗᓇᐃᕆᔪᓐᓇᖅᐹ  ᑮᓇᐅᔭᓕᕆᔨᒃᑯᑦ 

ᑲᑎᒪᔨᖏᑦ ᐊᑐᕈᓐᓇᕐᓂᐊᕐᒪᖔᑕ ᑖᒃᑯᐊ 

ᐃᓚᔭᐅᔪᓂᒃ ᑐᓚᑦᑕᕐᕕᓕᐅᕈᑎᒃᓴᓄᑦ ᐃᖃᓗᓐᓂ, 

ᐊᓯᑦᑎᓐᓄᑦ ᓄᓇᓕᐅᔪᓄᑦ ᐃᑲᔪᕈᑕᐅᔪᓐᓇᕐᓂᖓ 

ᒪᓕᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᐲᑕᓴᓐ.  

 



ᐊᐃᑉᐱᖅ, ᒪᐃ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ, ᐊᒻᒪᓗ ᖁᔭᓐᓇᒦᖅᑐᒍ ᒥᓯᔅ ᐊᕐᓇᒃᑲᖅ 

ᐃᖃᓗᓐᓄᑦ ᑐᓚᑦᑕᕐᕕᒻᒥᑦ ᑐᒃᓯᕌᖃᕐᒪᑦ.  

 

>>ᐃᓪᓚᖅᑐᑦ 

 

ᑕᒫᓂ ᐱᖁᑎᔪᐊᕐᓂᑦ ᐱᔭᐅᔪᒪᔪᑦ 

ᐅᓄᖅᑐᔪᐊᒪᕆᐊᓘᒻᒪᑕ, ᕕᓕᐊᖏᓐᓃᑐᔅᓴᐅᔪᑦ 

ᑕᐃᒃᑯᐊ ᐱᔭᐅᔪᒪᔪᑦ ᐱᖁᑎᔪᐊᑦ, ᐊᒻᒪᓗ 

ᐃᖅᑲᓇᐃᔭᖃᑎᒋᖃᑦᑕᕐᒥᔭᒃᑲ ᐅᑯᐊ 

ᒥᓂᔅᑕᐅᖃᑎᒃᑲ ᑐᒃᓯᕋᐅᑎᓂᑦ ᐲᓐᓇᖃᑦᑕᕋᑦᑕ 

ᑕᖅᑳᖓᑦ, ᖃᐃᑦᑎᕕᐅᔭᕌᖓᑦᑕ ᐅᐱᓐᓇᕋᓂ 

ᑮᓇᐅᔭᓕᕆᔨᒃᑯᑦ ᐱᓕᕆᕕᖓ 

ᐃᓱᒪᔅᓴᖅᓯᐅᕈᑎᒋᖃᑦᑕᖅᑕᖓ, ᐊᒻᒪᓗ 

ᐃᓱᒪᒋᓯᓐᓈᖅᑐᒋᑦ ᑕᐃᒃᑯᐊ 

ᐊᑭᓕᔅᓴᖅᑖᕆᔭᐅᔪᓐᓇᖅᑐᑦ ᒐᕙᒪᒃᑯᓐᓄᑦ, 

ᑭᓪᓕᓕᐅᖅᑕᐅᓯᒪᓂᖓᓗ, ᑕᕝᕙᓐᖓᑦ 

ᐊᖏᖅᑕᐅᕙᓪᓕᐊᓂᐊᕐᓂᖓ 

ᐊᑐᓕᖅᐸᓪᓕᐊᑎᑕᐅᖃᑦᑕᖅᑐᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐊᐱᖅᑯᑎᒋᓂᐊᖅᑕᓐᓅᑐᐃᓐᓇᕆᕗᖓ. 

 

ᔫᓂ 2009-ᖑᑎᓪᓗᒍ ᑮᓇᐅᔭᓕᕆᔨᒃᑯᑦ ᒥᓂᔅᑕᖓ 

ᑮᓇᐅᔭᑦ ᐃᓚᒋᐊᕈᑎᓄᑦ ᓴᖅᑭᑎᓚᐅᖅᓯᒪᔪᖅ 

$925,000 ᓴᓂᕝᕙᐃᖁᔨᓪᓗᓂ ᐃᖃᓗᓐᓂ 

ᑐᓚᒃᑕᕐᕕᒃ ᐸᕐᓈᕆᔭᐅᔪᓐᓇᕐᓂᐊᕐᒪᑦ 

ᑎᑎᕋᐅᔭᖅᑕᐅᓗᓂᓗ, ᐊᒻᒪ ᑖᓐᓇ 

ᓈᒻᒪᒃᓯᓕᖅᑕᐅᓯᒪᓗᓂ ᐃᖃᓗᒻᒥᐅᑦ 

ᐅᒥᐊᖃᖅᑐᖁᑎᖏᓐᓄᑦ ᐊᐅᓪᓚᐅᔨᔨᓂᓪᓗ. ᑭᓯᐊᓂ 

ᑖᒃᑯᓄᖓ ᐊᑐᖅᑐᔅᓴᓂᑦ ᑕᐃᒪᓐᖓᓂᑦ ᓄᑖᓂᑦ 

ᑮᓇᐅᔭᓂᑦ ᑕᑯᓚᐅᖅᓯᒪᓐᖏᑦᑐᒍᑦ, ᐅᖃᖅᑏ.  

 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᐊᐅᓚᑎᖃᑦᑕᖅᑐᖅ 

ᒐᕙᒪᒃᑯᑦ ᐃᒻᒥᒃᑰᖅᑐᓪᓗ ᑲᑐᔾᔨᖃᑎᒌᒧᑦ 

ᐊᑐᐊᒐᕐᓂᑦ. ᑖᓐᓇ ᐊᑐᖅᑕᐅᔪᓐᓇᖅᑐᖅ, 

ᐊᑐᖅᑕᐅᓂᐊᖅᑐᖅ  

ᒥᕝᕕᒻᒥᑦ ᓴᓇᓂᐊᖅᑎᓪᓗᒋᑦ. ᑕᐃᒪ ᒐᕙᒪᒃᑯᑦ, 

ᐃᒻᒥᒃᑰᖅᑐᓪᓗ ᑲᑐᔾᔨᓗᑎᒃ ᐃᖅᑲᓇᐃᔮᖃᕈᓐᓇᖅᐹ 

ᓄᑖᒥ ᑐᓚᒃᑕᕐᕕᒻᒥᑦ ᓴᓇᔪᓐᓇᕐᓂᐊᕐᒪᑕ ᐃᖃᓗᓐᓂ? 

ᖁᔭᓐᓇᒦᒃ. ᐄᖑᕙᓘᓐᓃᑦ, ᐋᒡᒐᓘᓐᓃ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᓲᕐᓗᓕ 

ᓯᓚᒃᑐᖅᓴᕐᕕᒻᒥ ᐃᓕᓐᓂᐊᖅᑐᐊᓗᒃᑎᒍᑦ ᑕᐃᒪᓐᓇ 

ᐊᐱᖅᓱᖅᑕᐅᕙᓪᓕᐊᔪᖓ, ᒥᔅ ᐊᕐᓇᒃᑲᖅ 

ᖃᐅᔨᒪᔪᖅ. ᑖᓐᓇ ᑐᒃᓯᕋᐅᑦ ᖃᐃᑕᐅᑉᐸᑦ 

ᐃᓱᒪᔅᓴᖅᓯᐅᕈᑎᒋᔭᐅᔪᓐᓇᑎᐊᖅᑐᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ.  

 

ᐊᐱᖅᑯᑦ 487 - 4(2): ᐃᑲᔫᑎᑦ ᓄᓇᕗᒻᒥ 

ᓯᕗᓂᒃᓴᒃᑯᓐᓄᑦ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᓲᑎᔅᓴᖃᕋᒪ ᓯᕗᓕᖅᑎᑎᓐᓄᑦ, ᒐᕙᒪᓕᕆᔨᒃᑯᑦ 

ᒥᓂᔅᑕᖓᓄᑦ.  

 

ᐅᖃᖅᑎᑦᑎᔩ, ᐅᖃᖃᐅᑎᓪᓗᖓ ᒪᓕᒐᓕᐅᖅᑎᐅᑉ 

ᐅᖃᐅᓯᖏᓐᓂᑦ, ᓄᓇᕗᑦ ᓯᕗᓂᒃᓴᕗᒃᑯᑦ ᐃᓐᓇ 

NS-ᖑᓂᕋᖅᑕᐅᕙᑦᑐᖅ ᐊᒃᓱᒻᒪᕆᐊᓗᒃ 

ᐊᑦᑐᐃᓂᖃᖅᓯᒪᒻᒪᑕ ᓄᓇᕗᑦᒥᐅᓄ 

ᐱᒋᐊᓚᐅᖅᓯᒪᒻᒪᑕᓂ, ᐊᕐᕌᒍᐃ 30 

ᐊᓂᒍᖅᓯᒪᔪᓂᑦ, ᐊᒻᒪᓗ ᖁᔭᓐᓇᒦᕈᒪᒋᕙᕋ 

ᖁᕕᐊᒋᓪᓗᒍᓗ ᓯᕗᓕᖅᑎᕗᑦ ᑕᐅᓄᖓ 

ᑲᑎᒪᕕᔪᐊᖅᑎᓪᓗᒋᑦ ᐅᓂᒃᑳᕆᐊᖅᑐᓚᐅᕐᒪᑦ.  

 

ᐅᔾᔨᕆᔭᐅᖁᕙᕋ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 

ᑭᖑᓪᓕᕐᒥ ᐃᑲᔪᖅᓰᓚᐅᕐᒪᑕ NS-ᑯᓐᓂᑦ 

ᐃᓕᓐᓂᐊᖅᑐᓕᕆᔨᒃᑯᑎᒍᑦ. ᑮᓇᐅᔭᓂᑦ 

ᐊᐃᑦᑐᐃᓪᓗᑎᒃ, $75,000-ᓂᑦ 2013-14 

ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂᑦ. ᒥᓂᔅᑕ 

ᐊᐱᕆᔪᒪᔭᕋ ᐅᖃᐅᓯᖃᕈᓐᓇᖅᐸ ᖃᓄᖅ 

ᒐᕙᒪᒋᔭᕗᑦ ᐃᑲᔪᖅᓯᓯᒪᒃᑲᓂᕐᒪᖔᑕ  



ᐊᐃᑉᐱᖅ, ᒪᐃ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᑦ ᓯᕗᓂᒃᓴᕗᒃᑯᓐᓂᑦ ᑕᐃᔅᓱᒪᓂᓂᑦ 2013-

14-ᖑᑎᓪᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᒐᕙᒪᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ 

ᐊᐱᖅᑯᑎᑦᑎᐊᕚᓘᒻᒪᑦ. ᐅᖃᖅᑏ, ᑕᐃᑯᖓ ᐃᐳᕈ 

27-ᐸᐅᑎᓪᓗᒍ ᐅᐸᖃᑕᐅᓚᐅᖅᓯᒪᔪᖓ 30-ᓂᒃ 

ᐊᕐᕌᒍᓂᒃ ᐃᖏᕐᕋᓯᒪᓕᖅᑎᓪᓗᒍ ᓄᓇᕗᑦ 

ᓯᕗᓂᒃᓴᕗᑦ. ᓱᓕᔪᖅ ᑕᐃᑲᓃᑎᓪᓗᖓ 

ᓄᓇᓯᐅᑎᑦᑎᐊᕚᓗᒻᒥᒃ ᐊᑐᓚᐅᖅᓯᒪᒻᒪᑕ 

ᐱᐅᔪᐊᓘᔪᔅᓴᐅᒻᒪᑦ ᑕᐃᓐᓇ. 

 

ᖃᐅᔨᒪᒋᓪᓗᖓ ᑕᐃᒃᑯᐊ 

ᐃᓕᓐᓂᐊᕈᑎᒋᔭᐅᖃᑦᑕᖅᑐᑦ ᓄᓇᕗᑦ ᓯᕗᓂᒃᓴᕗᒥ 

ᓇᒥᓕᒫᖅ ᐃᓕᓴᕆᔭᐅᓯᒪᔪᑦ ᐋᒑᓐᑯᐊᓐ 

ᓯᓚᑦᑐᖅᓴᕐᕕᖓ ᐊᖅᑯᑎᒋᔭᐅᓪᓗᓂ. ᐃᓄᓐᓄᑦ 

ᑐᕌᖓᓪᓗᓂ ᑖᓐᓇ ᐃᓕᓐᓂᐊᕐᕈᑎᔅᓴᖅ 

ᐋᖅᑭᒃᑕᐅᓚᐅᖅᓯᒪᔪᖅ. ᑕᐃᒃᑯᐊᓗ 

ᐃᓕᓐᓂᐊᕐᕈᑎᒋᔭᐅᖃᑦᑕᖅᑐᑦ ᑕᐃᒪᓐᖓᓂᒃ 1985-

ᒥᓂᒃ ᓴᖅᑭᑎᑕᐅᖃᑦᑕᖅᑐᑦ ᐊᖅᑯᑎᒋᔭᐅᓪᓗᑎᒃ 

ᑮᓇᐅᔭᖅᑖᖅᑎᑕᐅᑦᑎᐊᖃᑦᑕᖅᑐᑦ ᑐᓐᖓᕕᒃᑯᓐᓄᑦ 

ᐊᒻᒪᓗ ᐊᕕᑦᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. 

ᑲᔪᓯᑦᑎᐊᑐᕐᔪᐊᕐᒪᕆᐊᓗᒃ. ᑕᐃᒃᑯᐊ ᓄᓇᕗᑦ 

ᓯᕗᓂᒃᓴᕗᑦ ᑕᐃᒃᑯᐊᓗ ᐃᓕᓴᖅᑐᑦ 

ᐃᓕᓐᓂᐊᕈᑎᖃᖃᑦᑕᖅᖢᑎᒃ ᓄᓇᑖᕐᓂᕐᒧᑦ 

ᐊᖏᕈᑎᓂᒃ ᐃᓄᐃᑦ ᐊᑐᖃᑦᑕᓚᐅᖅᓯᒪᔭᖏᑦ 1 

ᐊᒻᒪ 2, ᐅᓪᓗᒥ ᐊᑐᖅᑕᐅᓕᖅᑐᑦ ᐃᓄᓐᓄᑦ, 

ᐃᓄᐃᑦ ᖃᓪᓗᓇᐅᔭᕆᐅᔅᓴᕐᓂᖅ, 

ᖃᕆᓴᐅᔭᓕᕆᓂᖅ, ᐃᖅᑲᓇᐃᔭᕐᓂᒧᓪᓗ ᑐᕌᖓᔪᑦ.  

 

ᐅᖃᖅᑏ, ᖃᑦᓯᓂᒃ ᑮᓇᐅᔭᓂᒃ ᐅᕝᕙᓗᓐᓃᑦ 

ᐃᑲᔫᑎᓂᒃ ᑐᓂᓯᖃᑦᑕᕐᒪᖔᑦ 

ᓇᓗᓇᐃᖅᓯᔪᓐᓇᖏᑦᑐᖓ ᑭᓯᐊᓂ ᐅᖃᖅᑏ, 

2014-15 ᐊᕐᕌᒍᐊᓂ ᐃᓕᓴᖅᑏᑦ 

ᑮᓇᐅᔭᖅᑖᕈᑎᒋᖃᑦᑕᖅᑕᖏᑦ ᐊᑐᖅᖢᒋᑦ 

$725,000-ᓂᒃ ᑐᓂᓯᓯᒪᓕᖅᑐᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᔾᔨᕆᔭᐅᒃᑲᓐᓂᖁᒋᕙᕋ ᑖᒃᑯᐊ NS-ᑯᑦ 

ᖃᐅᔨᓴᕋᑖᓚᐅᖅᑎᓪᓗᒋᑦ 

ᐃᓕᓐᓂᐊᕐᕆᐊᓚᐅᖅᓯᒪᔪᕕᓂᕐᓂᒃ 181-ᓗ 

ᑭᐅᓚᐅᖅᓱᑎᒃ. ᐊᒻᒪ ᑕᐃᒃᑯᓇᓐᖓᑦ ᑭᐅᔪᕕᓂᕐᓂᒃ 

ᐊᒥᓱᑲᓪᓚᒻᒪᕇᑦ ᒫᓐᓇᐅᓕᖅᑐᖅ ᓄᓇᕗᑦ 

ᒐᕙᒪᒃᑯᖏᓐᓂᒃ ᐃᖅᑲᓇᐃᔭᓕᕐᒪᑕ. ᒥᓂᔅᑕ 

ᐃᓱᒪᔅᓴᖅᓯᐅᖅᓯᒪᕚ ᐱᓕᕆᖃᑎᖃᕈᒪᓂᕋᓪᓗᓂ 

NS-ᑯᓐᓂᒃ ᐱᓕᒻᒪᔅᓴᖅᑎᑕᐅᓗᑎᒃ ᐃᖅᑲᓇᐃᔮᔅᓴᓄᑦ 

ᑐᕌᒐᒋᐊᓕᖅᑎᑕᐅᓂᐊᕐᓗᑎᒃ ᐃᓄᓐᓂᒃ 

ᐃᖅᑲᓇᐃᔭᖅᑎᖃᕐᓂᕐᒧᑦ 

ᐊᒥᓱᓐᖑᖅᑎᑕᐅᒋᐊᒃᑲᓐᓂᖁᓪᓗᑎᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᒐᕙᒪᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢ ᐊᐱᖅᑯᑎᒋᒻᒪᒍ. 

ᐅᖃᖅᑏ, ᒐᕙᒪᐅᓪᓗᑕ ᑎᑎᕋᖅᓯᒪᔪᖅ 23 

ᓄᓇᑖᕐᓂᕐᒧᑦ ᐊᖏᕈᑏᑦ ᐃᓗᓕᖏᓐᓃᑦᑐᖅ 

ᐊᑐᖅᖢᒍ ᐃᓄᐃᑦ ᐅᓄᕐᓂᖏᑦ ᐳᓇᓐᑎᖏᑎᒍᑦ 

ᑕᐃᒪᓐᓇᑎᒋᑦ ᐅᓄᖅᑎᒋᔪᑦ ᐃᖅᑲᓇᐃᔭᕆᐊᓖᑦ 

ᓄᓇᕗᑦᒥ. 50-ᐳᓴᓐᑎᒦᒻᒪᑦ ᒫᓐᓇ 

ᐅᓄᒃᑲᓐᓂᕆᐊᓕᐅᒐᓗᐊᑦ.  

 

ᐃᖅᑲᓇᐃᔭᖃᑎᒋᒍᑦᑎᒃᑯᑦ ᑕᐃᒃᑯᐊ. ᑕᒪᓐᓇ 

ᕿᒥᕐᕈᓇᒃᑕᐅᔪᓐᓇᖅᑐᖅ ᐊᒻᒪᓗ ᐊᑎᓕᐅᓚᐅᕋᑦᑕ 

ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ, 

ᓄᓇᕗᑦ ᒐᕙᒪᒃᑯᖏᓪᓗ, 

ᐃᖅᑲᑦᑐᐃᕕᒃᑎᒎᖅᑎᑦᑎᓇᓱᐊᕐᓂᖅ ᑕᐃᓐᓇ 

ᐃᓱᓕᓚᐅᖅᓯᒪᒻᒪᑦ ᐊᖏᕈᑎᒋᔭᐅᒻᒪᑦ ᐊᒻᒪᓗ 

ᓄᓇᕗᑦ ᑐᓐᖓᕕᒃ $255 ᒥᓕᐊᓂᒃ 

ᑮᓇᐅᔭᖅᑖᖅᑎᑕᐅᓚᐅᖅᓯᒪᔪᑦ. ᑖᒃᑯᐊᓗ 

ᐊᑐᖅᑕᐅᔪᔅᓴᐅᑕᐅᓪᓗᑎᒃ ᐃᓄᐃᑦ 

ᐱᓕᒻᒪᔅᓴᖅᑕᐅᓂᖏᓐᓄᑦ.  

 



ᐊᐃᑉᐱᖅ, ᒪᐃ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᑦ ᑐᓐᖓᕕᒃᑯᑦ ᐸᕐᓇᐅᓯᐅᓂᐊᖅᑐᑦ ᖃᓄᖅ 

ᑖᒃᑯᐊ ᑮᓇᐅᔭᑦ ᐊᑐᖅᑕᐅᓂᐊᕐᒪᖔᑦ. ᐃᓄᐃᑦ  

ᒐᕙᒪᒃᑯᓐᓂᑐᐃᓐᓇᐅᖏᑦᑐᖅ, ᐊᓯᖏᓐᓂᓪᓗ 

ᐃᖅᑲᓇᐃᔭᖅᑐᑦ ᐅᓄᖅᓯᑲᓐᓂᓂᐊᕐᒪᑕ ᐊᒻᒪᓗ 

ᑲᓇᑕᐅᑉ ᒐᕙᒪᒃᑯᖏᓐᓃᑦᑐᑦ ᐅᓄᖅᓯᑲᓐᓂᓂᐊᕐᒪᑕ 

ᐊᒻᒪᓗ ᐅᐱᓐᓇᕋᓂ ᓄᓇᕗᑦ ᑐᓐᖓᕕᒃᑯᑦ. ᑕᒪᓐᓇ 

ᕿᒥᕐᕈᓇᑦᑎᐊᕐᓂᐊᖅᑕᕗᑦ 

ᖃᓄᖅᑑᕈᑎᒋᑦᑎᐊᕐᓗᑎᒃᑯᓪᓗ ᐃᓄᐃᑦ 

ᐃᖅᑲᓇᐃᔭᖅᑐᑦ ᓄᓇᕗᑦ ᒐᕙᒪᒃᑯᖏᑕ ᐃᓗᐊᓂ 

ᐅᓄᖅᓯᑲᓐᓂᕈᓐᓇᓂᐊᕐᒪᑕ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐊᒻᒪ ᑭᖑᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ ᑭᐅᒋᐊᕐᒪᖓ. ᒥᓂᔅᑕ 

ᐱᓂᐊᕐᓂᕋᕈᓐᓇᖃᓪᓕᑭᐊᖅ ᐅᖃᖃᑎᖃᓪᓗᓂ 

ᐱᓕᕆᖃᑎᒋᕙᑦᑕᖏᓐᓂᒃ ᓲᕐᓗ ᐱᓗᐊᖅᑐᒥᖃᐃ 

ᓄᓇᕗᑦ ᑐᓐᖓᕕᒃᑯᑦ ᐅᖃᐅᓯᕆᕋᑖᕐᒪᒋᑦ ᑕᐃᒃᑯᐊᓗ 

ᓄᓇᕗᑦ ᓯᕗᓂᒃᓴᕗᒃᑯᑦ ᑮᓇᐅᔭᓂᒃ ᐊᕐᕌᒍᑕᒫᑦ 

ᑐᓂᔭᐅᖃᑦᑕᖁᓪᓗᒋᑦ 

ᐃᓱᒪᔅᓴᖅᓯᐅᕈᑎᒋᒃᑲᓂᕐᓗᖏᓪᓗ ᑮᓇᐅᔭᓕᕆᓂᖅ 

ᑐᕌᖓᑎᓪᓗᒍ ᐱᓕᒻᒪᒃᓴᓂᕐᒧᑦ, 

ᐃᓕᓐᓂᐊᖅᑐᓕᕆᓂᕐᒧᓪᓗ ᑕᐃᔅᓱᒪ ᐋᔩᖃᑎᒌᓐᓂᖅ 

ᐊᖏᖃᑎᒌᒍᑎᒋᔭᐅᓯᒪᔭᖓᑕ ᐃᓗᐊᓃᖁᓪᓗᒍ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᒐᕙᒪᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᐱᓐᓇᕋᓂ ᐊᖏᕈᑎᓂᒃ 

ᐊᑎᓕᐅᖃᑎᖃᖅᓯᒪᒐᑦᑕ ᐊᒻᒪᓗ ᑖᒃᑯᑎᒎᓇ 

ᑲᑐᔾᔨᖃᑎᒌᑦᑐᑕ ᐃᖅᑲᓇᐃᔭᖃᑎᒌᖃᑦᑕᖅᑐᒍᑦ 

ᓄᓇᕗᑦᒧ ᑐᕌᖓᔪᓂᑦ, ᑖᓐᓇ ᐃᓚᒋᔭᐅᖃᑕᐅᓪᓗᓂ  

 

ᐊᒻᒪᓗ ᑕᐃᒃᑯᐊ ᑮᓇᐅᔭᑦ ᑐᓂᖃᑦᑕᖅᑕᕗᑦ 

ᐊᕐᕌᒍᑕᒫᑦ ᓄᓇᕗᑦ ᓯᕗᓂᒃᓴᕗᒃᑯᓐᓄᑦ $75,000 

ᐋᖅᑭᒃᑕᐅᓯᒪᖃᑦᑕᖅᑐᑦ ᐊᒻᒪᓗ ᑕᒪᒃᑯᐊ 

ᐱᕙᓪᓕᐊᔪᓰᑦ ᐊᑐᖅᑐᑎᒃᑯ ᓄᓇᕗᑦ ᑐᓐᖓᕕᒃᑯᓪᓗ 

ᕿᒥᕐᕈᓇᖃᑎᒋᒃᑲᓂᕐᓂᐊᖅᑕᕗᑦ  

ᐅᓄᖅᓯᒋᐊᑲᓐᓂᕈᓐᓇᓐᖏᒃᑲᓗᐊᕐᒪᖔᖅ ᑕᐃᒃᑯᐊ 

ᓄᓇᕗᑦᒥ ᐃᖅᑲᓇᐃᔭᖅᑐᑦ 

ᒐᕙᒪᒃᑯᓐᓂᑐᐃᓐᓇᐅᓐᖏᑦᑐᖅ ᐊᓯᖏᓐᓂᓪᓗ  

ᐊᑐᖅᑐᒍ ᑖᓐᓇ ᓈᓴᐅᑎᓕᒃ 23 ᐊᖏᕈᑎᑎᒍᑦ 

ᓄᓇᑖᕐᓂᕐᒧᑦ ᐊᖏᕈᑎᑎᒍᑦ ᒐᕙᒪᑯᑦ 

ᐊᖏᖃᑕᐅᓯᒪᔪᑦ ᑕᐃᒪᐃᓐᓂᐊᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᕋᒻᐴᑦ.  

 

ᐊᐱᖅᑯᑦ 488 - 4(2): ᓴᓇᔭᐅᓂᖏᑦ ᓄᑖᑦ 

ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐃᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᑯᑎᒐᐅᓇ ᑐᕌᖅᑎᑦᑐᒪᓂᐊᖅᑕᕋ ᓄᓇᕗᑦᒥ 

ᐃᒡᓗᓕᕆᔨᕐᔪᐊᑯᓐᓄᑦ.  

 

ᒥᔅᑕ ᐃᓄᒃ ᐅᓪᓗᒥ ᐅᖃᖅᑲᐅᒻᒪᑦ, ᑖᒃᑯᐊ 

ᒪᓕᒐᓕᐅᖅᑏᑦ $20 ᒥᓕᐊᓐ ᐊᖏᖅᓯᓚᐅᖅᓯᒪᔪᑦ 

ᑮᓇᐅᔭᑦ ᐃᓚᒋᐊᕈᑎᖏᓐᓂᑦ ᓄᑖᑦ 

ᐃᖅᑲᓇᐃᔭᖅᑎᓄᑦ ᐃᓪᓗᒃᓴᐃᑦ ᓴᓇᔭᐅᓂᐊᕐᒪᑕ. 

ᐃᓚᖓᑦ ᓴᓇᕕᐅᓂᐊᖅᓯᒪᓚᐅᖅᓯᒪᔪᖅ ᓴᓂᑭᓗᐊᖅ 

ᐊᒻᒪᓗ ᐊᓯᖏᑦ ᓄᓇᓖᑦ.  

 

ᑕᐃᔅᓱᒪᓂ ᑖᓐᓇ ᒥᓂᔅᑕ ᓇᓗᓇᐃᖅᓯᓚᐅᖅᓯᒪᔪᖅ 

ᑕᐃᒃᑯᐊ ᓄᓇᓖᑦ ᓄᑖᑦ ᓇᓃᓐᓂᐊᕐᒪᖔᑦ, ᓱᓖᓛᒃ 

ᑖᒃᑯᐊ ᐱᔭᕇᖅᑕᐅᓯᒪᓐᖏᑦᑐᑦ, ᖃᖓ ᒥᓂᔅᑕ 

ᓇᓗᓇᐃᖅᓯᓂᐊᖅᐸ ᓇᓕᐊ ᓄᓇᓖᑦ ᓄᑖᓂᒃ 

ᐃᖅᑲᓇᐃᔭᖅᑎᓄᑦ ᐃᒡᓗᓕᐅᕕᐅᓂᐊᕐᒪᖔᑦ, 

ᑕᐃᒃᑯᐊ ᐊᖏᖅᑕᐅᓚᐅᖅᓯᒪᔪᑦ ᒪᓕᒐᓕᐅᕐᕕᒻᒧᑦ 

ᐊᑐᕐᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᑯᓐᓄᑦ 

ᓄᓇᕗᑦᒥ ᒥᓂᔅᑕᐅᔪᖅ, ᒥᔅᑕ ᖁᒃᓱᒃ.  

 



ᐊᐃᑉᐱᖅ, ᒪᐃ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ, ᐊᒻᒪᓗ ᒪ’ᓇᑐᒍ ᐊᐱᖅᑯᑎᒋᔭᖓᓂᑦ.  

ᐅᖃᖅᑎᑦᑎᔩ, ᑕᒪᓐᓇ ᐅᖃᓚᐅᖅᑎᓪᓗᖓ 

ᑲᒪᒋᔭᐅᒻᒪᑦ ᓱᓕ. 2016 ᐃᓗᐊᓂ ᑕᒪᒃᑯᐊ 

ᓄᓇᒋᓂᐊᖅᑕᖏᓪᓗ ᓇᓗᓇᐃᖅᓯᒪᑦᑎᐊᓕᖅᐸᑕ 

ᓇᓕᐊᓪᓗ ᓄᓇᓖᑦ ᑕᒪᒃᑯᓂᖓ ᐃᖅᑲᓇᐃᔭᖅᑎᓄᑦ 

ᐃᓪᓗᖁᑎᒋᔭᐅᓂᐊᖅᑐᓂᑦ ᓇᓕᐊ 

ᓇᓗᓇᐃᖅᑕᐅᑉᐸᑦ ᐅᖃᐅᑎᔪᓐᓇᕈᒫᖅᐸᕋ ᒫᓐᓇ 

ᑕᒪᓐᓇ ᓱᓕ ᑭᐅᔪᓐᓇᖏᓐᓇᒃᑯ. ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᒪᓕᒐᓕᐅᖅᑏᑦ ᑐᓴᖅᑎᑕᐅᓚᐅᖅᓯᒪᔪᑦ 

ᐃᒡᓗᓕᕆᔨᕐᔪᐊᑯᓐᓄᑦ ᐊᒻᒪᓗ ᐃᒪᐃᓕᖓᓪᓗᑎ, 

ᑐᒃᓯᕋᐅᑎᓂᒎᖅ ᑳᓐᑐᕌᒃᑖᕈᒪᔪᑎᓂᒎᖅ ᐱᔪᒪᔪᑦ 

ᑕᐃᒃᑯᐊ ᐃᒻᒥᒃᑰᖅᑐᑦ ᓇᒻᒥᓂᓖᑦ ᓴᓇᔪᓐᓇᕐᓂᐊᕐᒪᑕ 

ᓄᑖᓂᑦ ᐃᖅᑲᓇᐃᔭᖅᑏᑦ ᐃᓪᓗᒃᓴᓂᑦ. 

ᖃᓄᐃᓕᖓᓕᖅᐸ ᐅᑯᐊ, ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ, ᖁᓪᓕᑯᓪᓗ ᐃᖅᑲᓇᐃᔭᖃᑎᒋᓪᓗᒋᑦ 

ᑕᒪᓐᓇ ᑲᒪᒋᔭᐅᑦᑎᐊᕈᓐᓇᖅᐹ? ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᑦᒥ 

ᐃᒡᓗᓕᕆᔨᕐᔪᐊᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐅᖃᖅᑎᑦᑎᔩ. ᑕᐃᒪ ᐅᐊᑦᑎᐊᖅ ᐅᖃᓚᐅᕋᒪ 

ᑕᒪᒃᑯᐊ ᓱᓕ ᑲᒪᒋᔭᐅᒻᒪᑕ, ᐅᕙᒍᑦ 

ᐃᒡᓗᓕᕆᔨᕐᔪᐊᑯᑐᐃᓐᓇᑎᒍᑦ ᓯᕗᒧᐊᒍᓐᓇᖏᓐᓇᑦᑕ 

ᐱᔾᔪᑎᖃᖅᑐᑕ ᑕᒪᓐᓇ ᓄᓇᓕᕆᓂᖅ ᓄᓇᓕᓐᓂᑦ 

ᒐᕙᒪᑯᓂᓪᓗ ᐱᔨᑦᑎᖅᑏᑦ ᐊᒻᒪᓗ ᓄᓇᓕᓕᕆᔩᑦ 

ᑖᒃᑯᐊ ᑲᒪᒋᔭᖏᑦ ᓄᓇ ᐱᔾᔪᑎᒋᓪᓗᒍ. ᐃᓚᖏᑦ 

ᓄᓇᑭᓪᓕᐅᖅᑐᑦ ᐊᒻᒪᓗ ᐃᓚᖏᑦ ᐊᓯᖏᓐᓂᑦ 

ᐱᔾᔪᑎᖃᖅᑎᓪᓗᒋᑦ ᓲᕐᓗ  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᖃᑎᒋᒐᑦᑎᒍ 

ᐊᔾᔨᒌᓐᖏᑦᑐᑦ, ᑖᒃᑯᐊᓗ ᓄᓇᓕᓐᓂᑦ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᓪᓗ.  

 

ᐅᖃᐅᑎᔪᓐᓇᓐᖏᑕᕋ ᐅᓪᓗᒥ ᓇᓕᐊ 

ᓇᓗᓇᐃᖅᓯᒪᑦᑎᐊᓕᖅᐸᑦ ᑕᒪᓐᓇ ᓱᓕ ᑲᒪᒋᔭᐅᒻᒪᑦ 

ᑕᐃᒪᓐᓂᑦ ᓄᓇᓕᓐᓂ, ᐱᐊᓂᒃᑕᐅᓯᒪᓐᖏᒻᒪᑦ ᓱᓕ 

ᓇᓕᐊ ᓄᓇᓕᒃ ᐱᓂᐊᖅᐸ, ᑕᒪᒃᑯᐊ 

ᑲᒪᒋᔭᕆᐊᖃᖅᑐᒋᑦ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᓄᓇᓕᕆᓂᕋᓗᐃᑦ ᐊᔾᔨᒌᓐᖏᑦᑐᑦ 

ᐃᓪᓗ ᑐᓐᖓᕕᒋᓂᐊᖅᑕᖏᑦ ᐱᔾᔪᑎᒋᓪᓗᒋᑦ 

ᐃᓚᐅᓗᓂᓗ ᐊᐱᖅᑯᑎᒋᔭᖓ ᓄᓇᓕᒃ ᓴᓂᑭᓗᐊᖅ, 

ᑕᒪᒃᑯᐊ ᐱᐊᓂᒃᓯᒪᓐᖏᒻᒪᑕ ᓱᓕ ᐅᓪᓗᒥ. 

ᐄᑯᓘᒐᓗᐊᖅ ᓇᓗᓇᐃᕈᓐᓇᖏᓐᓇᒃᑯ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᕝᕙᓂ ᒪᓕᒐᓕᐅᕐᕕᒻᒥ ᐅᖃᖅᓯᒪᒻᒪᑕ ᑖᒃᑯᐊ 

ᑯᐊᐳᕇᓴᐅᔪᑦ ᕿᒥᕐᕈᖃᑦᑕᕐᒪᑕ ᑕᒪᒃᑯᓂᖓ 

ᐊᔾᔨᒌᖏᑦᑐᓂᒃ ᑭᒃᑯᑐᐃᓐᓇᕐᓄᑦ ᓄᑖᓄᑦ 

ᑕᒪᒃᑯᓄᖓ ᐊᑐᖅᑕᐅᔪᓐᓇᖅᑐᑎᒃ. ᒥᓂᔅᑕ ᑖᒃᓱᒥᖓ 

ᐅᖃᐅᓯᖃᕆᐊᖅᑲᓐᓂᕈᓐᓇᖅᐸ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᓄᓇᕗᑦᒥ ᐃᒡᓗᓕᕆᔨᕐᔪᐊᑯᓐᓄᑦ 

ᒥᓂᔅᑑᔪᖅ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᑕᒪᑉᓇ ᑲᑎᒪᓂᖅ 

ᐅᒃᑯᐊᓚᐅᖏᑎᓪᓗᒍ ᑕᒪᒃᑯᐊ ᐅᕙᓐᓄᑦ 

ᑐᓂᔭᐅᔪᓐᓇᖅᐸᑕ ᓇᓃᓕᕐᒪᖔᑉᑕ ᑖᒃᑯᐊ 

ᓇᒻᒥᓂᕆᔭᐅᔪᓄᑦ ᐃᒡᓗᑦ ᐊᑐᖅᑕᕗᑦ ᐊᕼᐃᖏᑉᓗ 

ᑕᑯᔭᖅᕼᐊᕈᑉᑎᑑᓪᓗᐊᕋᔭᖅᐸᒃᑲ 

ᒪᓕᒐᓕᐅᖅᑎᐅᖃᑎᒋᔭᓐᓄᑦ ᐊᒻᒪᓗ ᐅᕙᓂ ᐃᓪᓗᑉ 

ᐃᓗᐊᓂ ᒪᓕᒐᓕᐅᖅᑎᐅᖃᑎᒋᔭᑉᑎᓐᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑕ ᕼᐃᒃᔅ. 



ᐊᐃᑉᐱᖅ, ᒪᐃ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 489 - 4(2): ᐃᓐᓂᓱᖅᓰᓂᕐᒥᒃ 

ᐱᓕᒻᒪᖅᓴᐃᓂᖅ ᓄᓇᕗᒻᒥ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᑖᓐᓇ ᐊᐱᖅᑯᑎᒋᔪᒪᔭᕋ ᑖᒃᓱᒧᖓ  

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᒥᓂᔅᑕᐅᔪᒧᑦ.  

 

ᑕᒪᒃᑯᐊ ᐃᕐᓂᓱᒃᓰᔨᐅᖃᑦᑕᖅᑐᑦ ᐱᔾᔪᑎᒋᓗᒋᑦ 

ᓄᓇᕗᒻᒥ ᑕᐃᒪ ᑖᒃᑯᐊ ᐃᕐᓂᓱᒃᓰᔨᐅᖃᑦᑕᖅᑐᑦ 

ᑕᒫᓂ ᓄᓇᕗᑦᒥ ᐱᑕᖃᕈᓐᓇᖁᓪᓗᒍ ᑕᒪᒃᑯᓄᖓ 

ᕿᑐᕐᖓᔅᓴᓕᓐᓄᑦ ᓄᓇᕘᒥ ᐊᒻᒪᓗ ᑕᒪᒃᑯᐊ 

ᐊᒥᓱᕈᖅᐸᓪᓕᐊᒍᓐᓇᖁᓪᓗᒋᑦ 

ᐃᕐᓂᓱᒃᓰᔨᐅᔪᓐᓇᖁᓪᓗᒋᑦ ᑕᒫᓂ ᓄᓇᕗᑦᒥ. 

ᑕᒪᑐᒧᖓ ᐋᓐᓂᐊᖅᑐᓕᕆᓂᕐᒧᑦ ᐃᓚᐅᑦᓯᐊᕐᓗᑎᒃᔭ 

 

ᑕᐃᒪ ᐅᖃᐅᔾᔭᐅᔪᓐᓇᖅᐳᖔ ᓄᓇᕗᑦᒥ 

ᓯᓚᑦᑐᖅᓴᕐᕕᒻᒥ ᑕᒪᒃᑯᐊ ᓄᓇᕗᑦᒥᐅᑦ 

ᐃᕐᓂᓱᒃᓰᔨᓐᖑᓴᔭᐅᓗᑎᒃ 

ᐃᓕᓐᓂᐊᖅᑎᑕᐅᖃᑦᑕᕈᓐᓇᖁᓪᓗᒋᑦ ᐊᒻᒪᓗ ᑕᒫᓂ 

ᐃᖅᑲᓇᐃᔮᖅᑖᖅᑎᑕᐅᓗᑎᒃ ᓄᓇᕗᑦᒥ ᐱᔭᕇᕈᑎᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊᖏᓛᒃ 

ᐃᓕᓐᓂᐊᖅᑎᑦᑎᕙᓚᐅᕐᒥᔪᑦ ᓯᕗᓂᒃᑎᓐᓂ 

ᑖᒃᑯᓂᖓ ᐃᕐᓂᓱᒃᓰᔨᐅᓂᐊᖅᑐᓂᒃ. ᑭᓯᐊᓂ ᑖᓐᓇ 

ᑲᔪᓯᓯᒪᖏᑦᑐᖅ ᖃᐅᔨᓴᖅᑕᐅᒋᐊᒃᑲᓐᓂᖅᓯᒪᔪᖅ 

ᖃᓄᖅ ᐃᓕᓐᓂᐊᖅᑎᑦᑎᑲᓐᓂᕈᓐᓇᕐᒪᖔᑕ. ᑕᒪᓐᓇ 

ᓱᓕ ᐱᔭᕇᖏᒻᒪᑦ ᑖᒃᑯᐊ ᓯᓚᑦᑐᖅᓴᕐᕕᓕᕆᔨᒃᑯᑦ 

ᐅᖃᖃᑎᒋᒃᑲᓐᓂᕆᐊᖃᕋᑦᑎᒍ ᑖᒃᑯᐊ 

ᐸᕐᓇᐸᓪᓕᐊᔪᑦ ᐋᖅᑭᒃᓱᐃᕙᓪᓕᐊᓇᓱᒃᑐᑦ. ᖃᓄᖅ 

ᑖᓐᓇ ᐋᖅᑭᒃᓯᒪᑦᑎᐊᖅᑐᒥᒃ ᐃᓕᓯᔪᓐᓇᓛᕐᒪᖔᑕ 

ᐃᓕᓐᓂᐊᕐᕈᑕᐅᓛᖅᑐᒥᒃ ᑕᒪᒃᑯᓄᖓ 

ᓄᓇᕗᑦᒥᐅᑕᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᐃᒻᒪᖄ ᑖᓐᓇ ᓲᕐᓗ ᒫᓐᓇ  

ᐃᓕᓐᓂᐊᖅᑎᑕᐅᔪᖃᖃᑦᑕᖏᑦᑑᖅ ᓯᓚᑦᑐᖅᓴᕐᕕᒻᒥ, 

ᑕᐃᒫᒃ ᑭᐅᕋᑖᖅᐱᓐ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, 

ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ, ᖁᔭᓐᓇᒥᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᒻᒪ ᑭᖑᓪᓕᖅᐹᖅ, 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᑖᓐᓇ 

ᑐᑭᓯᓇᖅᓯᒻᒪᑦ, ᑐᑭᓯᓇᖅᓯᑎᒃᑲᕕᐅᒃ. ᐅᖃᖅᑏ, 

ᑕᐃᒪᓕ ᐊᕐᕌᓂᐅᓗᐊᓕᖅᑐᖅ ᑕᐃᒪ ᒪᕐᕉᓐᓂᒃ 

ᐃᖃᓗᒃᑑᑦᑎᐊᕐᒥ ᐃᓕᓐᓂᐊᖅᑐᖃᕇᓚᐅᖅᓯᒪᒻᒪᑦ 

ᓯᓚᑦᑐᖅᓴᕐᕕᒻᒥ. ᐊᒻᒪᓗᒃᑕᐅᖅ ᑕᐃᒫᒃ 

ᐊᒥᓱᒻᒪᕆᐅᑎᓪᓗᒋᑦ ᑕᒪᒃᑯᐊ ᓇᔾᔨᖃᑦᑕᖅᑐᑦ 

ᐊᒥᓱᕈᖅᐸᓪᓕᐊᓂᕗᓪᓗ ᓱᑲᓐᓂᖅᐹᒻᒪᕆᐅᑎᓪᓗᒍ 

ᑕᒫᓂ ᓄᓇᕗᑦᒥ ᐊᒻᒪᓗᒃᑕᐅᖅ ᑕᐃᒪ 

ᐅᖃᖅᑐᖃᕈᓐᓇᖅᑲ ᑕᒪᒃᑯᐊ ᖃᓄᖅ 

ᐃᓕᓐᓂᐊᖅᑎᑦᑎᕙᓪᓕᐊᒋᐊᖅ 

ᐱᓕᒻᒪᔅᓴᐃᕙᓪᓕᐊᒋᐊᖅ ᑕᒫᓂ ᓯᓚᑦᑐᖅᓴᕐᕕᒻᒥ 

ᐃᓱᒪᒋᔭᐅ?. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊᖏᓛᖅ ᖃᐅᔨᓴᓚᐅᕐᖓᑕ 

ᖃᓄᒃᑲᓐᓂᖅ ᐋᖅᑭᒋᐊᕈᓐᓇᕐᒪᖔᑕ 

ᐃᓕᓐᓂᐊᖅᑎᑦᑎᑲᓐᓂᕐᓂᐊᕈᑦᑕ ᑖᒃᑯᐊ ᐊᕐᕌᓂ 

ᒪᐃᒥ 2014-ᒥ ᐱᔭᕇᓚᐅᖅᑐᑦ. ᑖᒃᑯᐊ 

ᐊᑐᖅᑕᐅᓪᓗᑎᒃ ᐋᖅᑭᓱᐃᕙᓪᓕᐊᓇᓱᔅᓯᒪᔪᑦ. ᑖᒃᑯᐊ 

ᓯᓚᑦᑐᖅᓴᕐᕕᓕᕆᔨᒃᑯᑦ ᐃᖅᑲᓇᐃᔭᖃᑎᒋᓪᓗᑎᒍ 

ᐋᖅᑭᒃᓱᐃᕙᓪᓕᐊᓇᓱᒃᑐᒍᑦ 

ᐃᓕᓐᓂᐊᕐᕈᑕᐅᑦᑎᐊᓛᖅᑐᒥᒃ ᑕᒪᒃᑯᓄᖓ 

ᐃᕐᓂᓱᒃᓰᔨᐅᔪᒪᔪᓂᒃ ᓄᓇᕗᑦᒧᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 



ᐊᐃᑉᐱᖅ, ᒪᐃ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ. 

 

ᐊᐱᖅᑯᑦ 490 - 4(2): ᐃᓄᖃᓐᖏᑦᑐᑦ 

ᐃᖅᑲᓇᐃᔭᖅᑎᓄᑦ ᐃᔨᓗᒃᓴᐃᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒃᓴᖃᕈᒪᔪᖓ ᐅᓪᓗᒥ ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ. 

 

ᐅᖃᖅᑏ, ᑕᐃᒪ ᐅᖃᖃᑦᑕᖅᓯᒪᒐᒪ ᑕᒪᓐᓇ 

ᓄᓇᓕᖕᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ 

ᐃᒡᓗᖁᑎᖏᑦ ᐃᓄᖃᕈᓐᓇᖏᑦᑐᑦ 

ᑕᑯᓐᓇᒃᑕᐅᔪᓐᓇᖏᒃᑲᓗᐊᕐᒪᖔᑕ ᒐᕙᒪᒋᔭᑦᑎᓐᓄᑦ. 

ᖃᐅᔨᒪᔪᐃᓐᓇᑦᑎᐊᖑᒐᑦᑕ ᐅᖃᖅᑏ ᐅᕙᓂ 

ᐅᕙᓃᑦᑐᑎᒍᑦ, ᓄᓇᕗᑦᒥᐅᑎᒍᓪᓗ 

ᐊᒃᓱᕐᔪᐊᒻᒪᕆᐊᓗᒃ ᐃᒡᓗᑭᒃᓴᕋᑦᑕ ᐃᓄᑐᐃᓐᓇᕐᓄᑦ, 

ᐅᕙᑦᑎᓐᓄᑦ ᐃᓄᑐᐃᓐᓇᕐᓄᑦ. 

ᐅᓄᖅᑐᒻᒪᕆᐅᓪᓗᑎᒡᓗ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐃᑦ 

ᐊᑐᓚᐅᖅᓯᒪᓐᖏᑦᑐᑦ, ᒥᑦᑎᒪᑕᓕᖕᒥᓕ.  

 

ᑕᐃᒪ ᐊᐱᖅᓱᖅᑎᓪᓗᖓ, ᐅᖃᖅᑏ, 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓ ᑭᐅᓯᒪᖕᒪᑦ 

ᐅᖃᖅᓯᒪᓪᓗᓂᓗ, ᐃᓛᒃ ᐊᐱᕆᒐᒪ ᑕᒪᓐᓇ 

ᑕᑯᓇᒃᑕᐅᒐᔭᕐᒪᖔᖅ ᑭᐅᔾᔪᑎᖓᓂᑦ ᐃᓚᖓᓂᑦ 

ᐅᖃᖅᓯᒪᖕᒪᑦ, ᐅᖃᖅᖢᓂᓗ 

ᐅᖃᐅᔾᔭᐅᓯᒪᓐᖏᓐᓇᒪ. ᐅᖃᖅᑏ, 

ᐊᐱᕆᔪᒪᔪᑎᒋᔭᕋ ᐅᓇ, ᒥᓂᔅᑕ ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᖓᔪᖅᑳᕐᔪᐊᖑᖕᒪᑦ 

ᒥᓂᔅᑕᐅᖕᒪᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐅᖃᐅᔭᐅᓯᕆᐊᖃᕋᓱᒋᓐᖏᒃᑲᓗᐊᕋᒃᑯ. ᒥᓂᔅᑕ 

ᐃᖅᑲᓇᐃᔭᖅᑎᓕᒫᓄᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐊᖓᔪᖅᑳᕐᔪᐊᖑᖕᒪᑦ.  

 

ᐅᖃᐅᑎᔪᓐᓇᖅᐱᒌᑦ ᐃᖅᑲᓇᐃᔭᖅᑎᑎᑦ ᑕᒪᓐᓇ 

ᐅᖃᐅᓯᕆᖃᑦᑕᖅᑕᕗᑦ, ᐃᒡᓗᐃᑦ 

ᑕᑯᓇᒃᑕᐅᔪᓐᓇᕐᒪᖔᑕ 

ᐊᑐᖅᑕᐅᔪᓐᓇᖅᓯᔪᓐᓇᕐᒪᖔᑕ. 

ᑎᓕᐅᖅᑐᐃᔪᓐᓇᖅᐲᑦ ᑕᑯᓇᒃᑕᐅᖁᓕᕐᓗᒍ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᐊᐱᕆᔪᑎᒋᔫᓪᓗᐊᖅᐸᕋ  

ᐃᖅᑲᓇᐃᔭᖅᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᑭᓯᐅᒪᑦᑎᐊᕐᓂᐊᕋᑦᑕ ᓄᓇᕗᑦᒥᐅᑎᒍᑦ, 

ᒥᓂᔅᑕᐅᓪᓗᑎᑦ ᐃᖅᑲᓇᐃᔭᖅᑎᑎᑦ 

ᐊᐱᕆᓂᐊᖅᑕᑏᑦ ᐊᖓᔪᖅᑳᕐᔪᐊᖑᓪᓗᑎᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᐅᓪᓗᑎᑦ, 

ᐊᐱᕆᓂᐊᖅᑕᑎᑦ ᐅᕝᕙᓘᓐᓃᑦ ᑎᓕᐅᕐᓂᐊᖅᑕᑎᑦ 

ᑕᐃᒪᐃᖁᓗᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᑦᒧ 

ᐃᒡᓗᓕᕆᔨᕐᔪᐊᑯᓐᓄᑦ ᒥᓂᔅᑕᐅᔪᖅ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓇᓗᓇᓐᖏᑦᑐᖅ ᒫᓐᓇ 

ᑕᐅᑐᒃᑐᑦ ᑕᒪᓐᓇ ᐊᐱᖅᑯᑕᐅᑎᓪᓗᒍ, ᑭᓯᐊᓂ 

ᓂᕆᐅᖕᓂᐊᖅᐳᖓ ᐊᐱᖅᑯᑎᒋᔭᖓᓐᓄᑦ 

ᐱᓕᕆᕕᓐᓂᑦ ᑐᓴᒐᒃᓴᕆᔫᓪᓗᐊᒐᔭᒃᑲᓂᑦ ᑖᔅᓱᒪ 

ᐃᒡᓘᑉ ᐃᓗᐊᓂ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐊᒻᒪ ᑭᖑᓪᓕᖅᐹᖅ 

ᐊᐱᖅᑯᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᐅᓗᑕ 

ᓯᕗᓕᖅᑎᐅᔭᕆᐊᖃᕋᓗᐊᖅᑐᒍᑦ 

ᐃᖅᑲᓇᐃᔭᖅᑎᑦᑎᓐᓂᑦ ᐅᑕᖅᑭᑐᐃᓐᓇᖏᓪᓗᑕ.  

 

ᐅᖃᖅᑏ, ᒥᓂᔅᑕᒧᑦ ᑎᑎᕋᓚᐅᖅᓯᒪᖕᒥᒐᒪ ᐊᐃᐳᕉᓪ 

27-ᖑᑎᓪᓗᒍ 2015, ᑕᒪᓐᓇ ᐅᖃᐅᓯᕆᓪᓗᒍ 

ᐃᓱᒫᓘᑎᒋᔭᕋ. ᑭᓯᐊᓂ ᐅᓪᓗᒥᒧᑦ ᑎᑭᖦᖢᒍ 

ᑭᐅᔭᓚᐅᖅᓯᒪᓐᖏᓐᓇᒪ ᓱᓕ. ᒥᓂᔅᑕ 

ᐊᖏᕈᓐᓇᖅᐱᖓ, ᐅᖃᐅᑎᔪᓐᓇᖅᐱᖓᓗ 

ᑭᐅᓯᒪᓕᕐᓂᐊᕆᓐᖓ ᑕᐃᓐᓇ ᑎᑎᖅᑲᒧᑦ ᒫᓐᓇ 

ᐅᐱᕐᖔᒥ ᑲᑎᒪᓂᖅᐳᑦ ᐃᓱᓕᓚᐅᓐᖏᓐᓂᖓᓂᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᕘᒻᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ ᒥᓂᔅᑕ, ᒥᔅᑕ ᖁᒃᓱᒃ.  

 



ᐊᐃᑉᐱᖅ, ᒪᐃ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ. ᑖᓐᓇ ᑲᑎᒪᓂᖅ 

ᐱᐊᓂᓚᐅᓐᖏᑎᓪᓗᒍ ᑭᐅᒍᓐᓇᕈᒃᑯ  

ᖁᕕᐊᓇᕋᔭᖅᐳᖅ, ᑭᓯᐊᓂ ᐊᔪᕐᓇᕐᓂᖅᐸᑦ 

ᑭᖑᓂᖓᒍᑦ ᑭᓯᐊᓂ ᑭᐅᒍᓐᓇᕋᔭᕐᓂᐊᖅᐸᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᙴᖅ, ᒥᓯᔅ 

ᐊᕐᓇᒃᑲᖅ.  

 

ᐊᐱᖅᑯᑦ 491 - 4(2): ᖃᓄᐃᓕᖓᓂᖓ 

ᓐᓂᐊᓯᐅᖅᑎᐅᓂᖅ ᓄᓇᕗᒻᒥ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᑖᓐᓇ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑖᒃᑯᐊ 

ᐊᐱᖁᑎᒋᔪᒪᔭᒃᑲ.  

 

ᑕᐃᒪ ᒫᓐᓇᐅᓚᐅᖅᑐᖅ ᐋᓐᓂᐊᓲᖅᑎᓄᑦ 

ᐱᓇᓱᐊᕈᓯᐅᓚᐅᕐᒪᑦ ᑕᒪᒃᑯᓄᖓ ᐃᓘᓐᓇᐃᓄᑦ 

ᑲᓇᑕᒥᓕᒫᖅ, ᐊᒻᒪᓗ ᓄᓇᕗᑦᒥ.  

 

ᓄᓇᕗᑦᒥ ᑕᒪᒃᑯᐊ ᐅᖓᓯᒌᒃᑲᓗᐊᖅᑎᓪᓗᒋᑦ 

ᐃᒪᓐᓇ ᐊᒃᓱᕈᕐᓇᖅᑐᒥ ᑲᒪᒋᔭᖃᖃᑦᑕᕐᒪᑕ, ᐃᒪᓐᓇ 

ᓲᕐᓗ ᐊᓯᔾᔨᖅᓱᐃᓐᓇᖅᑎᓪᓗᒋᑦ ᑕᒪᒃᑯᐊ 

ᐋᓐᓂᐊᓲᖅᑏᑦ, ᐊᒻᒪᓗ 

ᐃᖅᑲᓇᐃᔭᖅᑎᔅᓴᖃᖃᑦᑕᓐᖏᓗᐊᕐᓂᕐᒧᑦ ᐊᒻᒪᓗ 

ᓲᕐᓗ ᓄᓇᕗᑦᒥᐅ ᐊᒥᓱᒻᒪᕆᐅᑎᓪᓗᒋᑦ.  

 

ᒫᓐᓇ ᑖᓐᓇ ᒥᓂᔅᑕ ᐅᖃᕈᓐᓇᓚᖓᕙ ᑕᒪᒃᑯᐊ 

ᓲᕐᓗ ᐅᓪᓗᑕᒫᖅᓯᐅᑎᓂᑦ 

ᐋᓐᓂᐊᓲᖅᑎᑕᖃᖃᑦᑕᕈᓐᓇᖁᓪᓗᒍ ᓄᓇᕗᑦᒥ? 

ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᐅᓪᓗᒥ ᑕᑯᓐᓈᖅᑐᒋᑦ [272]-

ᖑᔭᕆᐊᓖᑦ ᓄᓇᕗᓕᒫᒥ ᐅᓪᓗᒥ ᑖᒃᑯᐊ 

ᐃᖅᑲᓇᐃᔭᓪᓚᕆᑦᑐᑦ 178 ᐊᒻᒪᓗ ᑖᒃᑯᐊ 

ᒪᑐᐃᖓᔪᑦ ᓱᓕ ᐃᖅᑲᓇᐃᔮᔅᓴᑦ 96, ᐊᒻᒪᓗ ᑖᒃᑯᐊ  

ᐃᖅᑲᓇᐃᔭᖅᑎᑕᐅᑲᐃᓐᓇᖅᑐᑦ 56, ᐊᒻᒪᓗ ᑖᒃᑯᐊ 

ᐊᑐᖅᑕᐅᑲᓐᓇᐸᑦᑐᑦ ᐋᓐᓂᐊᓲᖅᑏᑦ 19-ᖑᔪᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᑐᓴᖅᑎᑦᑎᒐᕕᑦ ᑖᒃᓱᒥᖓ ᐊᒻᒪᓗ 

ᑕᒪᒃᑯᐊ ᑕᐃᒪ ᐋᓐᓂᐊᓯᐅᖅᑏᑦ 

ᐊᔪᕐᓇᒐᓚᖃᑦᑕᑎᓪᓗᒋᑦ ᑲᓇᑕᓕᒫᒥ ᑖᓐᓇ 

ᒥᓂᔅᑕᐅᑉ ᐅᖃᐅᓯᖃᕈᓐᓇᖅᑳ ᑕᒪᒃᑯᓂᖓ 

ᑲᒪᒋᓕᖅᑕᒥᓐᓂᒃ ᑕᒪᒃᑯᐊ ᐋᓐᓂᐊᓯᐅᖅᑏᑦ 

ᓄᓇᕘᒧᑦ ᖃᐃᔾᔫᒥᖃᑦᑕᖁᓪᓗᒋᑦ 

ᐃᖅᑲᓇᐃᔭᕆᐊᕐᓗᑎᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑑᔪᖅ, ᒥᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᑖᓐᓇ ᖁᔭᓐᓇᒥᖅᑕᕋ ᑖᓐᓇ 

ᓂᕈᐊᖅᑕᐅᖃᑎᒋᓯᒪᔭᕋ. ᑖᒃᑯᐊᖏᓛᒃ 

ᕿᓂᖅᑐᑑᖏᓇᑦᑕᐃᓛᒃ ᑕᒪᒃᑯᓂᖓ 

ᐋᓐᓂᐊᓯᐅᖅᑎᓂᒃ ᓇᔭᓐᖑᐊᓂᒃ 

ᑕᐅᓇᓂᓗ ᒥᐊᓕᒐᐃᑦ ᓄᓇᖏᓕᔪᐊᖁᑎᖏᓐᓂᑦ 

ᑕᐃᒪᐃᒻᒥᔪᖅ. ᑕᒫᓂ ᖃᓄᑐᐃᓐᓇᖅ 

ᕿᓂᕋᓱᐃᓐᓇᕋᓗᐊᖅᑐᒍᑦ ᐊᒻᒪᓗ ᓇᒻᒥᓂᖅ 

ᐃᓕᓐᓂᐊᖅᑎᑦᑎᓪᓗᑕ ᑕᒫᓂ. ᑖᒃᑯᐊ ᐅᓪᓗᒥ 

ᐱᔭᕇᖅᐸᓪᓕᐊᕙᑦᑐᑦ ᓱᓕ ᐊᒻᒪᓗ ᖁᔭᒋᕙᑦᑕᕗᑦ 

ᑕᒫᓂ ᓄᓇᕗᑦᒥ ᐋᓐᓂᐊᓯᐅᖅᑎᐅᓕᖅᐸᒻᒪᑕ. 

ᐊᒻᒪᓗ ᐃᓄᐃᑦ ᐱᓗᐊᖅᑐᒥᒃ 

ᐃᓕᓐᓂᐊᑲᓐᓂᖁᑦᑎᐊᖅᑕᕗᑦ ᑕᕝᕙᓂ 

ᐱᔭᕇᕋᐃᒻᒪᑕ ᐃᖅᑲᓇᐃᔭᖅᑎᐸᑲᑦᑎᒍ. ᖁᔭᓐᓇᒦᒃ. 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᑕᐃᒪ ᐊᐱᖅᑯᑎᒋᒃᑲᓐᓂᕈᒪᔭᕋ. 

 

ᑕᒪᒃᑯᐊ ᓄᓇᕘᒥ ᓯᓚᑦᑐᖅᓴᕐᕕᒻᒥ ᑕᐃᒫᒃ  



ᐊᐃᑉᐱᖅ, ᒪᐃ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2689 

ᐊᕐᕌᒍᓂ ᐊᒥᓱᓂᒃ ᐊᐅᓚᓯᒪᓂᖃᓕᕐᒪᑕ ᐊᒻᒪᓗ 

ᑖᒃᑯᐊ ᐃᓕᓐᓂᐊᖅᑎᐊᖃᑦᑕᖅᓯᒪᓪᓗᑎᒃ 

ᓄᓇᕗᑦᒦᖔᖅᓯᒪᔪᑦ. ᑕᒫᓂᓗ ᓄᓇᕗᑦᒥ 

ᐃᖅᑲᓇᔭᕈᓐᓇᖅᑐᑎᒃ.  

 

ᑕᐃᒪᓕ ᑕᒪᒃᑯᐊ ᐃᓄᐃᑦ ᖃᑦᑎᐅᓯᒪᕙᑦ ᑖᒃᑯᐊ 

ᐃᓕᓐᓂᐊᖅᓯᒪᔪᑦ ᑕᒫᓂ ᓄᓇᕘᒥ 

ᐋᓐᓂᐊᓯᐅᖅᑎᐅᓪᓗᑎᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑑᔪᖅ, ᒥᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ. ᑖᒃᑯᐊᓕ 

ᐅᓪᓗᒥ ᐊᑐᐃᓐᓇᖃᕋᒪ ᐅᓪᓗᒦᓐᓇᒧᑦ ᑐᕌᖓᔪᓂᒃ. 

ᑖᒃᑯᐊ ᐅᓪᓗᒥ ᐃᓕᓐᓂᐊᖅᑐᑦ 22-ᖑᔪᑦ ᐊᒻᒪ 9-

ᖑᓪᓗᑎᒃ ᑖᒃᑯᐊ ᐃᓄᐃᑦ ᐃᓕᓐᓂᐊᖅᐸᓪᓕᐊᔪᑦ. 

ᑕᓪᓕᒪᓂᒃ ᐊᕐᕌᒍᓂᒃ ᐱᔭᕇᕋᓱᑉᐸᑦᑐᑎᒃ, ᑎᓴᒪᓂᒃ 

ᐃᓛᓐᓂᒃᑯᑦ. ᐅᓪᓗᒥᒧᑦ ᖃᐅᔨᒪᔭᒃᑯᑦ ᑕᒫᓂᖃᐃ 

14-ᒐᓚᐃᑦ ᐃᓄᐃᑦ ᐱᔭᕇᖅᐸᓪᓕᐊᓯᒪᔪᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 7. ᑎᑎᖅᑲᑎᒍᑦ 

ᐊᐱᖅᑯᑏᑦ. (ᑐᓵᔨᑎᒍᑦ) 8. ᑭᐅᔾᔪᑏᑦ 

ᑎᑎᕋᖅᓯᒪᔪᑦᑎᒍᑦ ᐊᐱᖅᑯᑎᓄᑦ. 9. ᑭᐅᔾᔪᑏᑦ 

ᒪᑐᐃᖅᓯᒍᑕᐅᖅᑲᐅᔪᓄᑦ. 10. ᐊᑎᓕᐅᖃᑎᒌᑦᑐᑎᒃ 

ᐋᖅᑮᒐᓱᐊᕐᓃᑦ. 11. ᑭᐅᔾᔪᑏᑦ 

ᐊᑎᓕᐅᖃᑎᒌᒍᑎᒥᓂᕐᓄᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 11: ᑭᐅᔾᔪᑎᑦ 

ᐊᑎᓕᐅᕈᑕᐅᓯᒪᔪᒥᓂᕐᒧᑦ 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 002 - 3(4): 

ᑭᐅᔾᔪᑎᒃ ᐊᑎᓕᐅᕈᑕᐅᔪᒥᒃ ᑐᒃᓯᕋᓐᓂᕐᒥᒃ 

ᐃᑲᕐᕋᒃ ᑲᐃᕙᒃᖢᒍ ᐃᓄᑐᖃᒃᑲᕕᒃᓴᒥᒃ 

ᑲᖏᖅᖠᓂᕐᒥ (ᑎᑎᕋᖅᑎ) 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᑖᓐᓇ 

ᐊᑎᓕᐅᖃᑎᒌᒍᑎᒥᓂᖅ ᓴᖅᑭᖅᑕᕋ ᓈᓴᐅᑎᖓ 2-

4(2)  

2015-ᖑᑎᓪᓗᒍ ᐅᑭᐅᒃᑯᑦ ᒪᓕᒐᓕᐅᕐᕕᒻᒥ 

ᑲᑎᒪᕕᔾᔪᐊᑎᓪᓗᒋᑦ ᓴᖅᑭᖅᑕᒥᓂᖅ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 12. ᐅᓂᒃᑳᑦ 

ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ  

ᒪᓕᒐᒃᓴᓄᑦ ᐊᓯᖏᓐᓄᓪᓗ. 13. ᑎᑎᖅᑲᓂᒃ 

ᓴᖅᑮᓂᖅ. ᐊᑕᐅᓯᕐᒥᒃ ᐱᖃᑦᑐᖓ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 142 - 4(2): 

ᓇᓪᓕᐅᒃᑯᒫᓂᒃ ᓇᓚᐅᒃᑕᐃᓯᕐᒧᑦ ᐅᓂᒃᑳᖅ 

ᑎᑭᓯᒪᑎᓪᓗᒍ ᐊᐃᐳᕈ 1, 2014 

ᒪᓕᒐᓕᐅᕐᕕᐅᑉ ᓄᖅᑲᐅᓯᕐᓂᕐᒧᑦ ᐃᑲᔫᑎᓄᑦ 

ᒪᓕᒐᐅᑉ ᐊᑖᒍᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 143 - 4(2): 

ᓇᓪᓕᐅᒃᑯᒫᓂᒃ ᓇᓚᐅᒃᑕᐃᓯᕐᒧᑦ ᐅᓂᒃᑳᖅ 

ᑎᑭᓯᒪᑎᓪᓗᒍ ᐊᐃᐳᕈ 1, 2014 

ᒪᓕᒐᓕᐅᕐᕕᐅᑉ ᐃᓚᔭᐅᒃᑲᓂᖅᑐᐃᑦ 

ᓄᖅᑲᐅᓯᕐᓂᕐᒧᑦ ᐃᑲᔫᑎᓄᑦ ᒪᓕᒐᐅᑉ ᐊᑖᒍᑦ 

(ᐅᖃᖅᑎ) 

ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᑕᐃᒪ 

ᑕᐃᒪᐃᒋᐊᖃᑦᑎᑕᐅᒐᑦᑕ ᒪᓕᒐᓕᐅᕐᕕᒻᒥ 

ᓄᖅᑲᓐᓂᐅᓴᔪᐃᑦ ᑮᓇᐅᔾᔭᔅᓵᖏᑕ ᐱᖁᔭ 

ᐊᒻᒪᑦᑕᐅᖅ ᐃᓚᒋᐊᕈᑎᖏᑦ ᓄᖅᑲᓐᓂᐅᓴᔪᐃᑦ 

ᑮᓇᐅᔾᔭᔅᓵᖓᑕ ᐱᖁᔭᖓ. ᑖᒃᑯᐊ ᓴᖅᑭᕈᒪᔭᒃᑲ 

ᑖᒃᓰᔭᐃᔭᖅᑲᑕᐅᓯᒪᑦᑎᐊᕋᓗᐊᕐᒪᖔᑕ 

ᖃᐅᔨᓴᖅᑕᒥᓃᑦ ᐃᐳᕈ 1-ᒧᑦ, 2014-ᒨᖓᔪᐃᑦ. 

ᖁᔭᓐᓇᒦᒃ. 

 

13-ᖓ. ᑎᑎᖅᑲᓂᒃ ᓴᖅᑮᓂᖅ ᒪᓕᒐᓕᐅᕐᕕᒻᒧᑦ. ᒥᔅ 

ᐊᕐᓇᒃᑲᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 144 - 4(2): ᐃᓚᒋᔭᖓ 

ᓄᓇᕗᒻᒥ ᑲᓇᕐᓇᖓᓂ ᐅᒥᐊᕐᔪᐊᓂᒃ 

ᐅᓯᒐᖅᑕᓕᕆᓂᕐᒧᑦ ᐅᓂᒃᑳᒥᒃ 

ᑐᓚᑦᑕᕐᕕᖃᕐᓂᕐᒧᑦ ᐱᔾᔪᑎᓕᓐᓂᒃ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑕᕝᕗᖓ ᐅᓪᓗᒥ ᒪᓕᒐᓕᐅᕐᕕᒻᒧᑦ ᓴᖅᑮᒍᒪᔪᖓ 

ᐅᓂᒃᑳᓖᐊᒥᓂᐅᑦ ᐃᓚᖓᓂᑦ ᐱᔾᔪᑎᖃᖅᑐᓂᑦ 

ᑐᓚᑦᑕᕐᕕᓐᓂᑦ ᐅᖃᐅᓯᖃᖅᑐᒥᑦ ᓄᓇᕗᒻᒥ 

ᐅᔭᕋᓐᓂᐊᖅᑐᓕᕆᔨᒃᑯᑦ ᑲᑎᒪᔨᕐᔪᐊᖏᓐᓄᑦ 

ᐅᑭᐅᖅᑕᖅᑑᑉ ᑲᓇᓐᓇᖓᓂ. 

 



ᐊᐃᑉᐱᖅ, ᒪᐃ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2690 

ᐅᖃᖅᑏ, ᑖᓐᓇ ᐱᒻᒪᕆᐊᓗᒃ ᓴᖅᑮᒻᒪᑦ 

ᐃᑲᔫᑕᐅᒍᓐᓇᖅᑐᓂᑦ ᓄᓇᕗᒻᒥ 

ᓄᓇᓕᒐᓚᒻᒪᕆᓐᓄᑦ. ᑕᒪᐅᓇ 

ᐱᔭᐅᔭᕆᐊᖃᓪᓚᕆᑦᑐᕐᔪᐊᒻᒪᕆᐊᓗᓐᓂᑦ 

ᑐᓚᖅᑕᕐᕕᕋᓛᖑᔪᓂᑦ ᑕᕝᕙᓂ ᐃᖃᓗᓐᓂ. ᓄᓇᕗᑦ  

ᓯᕗᓕᐅᖅᑎᐅᕕᖓᓂ. ᑖᒃᑯᐊ 

ᐅᖃᓕᒫᖅᑕᐅᑦᑎᐊᖁᔭᒃᑲ ᒪᓕᒐᓕᐅᖅᑎᐅᖃᑎᓐᓄᑦ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑎᒍᑦ. 

ᒥᓂᔅᑕᕆᔭᐅᔪᖅ, ᒥᔅᑕ ᐅᑲᓕᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 145 - 4(2): ᐃᓄᓕᒫᓂᑦ 

ᐃᓚᐅᑎᑦᑎᓂᕐᒧᑦ ᐅᓂᒃᑳᖅ 

ᐱᕋᔭᒃᑕᐃᓕᓂᕐᒧᑦ ᐸᕐᓇᐅᑎᒧᑦ (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐊᖓᔪᖅᑳᖅ. ᖁᕕᐊᓱᑦᑐᖓ ᑖᒃᑯᐊ ᑭᒃᑯᑐᐃᓐᓇᕐᓂᒃ 

ᐃᓚᐅᑎᑦᑎᒐᓱᓐᓂᕐᒧᑦ ᐅᓂᒃᑳᖑᓚᐅᖅᑐᐃᑦ, 

ᐱᕋᔭᑦᑕᐃᓕᒪᑎᑦᑎᓂᕐᒧᑦ ᐸᕐᓇᐅᑎᒥᒃ ᐱᔾᔪᑎᓖᑦ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᕋᖅᓯᒪᔪᓂᒃ 

ᓴᖅᑮᓂ. ᒥᓯᔅ ᐊᕐᓇᒃᑲᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 146 - 4(2): 

ᐱᖁᔨᕗᖔᕈᑎᓕᐊᑦ 2014-ᒥ 

ᐊᕐᕌᒍᑕᒫᖅᓯᐅᕐᓂᖃᖅᑎᓪᓗᒋᑦ ᓄᓇᕗᒻᒥ 

ᑲᑐᔾᔨᖃᑎᒌᑦ ᓄᓇᓖᑦ ᒐᕙᒪᖏᓐᓂᒃ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᒥᓇᒦᒃ ᐅᖃᖅᑎ. 

ᐅᖃᖅᑏ, ᒫᓐᓇ ᓴᖅᑮᕈᒪᔪᖓ ᑖᒃᑯᓂᖓ 

ᐱᖁᔨᕗᖔᕈᑎᕈᓗᔭᕐᓂᒃ ᑲᔪᓯᑎᑕᐅᓚᐅᖅᑐᓂᑦ 

ᐊᕐᕌᒍᑕᒫᑦ ᑲᑎᒪᑎᓪᓗᒋᑦ ᕼᐋᒻᓚᐃᑦ 

ᑲᑐᔾᔨᖃᑎᒌᖏᑦ. ᐅᖃᖅᑎ, ᑖᒃᑯᐊ ᐊᒥᓱᑲᓪᓚᐃᑦ 

ᐱᖁᔨᕗᖔᕈᑏᑦ ᐅᖃᐅᓯᖃᕐᖓᑕ ᐃᓱᒫᓗᑎᓂᒃ 

ᓴᖅᑭᖃᑦᑕᖅᓯᒪᔭᓐᓂᒃ ᒪᓕᒐᓕᐅᕐᕕᕐᔪᐊᓂ 

ᐱᖃᓯᐅᑎᓪᓗᒋᑦ ᓴᓂᕐᓂᑦ ᐊᒻᒪ ᐃᒥᕐᒧᑦ 

ᓚᐃᓴᖃᖅᑎᑦᑎᓂᕐᒥᒃ. ᑲᔪᖏᓴᖅᑲᑲ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ  

ᕿᒥᕐᕈᐊᑦᑎᐊᖁᓪᓗᒋᑦ ᐱᖁᔨᕗᖔᕈᑎᓕᐊᒥᓂᕐᓂᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

(ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ, ᒥᔅᑕ ᐲᑕᓴᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 147 - 4(2): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑭᐅᔾᔪᑎᖓᑦ 

ᑲᑎᒪᔨᕋᓛᓄᑦ ᕿᒥᕐᕈᓇᒃᑎᓄᑦ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᑮᓇᐅᔭᖏᑕᓗ ᐅᓂᒃᑳᖓᓂᒃ 

ᕿᒥᕐᕈᔭᐅᑎᓪᓗᒍ 2012-13 ᐊᕐᕌᒍᑕᒫᑦ 

ᐅᓂᒃᑳᖅ ᐊᒻᒪᓗ 2014-18 

ᑎᒥᐅᔪᑎᒍᑦᐸᕐᓇᐅᑕᐅᔪᒥᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᖁᕕᐊᓱᑦᑐᖓ ᓴᖅᑮᒋᐊᔅᓴᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑭᐅᔾᔪᑎᖓᓂᒃ 

ᑲᑎᒪᔨᕋᓛᖑᔪᓄᑦ ᓇᐅᑦᑎᖅᑐᖅᑎᐅᔪᓄᑦ ᒐᕙᒪᒃᑯᒃ 

ᐊᐅᓚᔨᖏᓐᓄᑦ ᑮᓇᐅᔭᖅᑐᕈᑎᒥᓂᖏᓐᓄᓪᓗ. 

ᐅᓂᒃᑳᓕᐊᒥᓃᑦ ᕿᒥᕐᕈᕐᓂᒥᓂᔪᓄᑦ 2013-2015-

ᒧᑦ ᐊᕐᕌᒍᑕᒫᖅᓯᐅᒥ ᐅᓂᒃᑳᓂ ᐊᒻᒪ 2014-2018 

ᐊᐅᓚᑦᑎᓂᕐᒧᑦ ᐸᕐᓇᐅᑎᖓᓂᒃ ᖁᓪᓕᖅ 

ᑯᐊᐸᕇᓴᒃᑯᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. 

ᒥᓂᔅᑕᕆᔭᐅᔪᖅ ᐃᓄᓕᕆᔨᒃᑯᓐᓄᑦ, ᒥᓯᔅ ᐅᒡᔪᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 148 - 4(2): ᑭᐅᔾᔪᑎᒃ 

ᑲᑎᒪᔨᕋᓛᓄᑦ ᕿᒥᕐᕈᓇᒃᑎᓄᑦ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᑮᓇᐅᔭᖏᑕᓗ ᐅᓂᒃᑳᖓᓂᒃ 

ᕿᒥᕐᕈᓂᖏᓐᓂᒃ 

ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ ᑎᑎᕋᕐᕕᐊᓄᑦ 

ᒪᓕᒐᓕᐅᕐᕕᒻᒧᑦ 2014-ᒥ 

ᐅᓂᒃᑳᕆᒃᑲᓂᖅᑕᖓᓂᒃ ᐃᓄᓕᕆᔨᒃᑯᑦ 

ᒥᒃᓵᓄᑦ ᓄᓇᕗᒻᒥ (ᐅᒡᔪᒃ) 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᕕᐊᓱᒃᑐᖓ 

ᐃᒃᐸᒧᖓᖅᓯᔪᒪᓪᓗᖓ ᑖᑉᑯᐊ ᑭᐅᔾᔪᑏᑦ  



ᐊᐃᑉᐱᖅ, ᒪᐃ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᓄᑦ ᒐᕙᒪᐃᑦ ᐊᐅᓚᑕᖏᓐᓄᑦ. ᐃᓄᐃᑦ 

ᑮᓇᐅᔭᖁᑕᐃᓐᓂᒃ ᐊᑐᖅᑐᑦ ᑖᒃᑯᐊ 

ᕿᒥᕐᕈᐊᖅᑕᐅᑎᓪᓗᒋᑦ ᓈᓴᐃᔨᕐᔪᐊᒃᑯᓐᓂᑦ ᑕᒡᕗᖓ 

ᓄᓇᕗᑦ ᑲᑎᒪᔨᕕᖓᓄᑦ. 2014 ᑭᐅᔾᔪᑏᑦ 

ᓄᑕᕋᓄᓪᓗ ᐃᓄᓕᕆᔨᓄᓪᓗ ᐊᐅᓚᑦᓯᖏᓐᓂᒃ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. (ᑐᓵᔨᑎᒍᑦ) 14. 

ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑎᖃᑕᓛᕐᖓᑦ. ᒥᔅᑕ 

ᕼᐃᒃᔅ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 022 - 4(2): ᑎᒃᑯᐊᖅᓯᓂᖅ 

ᑲᑎᒪᔨᕋᓛᖑᐃᓐᓇᖅᑐᓄᑦ - ᖃᐅᔨᒃᑲᐃᒍᑦ 

(Hᐃᒃᔅ) 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖃᐅᔨᒃᑲᐃᕗᖓ ᑎᓴᒻᒥᐅᓕᖅᑲᑦ ᒪᐃ 28, 2015 

ᐱᖁᔨᕗᖔᓕᐅᓛᕋᒪ ᐆᒥᖓ.  

 

ᒫᓐᓇ ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᐊᐃᕕᓕᒻᒧᑦ. ᑖᓐᓇ 

ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓇᖓᓄᑦ 

ᐃᒡᓗᓕᒑᕐᔪᒻᒧᓪᓗ ᑎᒃᑯᐊᖅᑕᐅᖁᓪᓗᒍ 

ᑲᑎᒪᔨᕋᓛᖑᔪᓄᑦ ᒪᓕᒐᓕᕆᓂᕐᒧᑦ ᐊᒻᒪᑦᑕᐅᖅ 

ᓇᐅᑦᑎᑐᖅᑎᐅᔪᓄᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑮᓇᐅᔭᖅᑐᕈᑎᒥᓂᖏᓐᓄᓪᓗ ᐊᒻᒪᑦᑕᐅᖅ 

ᑲᑎᒪᔨᕋᓛᕆᔭᖏᓐᓄᑦ ᓄᓇᓕᓐᓄᑦ 

ᐱᕙᓪᓕᐊᔪᓕᕆᓂᕐᒧᓪᓗ. ᓄᓇᓕᓐᓄᑦ 

ᐱᕙᓪᓕᐊᔪᓕᕆᔨᒃᑯᓪᓗ.  

 

ᓈᒻᒪᓈᓕᖅᑲᑦ ᑖᓐᓇ ᐃᑲᔪᖅᓱᖅᑕᐅᖁᓛᖅᑕᕋ 

ᐱᖁᔨᕗᖔᕈᑎ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 15. 

ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑎᑕᖃᓛᕐᖓᑦ. 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓂ ᒪᓕᒐᒃᓴᐃᑦ. 

ᒥᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

 

 

ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 2, 2015-2016 - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖃᐅᔨᒃᑲᐃᕗᖓ ᕿᑎᖅᑰᕐᒥ ᒪᐃ [28], 

2015-ᖑᓕᖅᑲᑦ ᑖᓐᓇ ᒪᓕᒐᒃᓴᖅ 22, ᑮᓇᐅᔭᐃᑦ 

ᐊᑐᖅᑐᒃᓴᓄᑦ ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) 

ᒪᓕᒐᖅ, ᓈᓴᐅᑎᖓ 2, 2015-2016, 

ᓯᕗᓪᓕᖅᐹᖓᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): 15. ᖃᐅᔨᒃᑲᐃᔾᔪᑎ 

ᐱᖁᔨᕗᖔᕈᑎᑕᖃᕐᓂᖓᕐᖓᑦ ᓯᕗᓪᓕᖅᐹᖓᓂ 

ᐱᖁᔭᒃᓴᐃᑦ ᐅᖃᓕᒫᖅᑕᐅᓂᖏᓐᓄᑦ. 16. 

ᐱᖁᔨᕗᖔᕈᑏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᑕᓯᓗᒻᒧᑦ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ. 

ᐃᑲᔪᖅᓱᑕᐅᒍᒪᔪᖓ ᐱᖁᔨᕗᖔᕈᑎᒐ ᒫᓐᓇ 

ᐱᓕᕆᐊᕆᒍᒪᓪᓗᒍ, ᐅᓪᓗᒥ ᐱᓕᕆᐊᕆᒍᒪᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ 

ᒪᓕᒐᓕᐅᖅᑎ ᐃᑲᔪᖅᓱᖅᑕᐅᒍᒪᔪᖅ 

ᐱᖁᔨᕗᖔᕈᑎᒥᓂᒃ ᑲᔪᓯᑎᑦᑎᒍᒧᓪᓗᒥ ᐅᓪᓗᒥ. 

ᐋᒡᖔᖅᑕᐅᕙ? ᐋᒡᖔᖅᑐᖃᓐᖏᒻᒪᑦ. 

ᑲᔪᓯᒋᐊᑐᐃᓐᓇᕆᑦ ᒥᔅᑕ ᕼᐃᒃᔅ. 

 

ᐱᒋᐊᖅᑎᑕᖅ 022 - 4(2): ᑎᒃᑯᐊᖅᓯᓂᖅ 

ᑲᑎᒪᔨᕋᓛᖑᐃᓐᓇᖅᑐᓄᑦ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ.  

 

ᐃᒪᐃᒻᒪᑦ, ᐃᓗᓕᖏᓐᓂ 17-ᖏᓐᓂ ᒪᓕᒐᓕᐅᕐᕕᖕᒥ 

ᐊᒻᒪ ᓯᕗᓕᖅᑏᑦ ᐱᖁᔭᖓᓐᓂ ᐱᒍᓐᓇᑎᑦᑎᒻᒪᑦ 

ᒪᓕᒐᓕᐅᕐᕕᒻᒥᑦ ᐋᖅᑮᒍᓐᓇᖅᑐᑎᒃ ᑲᑎᒪᔨᕋᓛᓂᒃ 

ᐃᑲᔪᕐᓂᐊᖅᑐᓂᒃ ᐅᖃᐅᔾᔨᒋᐊᕐᓂᐊᖅᑐᓂᓪᓗ 

ᐊᒻᒪᓗ ᐅᖃᐅᔾᔨᒋᐊᕆᐊᖃᓕᕋᐃᒍᑎᒃ 

ᐅᖃᐅᔾᔨᒋᐊᖃᑦᑕᕐᓗᑎᒃ; 

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᕐᕕᒃ ᐊᑐᐃᓐᓇᐅᓕᕐᖓᑦ 

ᑕᐃᒫᒃ ᑎᒃᑯᐊᖅᓯᒍᓐᓇᖅᓯᓪᓗᓂ.  



ᐊᐃᑉᐱᖅ, ᒪᐃ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇ ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᐅᕕᓕᒧᑦ, ᑖᓐᓇ 

ᒪᓕᒐᓕᐅᖅᑎᐅᔪᖅ ᑲᖏᖅᓯᓂᐅᑉ ᐅᐊᓐᓇᖓᓄᑦ 

ᐃᒡᓗᓕᒑᕐᔪᒻᒧᓪᓗ ᑎᒃᑯᐊᖅᑕᐅᓪᓗᓂ ᑲᑎᒪᔨᕋᓛᓄᑦ 

ᒪᓕᒐᓕᕆᓂᕐᒧᑦ ᑲᑎᒪᔨᕋᓛᖏᓐᓄᓪᓗ 

ᓇᐅᑦᑎᑐᖅᑎᐅᔪᓄᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ  

ᐊᒻᒪ ᑮᓇᐅᔭᖅᑐᕈᑎᖏᓐᓄᑦ ᐊᒻᒪᑦᑕᐅᖅ 

ᑲᑎᒪᔨᕋᓛᖏᓐᓄᑦ ᓄᓇᓕᓐᓄᑦ ᐊᒻᒪ 

ᐱᕙᓪᓕᐊᔪᓕᕆᓂᕐᒧᑦ.  

 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎ 

ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ ᐅᖃᐅᓯᔅᓴᑦ. 

ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ 

ᑲᔪᓯᔪᖅ.  

 

17. ᓯᕗᓪᓕᖅᐹᖓᓂ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ 

ᐲᑕᓴᓐ. 

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ) ᐅᖃᖅᑎ, 

ᑐᒃᓯᕋᖅᑐᖓ ᑖᓐᓇ ᒪᓕᒐᓕᐅᕐᕕᒃ 

ᓴᓂᕌᒎᕈᓐᓇᑎᑦᑎᖁᓪᓗᒍ ᒪᕐᕉᓐᓂᒃ ᐅᓪᓗᓐᓂᒃ 

ᓯᕗᓂᐊᒍᑦ ᖃᐅᔨᒃᑲᐃᒋᐊᖃᕐᓂᕆᔭᖓᓂᑦ 

ᓯᕗᓪᓕᖅᐹᖓᓂ ᐅᖃᓕᒫᖅᑕᐅᓂᖓᑕ, ᒪᓕᒐᒃᓴᖅ 

22, ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 2, 

2015-2016. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳᖅ, 

ᐅᓪᓗᖕᓂᒃ ᒪᕐᕉᖕᓂᒃ ᐅᑕᖅᑭᒋᐊᖃᕐᓂᕆᓲᖓᓂᑦ 

ᓴᓂᕐᕈᖅᑕᐅᖁᔨᔪᖅ ᑖᓐᓇ ᒪᓕᒐᒃᓴᖅ 22 ᐅᓪᓗᒥ 

ᓯᕗᓪᓕᖅᐹᖓᓂ ᐅᖃᓕᒫᖅᑕᐅᒍᓐᓇᖅᓯᓂᐊᕐᖓᑦ. 

ᐋᒡᖔᖅᑐᖃᖅᑲ? ᐋᒡᖔᖅᑐᖃᓐᖏᒻᒪᑦ 

ᑲᔪᓯᒋᐊᑐᐃᓐᓇᕆᒃ. 

 

ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 2, 2015-2016 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐱᒋᐊᖅᑎᑦᑎᔪᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᐸᓐᓂᖅᑑᕐᒧᑦ ᑖᓐᓇ ᒪᓕᒐᒃᓴᖅ 

22, ᑮᓇᐅᔭᓄᑦ ᐃᓚᒋᐊᖅᓯᒍᒪᔾᔪᑎ, ᓈᓴᐅᑎᓕᒃ 2 

2015-2016, ᓯᕗᓪᓕᖅᐹᖓᓂ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ): ᐱᖁᔨᕗᖔᕈᑎ 

ᓈᒻᒪᒃᑐᖅ. ᓈᒻᒪᓴᖅᑐᐃᑦ. (ᑐᓴᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. (ᑐᓵᔨᑎᒍᑦ) ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑎ ᑲᔪᓯᔪᖅ ᐊᒻᒪᓗ ᑖᓐᓇ ᒪᓕᒐᒃᓴᖅ 

22 ᓯᕗᓪᓕᖅᐹᖓᓂ ᐅᖃᓕᒫᖅᑕᐅᕗᖅ. 

 

18. ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 2, 2015-2016 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᐸᓐᓂᖅᑑᕐᒧᑦ. ᑖᓐᓇ ᒪᓕᒐᒃᓴᖅ 

22, ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 2, 

2015-2016, ᐅᖃᓕᒫᖅᑕᐅᖁᓪᓗᒍ ᐊᐃᑉᐹᓂᒃ. 

 

ᐅᖃᖅᑎ, ᑖᓐᓇ ᒪᓕᒐᒃᓴᖅ ᑮᓇᐅᔭᓂᒃ 

ᐃᓚᒋᐊᖅᓯᒍᑎᒃᓴᖅ 

ᐃᓚᒋᐊᖅᑎᑦᑎᒍᓐᓇᖅᓯᓂᐊᖅᑐᑦ ᐃᑲᔫᑎᖃᕐᓗᑎᒃ 

ᐊᑭᑐᔪᖅᑐᕈᑎᒃᓴᐅᓂᐊᖅᑐᓂᒃ ᓄᓇᕗᑦ 

ᒐᕙᒪᒃᑯᖏᓐᓄᑦ ᐊᕐᕌᒍᒥ ᐃᓱᓕᕝᕕᓕᖕᒧᑦ ᒫᑦᓯ 31, 

2016. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ). ᖁᔭᓐᓇᒦᒃ. ᐱᖁᔨᕗᑎ 

ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ ᓈᒻᒪᓴᖅᑐᐃᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ ᑲᔪᓯᔪᖅ ᐊᒻᒪᓗ 

ᒪᓕᒐᒃᓴᖅ 22 ᐊᐃᑉᐹᓂᒃ ᐅᖃᓕᒫᖅᑕᐅᓂᖃᖅᐳᖅ 

ᐊᒻᒪᓗ ᑐᓂᔭᐅᓪᓗᓂ ᑲᑎᒪᔨᑐᐃᓐᓇᕐᒧᑦ.  

 



ᐊᐃᑉᐱᖅ, ᒪᐃ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

19. ᑲᑎᒪᓂᑐᐃᓐᓇᕐᒥᒃ ᐃᓱᒪᒃᓴᖅᓯᐅᕈᑎᖃᕐᓂᖅ 

ᒪᓕᒐᒃᓴᓂᒃ ᐊᓯᖏᓐᓂᓗ. ᒥᔅᑕ ᕋᒻᐴᑦ. 

 

ᐱᒋᐊᖅᑎᑕᖅ 023 - 4(2): ᐅᓪᓗᕐᒧᑦ 

ᓄᖅᑲᕐᓂᖅ ᑲᑎᒪᓂᕐᒥᒃ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒪᓕᓪᓗᒍ 

ᒪᓕᒐᖅ 46 ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑐᒧᑦ ᐊᒡᒍᒧᑦ, ᑖᓐᓇ ᒪᓕᒐᓕᐅᕐᕕᒃ 

ᒪᑐᑲᐃᓐᓇᖁᓪᓗᒍ ᐅᓪᓗᒥᒧᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑎ 

ᑖᓐᓇ ᓄᖅᑲᕈᒪᔾᔪᑦ ᓈᒻᒪᒃᑐᖅ ᐊᒻᒪᓗ 

ᐊᐃᕙᔾᔪᑕᐅᒍᓐᓇᕋᓂ. ᓈᒻᒪᓴᖅᑐᐃᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ ᑲᔪᓯᔪᖅ. ᑕᐃᒪ 22-

ᒧᑦ ᑲᔪᓯᒋᐊᓐᖑᓱᑉᐳᖓ ᑲᑎᒪᔾᔪᑎᔅᓴᓂᒃ.  

 

ᑲᑎᒪᔾᔪᑎᔅᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ.  

 

ᑲᑎᒪᒃᔪᑎᔅᓴᖅ ᒪᐃ 27-ᒧᑦ,  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᐅᓂᒃᑳᖏᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 21 - 4(2) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 22 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᕐᕕᒃ 

ᒫᓐᓇ ᒪᑐᑲᐃᓐᓇᖅᑯᖅ. 

ᐱᖓᓲᓕᖅᓲᑕᕈᕋᓱᐊᕐᓂᖓᓂ 1:30-ᒥ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 15:25ᒧᐊᖅᑎᓪᓗᒍ



 

 

 


